
Улсын Их Хурлын 2004 оны намрын ээлжит чуулганы 2005 оны 2 дугаар сарын 17-ны өдөр /Пүрэв гариг/-ийн хуралдаан 16.00 цагт эхлэв.


Хуралдааныг Улсын Их Хурлын дарга Н.Энхбаяр нээж, ирц, хэлэлцэх асуудлыг танилцуулав.  


Нэгдсэн хуралдаанд ирвэл зохих 74 гишүүнээс 55 гишүүн ирж, 74.3 хувийн ирцтэй байв. Үүнд:


Чөлөөтэй: Г.Батхүү, Н.Баяртсайхан, Т.Ганди, Л.Гансүх, Ц.Дамиран, Д.Тэрбишдагва, У.Хүрэлсүх, Ц.Шаравдорж, 


Өвчтэй: Сүх.Батболд, Д.Одхүү, 


Тасалсан: Р.Амаржаргал, Т.Бадамжунай, Б.Батбаяр, Х.Баттулга, М.Сономпил, Ц.Цэнгэл, Б.Цэрэнбалжир, Б.Эрдэнэбат, Л.Пүрэвдорж

Хоцорсон: Р.Бадамдамдин 2.30, Ц.Батаа 1.00, Б.Батбаатар 1.10, Н.Батбаяр 1.00, Ж.Батхуяг 1.00, С.Баярцогт 1.00, Ц.Жаргал 2.30, Б.Жаргалсайхан 1.00, С.Ламбаа 1.00, Ж.Наранцацралт 1.00, Р.Нямсүрэн 0.40’, Я.Санжмятав 1.00, М.Энхсайхан 1.30, Р.Эрдэнэбүрэн 2.30


Хэлэлцэх асуудалтай холбогдуулан Улсын Их Хурлын гишүүн Э.Бат-Yүл Батлан хамгаалахын сайд Б.Эрдэнэбат, Мэргэжлийн хяналтын асуудал эрхэлсэн сайд И.Эрдэнэбаатар нарыг огцруулах тухай асуудлыг хэлэлцэх асуудлын дараалалд оруулах санал хэлэв.


Уг асуудалтай холбогдуулан Улсын Их Хурлын гишүүн Э.Бат-Yүлийн асуусан асуултад Ерөнхийлөгчийн хуулийн бодлогын зөвлөх Г.Баясгалан, УИХ-ын Тамгын газрын Ерөнхий нарийн бичгийн дарга Н.Лувсанжав, Засгийн газрын ХЭГ-ын дарга С.Баярцогт нар хариулт өгөв.


Улсын Их Хурлын гишүүн Л.Гүндалай, Э.Бат-Yүл, К.Сайраан, Ц.Нямдорж, Б.Жаргалсайхан, С.Оюун, Р.Гончигдорж, Д.Ганхуяг нар санал хэлэв.


Энэ асуудал 17 цаг 18 минутад дуусав.


Нэг.Олон нийтийн радио, телевизийн тухай хуулийн зарим заалтад Монгол Улсын Ерөнхийлөгчөөс тавьсан  хоригийн тухай

Энэ асуудлыг хэлэлцэхэд Ерөнхийлөгчийн хуулийн бодлогын зөвлөх Г.Баясгалан, УИХ-ын Тамгын газрын Ерөнхий нарийн бичгийн дарга Н.Лувсанжав, хуулийн зөвлөх Д.Одсүрэн, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.


Уг асуудлын талаар Ерөнхийлөгчийн хуулийн бодлогын зөвлөх Г.Баясгалан, Мэдээлэл, харилцаа, холбоо технологийн хөгжлийн болон Төрийн байгуулалтын байнгын хорооны хамтарсан дүгнэлтийг УИХ-ын гишүүн Д.Дондог, Хууль зүйн байнгын хорооны дүгнэлтийг УИХ-ын гишүүн Б.Бат-Эрдэнэ нар танилцуулав.


Улсын Их Хурлын гишүүн Л.Гүндалай, Н.Энхболд нар санал хэлэв.

 
Н.Энхбаяр:
-Олон нийтийн радио, телевизийн тухай хуулийн 7-р зүйлийн 2 дахь хэсэгт тавьсан Монгол Улсын Ерөнхийлөгчийн хоригийг хүлээн зөвшөөрөх нь зүйтэй гэсэн саналыг дэмжье. 


Зөвшөөрсөн 33


Татгалзсан 12


Бүгд 45


73.3 хувийн саналаар Ерөнхийлөгчийн хоригийг хүлээн зөвшөөрөх нь зүйтэй гэж үзлээ.


Мөн хуулийн 13-р зүйлд тавьсан Ерөнхийлөгчийн хоригийг хүлээн зөвшөөрөх нь зүйтэй гэсэн саналыг дэмжье.


Зөвшөөрсөн 39


Татгалзсан 8


Бүгд 47


83.0 хувийн саналаар мөн хуулийн 13-р зүйлд тавьсан Ерөнхийлөгчийн хоригийг хүлээн зөвшөөрөх нь зүйтэй гэж үзлээ.


Мөн хуулийн 17-р зүйлийн 17.1.2 дахь заалтад тавьсан Ерөнхийлөгчийн хоригийг хүлээн зөвшөөрөх боломжгүй.


Зөвшөөрсөн 37


Татгалзсан 10


Бүгд 47


78.7 хувийн саналаар Ерөнхийлөгчийн хоригийг байнгын хорооны саналын дагуу хүлээж авсангүй.


Мөн хуулийн 21-р зүйлд тавьсан Ерөнхийлөгчийн хоригийг хүлээн зөвшөөрөх нь зүйтэй гэсэн саналыг дэмжье..


Зөвшөөрсөн 45


Татгалзсан 3


Бүгд 48


93.8 хувийн саналаар хуулийн 21-р зүйлд тавьсан Ерөнхийлөгчийн хоригийг хүлээж авах нь зүйтэй гэж үзлээ.

 
Ерөнхийлөгчийн хоригийн тухай УИХ-ын тогтоолыг батлая.


Зөвшөөрсөн 44


Татгалзсан 4


Бүгд 48


91.7 хувийн саналаар уг тогтоол батлагдлаа.


Олон нийтийн радио, телевизийн тухай хуульд нэмэлт, өөрчлөлт оруулах тухай хуулийг батлая. 


Зөвшөөрсөн 43


Татгалзсан 5


Бүгд 48


89.6 хувийн саналаар уг хууль батлагдлаа.


Олон нийтийн радио, телевизийн тухай хуулийг дагаж мөрдөх журмын тухай хуулийг батлая.


Зөвшөөрсөн 41


Татгалзсан 7


Бүгд 48


85.4 хувийн саналаар Олон нийтийн радио, телевизийн тухай хуулийг дагаж мөрдөх журмын тухай хууль батлагдаж байна. 


Тогтоолд өөрчлөлт оруулах тухай УИХ-ын тогтоолыг батлая.


Зөвшөөрсөн 43


Татгалзсан 5


Бүгд 48


89.6 хувийн саналаар Тогтоолд өөрчлөлт оруулах тухай УИХ-ын тогтоол батлагдлаа. 


Уг асуудлыг 17 цаг 55 минутад хэлэлцэж дуусав.


Хоёр.Төрийн өмчөөс олон нийтийн өмчид эд хөрөнгө шилжүүлэх тухай хуульд Ерөнхийлөгчөөөс тавьсан хоригийн тухай 


Энэ асуудлыг хэлэлцэхэд Ерөнхийлөгчийн хуулийн бодлогын зөвлөх Г.Баясгалан, УИХ-ын Тамгын газрын Ерөнхий нарийн бичгийн дарга Н.Лувсанжав, хуулийн зөвлөх Д.Одсүрэн, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

 
Уг асуудлын талаар Ерөнхийлөгчийн хуулийн бодлогын зөвлөх Г.Баясгалан, Мэдээлэл, харилцаа, холбоо технологийн хөгжлийн болон Төрийн байгуулалт, Эдийн засгийн байнгын хорооны хамтарсан дүгнэлтийг УИХ-ын гишүүн Б.Мөнхтуяа, Хууль зүйн байнгын хорооны дүгнэлтийг УИХ-ын гишүүн Б.Батбаатар нар танилцуулав.


Улсын Их Хурлын гишүүн Л.Гүндалай санал хэлэв.

 
Н.Энхбаяр:
-Мэдээлэл, харилцаа, холбоо технологийн хөгжлийн, Төрийн байгуулалтын болон Эдийн засгийн байнгын хороодын саналаар Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн  хоригийг хүлээн зөвшөөрөх боломжгүй гэсэн саналыг дэмжье.


Зөвшөөрсөн 35


Татгалзсан 9


Бүгд 44


79.5 хувийн саналаар Ерөнхийлөгчийн хоригийг хүлээн зөвшөөрөх боломжгүй гэж үзлээ.

 
Ерөнхийлөгчийн хоригийн тухай УИХ-ын тогтоолыг батлая.


Зөвшөөрсөн 36


Татгалзсан 9


Бүгд 45


80.0 хувийн саналаар Ерөнхийлөгчийн хоригийн тухай УИХ-ын тогтоол батлагдлаа.


Уг асуудлыг 18 цаг 10 минутад хэлэлцэж дуусав.


Гурав.Улс төрийн намын тухай хуулийн зарим заалтад Монгол Улсын Ерөнхийлөгчөөс тавьсан хоригийн тухай 

 
Энэ асуудлыг хэлэлцэхэд Ерөнхийлөгчийн хуулийн бодлогын зөвлөх Г.Баясгалан, УИХ-ын Тамгын газрын Ерөнхий нарийн бичгийн дарга Н.Лувсанжав, хуулийн зөвлөх Д.Насанжаргал нарын бүрэлдэхүүнтэй ажлын хэсэг байлцав.

 
Уг асуудлын талаар Ерөнхийлөгчийн хуулийн бодлогын зөвлөх Г.Баясгалан, Төрийн байгуулалтын байнгын хорооны дүгнэлтийг УИХ-ын гишүүн Г.Адъяа, Хууль зүйн байнгын хорооны дүгнэлтийг УИХ-ын гишүүн Р.Эрдэнэбүрэн нар танилцуулав.


Танилцуулгуудтай холбогдуулан УИХ-ын гишүүн С.Ламбаагийн асуусан асуултанд УИХ-ын гишүүн Д.Дэмбэрэл хариулт өгөв.


Улсын Их Хурлын гишүүн Л.Гүндалай, Р.Гончигдорж нар санал хэлэв.


Н.Энхбаяр:
-Улс төрийн намын тухай хуулийн 4-р зүйлийн 2 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй.


Зөвшөөрсөн 35


Татгалзсан 8


Бүгд 43


81.4 хувийн саналаар Улс төрийн намын тухай хуулийн 4-р зүйлийн 2 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй гэж үзлээ.


Мөн хуулийн 6-р зүйлийн 3 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй.


Зөвшөөрсөн 35


Татгалзсан 8


Бүгд 43


81.4 хувийн саналаар Улс төрийн намын тухай хуулийн 6-р зүйлийн 3 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй гэж үзлээ.


Мөн хуулийн 8-р зүйлийн 6 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй.


Зөвшөөрсөн 35


Татгалзсан 9


Бүгд 44


79.5 хувийн саналаар мөн хуулийн 8-р зүйлийн 6 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй гэж үзлээ.


Мөн хуулийн 9-р зүйлийн 9.3.6 дахь хэсэгт тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх нь зүйтэй.


Зөвшөөрсөн 38


Татгалзсан 6


Бүгд 44


86.4 хувийн саналаар мөн хуулийн 9-р зүйлийн 9.3.6 дахь хэсэгт тавьсан Ерөнхийлөгчийн хоригийг хүлээн зөвшөөрөх нь зүйтэй гэж үзлээ.

Мөн хуулийн 15-р зүйлд тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх боломжгүй.


Зөвшөөрсөн 34


Татгалзсан 10


Бүгд 44


77.3 хувийн саналаар мөн хуулийн 15-р зүйлд тавьсан Ерөнхийлөгчийн хоригийг хүлээн зөвшөөрөх боломжгүй гэж үзлээ.

Мөн хуулийн 19-р зүйлд тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх боломжгүй.


Зөвшөөрсөн 35


Татгалзсан 9


Бүгд 44


79.5 хувийн саналаар мөн хуулийн 19-р зүйлд тавьсан Ерөнхийлөгчийн хоригийг хүлээн зөвшөөрөх боломжгүй гэж үзлээ.

 
Мөн хуулийн 21-р зүйлийн 2 дахь хэсэгт тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх нь зүйтэй.


Зөвшөөрсөн 38


Татгалзсан 6


Бүгд 44


86.4 хувийн саналаар мөн хуулийн 21-р зүйлийн 2 дахь хэсэгт тавьсан Ерөнхийлөгчийн хоригийг хүлээн зөвшөөрөх нь зүйтэй гэж үзлээ.


Мөн хуулийн 23-р зүйлийн 2 дахь хэсэгт тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх нь зүйтэй.


Зөвшөөрсөн 40


Татгалзсан 3


Бүгд 43


93.0 хувийн саналаар мөн хуулийн 23-р зүйлийн 2 дахь хэсэгт тавьсан Ерөнхийлөгчийн хоригийг хүлээн зөвшөөрөх нь зүйтэй гэж үзлээ.

 
Ерөнхийлөгчийн хоригийн тухай УИХ-ын тогтоолыг батлая.


Зөвшөөрсөн 38


Татгалзсан 4


Бүгд 42


90.5 хувийн саналаар уг тогтоол батлагдаж байна.

 
Улс төрийн намын тухай хуульд нэмэлт, өөрчлөлт оруулах тухай хуулийг батлая.


Зөвшөөрсөн 40


Татгалзсан 2


Бүгд 42


95.2 хувийн саналаар Улс төрийн намын тухай хуульд нэмэлт, өөрчлөлт оруулах тухай хууль батлагдлаа.


Улсын төрийн намын тухай хуулийг дагаж мөрдөх журмын тухай хуулийг батлая.


Зөвшөөрсөн 39


Татгалзсан 4


Бүгд 43


90.7 хувийн саналаар уг хууль батлагдаж байна.


Уг асуудлыг 18 цаг 42 минутад хэлэлцэж дуусав.


Улсын Их Хурлын дарга Н.Энхбаяр Олон нийтийн радио, телевизийн тухай хуулийн зарим заалтад тавьсан Ерөнхийлөгчийн хоригийн тухай УИХ-ын тогтоол, Олон нийтийн радио, телевизийн тухай хуульд нэмэлт, өөрчлөлт оруулах тухай хууль, Олон нийтийн радио, телевизийн тухай хуулийг дагаж мөрдөх журмын  тухай хууль, Тогтоолд өөрчлөлт оруулах тухай УИХ-ын тогтоол, Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн хоригийн тухай УИХ-ын тогтоол, Улс төрийн намын тухай хуулийн зарим заалтад тавьсан Ерөнхийлөгчийн хоригийн тухай УИХ-ын  тогтоол, Улс төрийн намын тухай хуульд нэмэлт, өөрчлөлт оруулах тухай хууль, Улс төрийн намын тухай хуулийг дагаж мөрдөх журмын тухай хуулийн эцсийн найруулгуудыг уншиж танилцуулав.


Улс төрийн намын тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулж УИХ-ын гишүүн Д.Идэвхтэн санал хэлэв.


Улсын Их Хурлын гишүүд дээрх тогтоол, хуулиудын эцсийн найруулгатай танилцав.


16.00-16.20 цагт АНУ-ын Бүгд Найрамдахчуудын олон улсын хүрээлэнгийн суурин төлөөлөгч Жон Пепсил, судлаач Эд Бэйдик нар Улсын Их Хурлын чуулганы нэгдсэн хуралдааны үйл ажиллагаатай танилцав.


Энэ өдрийн хуралдаан 18 цаг 50 минутад өндөрлөв.

ТАНИЛЦСАН:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА Н.ЛУВСАНЖАВ

ТОВЧ ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН БИЧГИЙН ДАРГА Ц.НАРАНТУЯА

УЛСЫН ИХ ХУРЛЫН 2004 ОНЫ НАМРЫН ЭЭЛЖИТ ЧУУЛГАНЫ 2005 ОНЫ 2 ДУГААР САРЫН 17-НЫ ӨДӨР /ПYРЭВ ГАРИГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Н.Энхбаяр:
-Гишүүдийн ирц 41 буюу 55 хувийн ирцтэй байна. Тийм учраас 2005 оны 2-р сарын 17-ны өдрийн нэгдсэн хуралдаан нээснийг мэдэгдье. Гишүүддээ өнөөдрийн чуулганы нэгдсэн хуралдааны хэлэлцэх асуудлыг танилцуулъя. Олон нийтийн радио, телевизийн тухай хуулийн зарим хэсэгт Ерөнхийлөгчийн тавьсан хоригийн тухай. 

 
Төрийн өмчөөс олон нийтийн өмчид эд хөрөнгө шилжүүлэх тухай хууль дээр Ерөнхийлөгчийн тавьсан хоригийн тухай

Улс төрийн намын тухай хуулийн зарим хэсэгт тавьсан Ерөнхийлөгчийн хоригийн тухай зэрэг асуудлыг хэлэлцэхээр болж байгаа.


Э.Бат-Yүл:
-УИХ-ын өнөөдрийн нэгдсэн чуулганы хуралдаанаар хэлэлцэх асуудалтай холбогдуулж би хуралдаан даргалагчаас асуух зүйл байна. Миний ойлгож байгаагаар өнөөдрийн нэгдсэн чуулганы хуралдаанд Засгийн газрын Ерөнхий сайдын зүгээс оруулж ирсэн хоёр Засгийн газрын гишүүний асуудлыг хэлэлцэх тухай байх ёстой гэж би ингэж ойлгосон. Их Хурлын даргын нэр дээр 2005 оны 2 сарын 15-нд Засгийн газрын гишүүн Б.Эрдэнэбат, И.Эрдэнэбаатар нарыг огцруулах тухай Засгийн газрын Ерөнхий сайдын санал очсон байх ёстой. Энэ нэгдсэн чуулганы хуралдаанд энэ яагаад хэлэлцэх асуудалд байхгүй байна вэ гэдгийг би тодруулж асуух гээд байна.


Н.Энхбаяр:
-Энэ асуудалтай холбогдуулж ийм асуудлыг Ерөнхий сайдаас өргөн барьсан. Энэ асуудалтай холбогдуулж Монгол Улсын Ерөнхийлөгчөөс, мөн Нийслэлийн захиргааны шүүхээс бичгүүд ирсэн. Энийг манай Тамгын газрынхан уншаад танилцуулчих уу.


Э.Бат-Yүл:
-Хуралдаан даргалагчаас асуух гэсэн юм. Би Захиргааны шүүхийн шийдвэртэй хараахан танилцаагүй байна л даа. Гэхдээ УИХ-ын хэлэлцэх асуудлыг захиргааны шүүхээр шийдүүлдэг явдал тогтчихсон юмуу, тэгж л би асуух гээд байна л даа. Хэрвээ Тамгын газар захиргааны шүүхийн шийдвэрийг танилцуулах юм бол сонсмоор байна. УИХ-ын бүрэн эрхийн асуудлыг захиргааны шүүхийн хэмжээнд зогсоож байгаа юм байгаа юмуу?


Н.Энхбаяр:
-Ер нь бичгүүдийг уншаад тодорхой асуултанд манай Тамгын газрын Ерөнхий нарийн бичгийн дарга Лувсанжав, бусад хүмүүс хариулъя.


Н.Лувсанжав:
-Ирсэн бичгүүдийг танилцуулъя. Монгол улсын Ерөнхийлөгчийн 2005 оны 2-р сарын 16-ны өдрийн Е/06 тоот бичиг ирсэн. Энэ бичгийг яг бүрэн эхээр нь уншиж танилцуулъя.


Монгол Улсын Их Хуралд. Ерөнхий сайдын саналын тухай. Монгол Улсын Засгийн газрын гишүүн Б.Эрдэнэбат, И.Эрдэнэбаатар нарыг огцруулах тухай саналаа Ерөнхий сайд Элбэгдорж Монгол Улсын Ерөнхийлөгчтэй зөвшилцөхөөр ирүүлсэн юм. Уг саналд Засгийн газрын гишүүдийг огцруулах хууль зүйн үндэслэлийг огт заагаагүй байснаас шалтгаалан зөвшилцөл явагдаагүй бөгөөд Yндсэн хуулийн 1-р зүйлд хууль дээдлэх төрийн үйл ажиллагааны үндсэн зарчим гэж заасныг удирдлага болгосноо та бүхэнд мэдэгдэж байна. Засгийн газрын гишүүдийг огцруулах хууль зүйн үндэслэл байхгүй байна гэж үзсэн болно.


Иймд Yндсэн хуулийн 39-р зүйлийн 2 дахь хэсэгт заасны дагуу уг асуудлаар Ерөнхий сайдтай зөвшилцөл явагдаагүй болохыг мэдэгдэж байна. Түүнчлэн энэхүү асуудалтай холбоотой маргааныг нийслэлийн захиргааны хэргийн шүүх хянан хэлэлцэж эцсийн шийдвэр гараагүй байхад Ерөнхийлөгч энэ талаар зөвшилцөх нь Yндсэн хуулиар баталгаажуулсан шүүхийн хараат бус бие даасан байдалд шууд нөлөөлж байгаа асуудал гэж үзсэн юм. Хэрэв УИХ-д энэ асуудлыг оруулж хэлэлцүүлэх хийгээд хэлэлцэн шийдвэрлэвээс хүн бүр шударга шүүхээр шүүлгэх Yндсэн хуулийн заалтыг зөрчих болно гэж үзэж байна.


УИХ-д Ерөнхий сайдаас өргөн мэдүүлсэн саналыг хэлэлцэх эсэхийг шийдвэрлэхдээ төрийн тэргүүн миний дээр дурьдсан байр суурийг харгалзан үзэж Монгол Улсын Yндсэн хуулийг зөрчсөн шийдвэр бүү гаргаасай гэж хүсч байна. Хувийг Нийслэлийн захиргааны хэргийн шүүхэд хүргүүлэв гэсэн ийм бичиг ирсэн.


Энэний зэрэгцээ Нийслэлийн захиргааны хэргийн шүүхийн Ерөнхий шүүгч Дамдиндорж Монгол Улсын Их Хурлын дарга Энхбаярт 2005 оны 2-р сарын 16-ны 1/56 тоот бичиг ирүүлсэн. Захирамжийн тухай. УИХ-ын гишүүн, Засгийн газрын гишүүн, Батлан хамгаалахын сайд Б.Эрдэнэбат, Засгийн газрын гишүүн, Мэргэжлийн хяналтын асуудал эрхэлсэн сайд И.Эрдэнэбаатар нар Монгол улсын Засгийн газрын 2005 оны 1-р сарын 28-ны өдрийн ээлжит бус хаалттай хуралдаанаас гаргасан Засгийн газрын зарим гишүүнийг огцруулах асуудлыг хэлэлцээд холбогдох тогтоолын төслийг УИХ-д өргөн мэдүүлэх тухай шийдвэрийг хүчингүй болгож, шийдвэрийн биелэлтийг түдгэлзүүлэхийг хүссэн нэхэмжлэлийг Монгол улсын Дээд шүүхэд гаргасныг танхимын тэргүүн 2005 оны 2-р сарын 1-ний өдрийн 3/43-р захирамжаар харьяалал тогтоон Нийслэлийн захиргааны хэргийн шүүхэд шилжүүлснийг тус шүүх 2005 оны 2-р сарын 1-ний өдөр хүлээн авч мөн өдөр захиргааны хэрэг үүсгэн шалгаж байгаа юм.


Нэхэмжлэгч Б.Эрдэнэбат, И.Эрдэнэбаатар нар Монгол улсын Ерөнхий сайдын 2005 оны 2-р сарын 15-ны өдрийн ЗГ/85 дугаар санал өргөн мэдүүлэх тухай танд хүргүүлсэн албан бичгийг түдгэлзүүлэх хүсэлтийг 2005 оны 2-р сарын 16-ны өдөр тус шүүхэд гаргажээ. Монгол Улсын Засгийн газрын 2005 оны 1-р сарын 28-ны өдрийн ээлжит бус хаалттай хуралдааныг “Засгийн газрын зарим гишүүнийг огцруулах асуудлыг хэлэлцээд холбогдох тогтоолын төслийг УИХ-д өргөн мэдүүлэх тухай” захиргааны актын биелэлтийг Нийслэлийн захиргааны хэргийн шүүхийн шүүгчийн 2005 оны 2-р сарын 1-ний өдрийн 46-р захирамжаар түдгэлзүүлсэн бөгөөд уг захирамж хүчин төгөлдөр үйлчилж байгаа учир дээрх нэр бүхий хоёр сайдын талаар УИХ-ын байнгын хороо болон УИХ-ын нэгдсэн хуралдаанаар хэлэлцэх асуудлыг шүүхийн эцсийн шийдвэр гарах хүртэл хугацаагаар хойшлуулахыг мэдэгдье.


Шүүгчийн 46-р захирамжийг хуулбарлан хүргүүлэв. Хувийг нэхэмжлэгч Б.Эрдэнэбат, И.Эрдэнэбаатар нарт гэсэн ийм бичиг ирсэн юм, Дамдиндорж ерөнхий шүүгчийн гарын үсэгтэй бичиг ирсэн юм. Захирамжаа хавсаргасан байгаа. 


Н.Энхбаяр:
-Ийм л мэдээллийг та бүхэнд өгөх байна. Ийм учраас өнөөдөр асуудлыг оруулахгүй байгаа.


Э.Бат-Yүл:
-Саяны шүүхийн шийдвэрүүдийн тухай сонсгож мэдээллээ. Би Тамгын газраас гол нь манай Тамгын газар эрх зүйн асуудлаар бидэнд байнга хуралдааны үйл ажиллагаанд туслалцаа үзүүлдэг. Би нэг зүйлийг асуугаад байгаа юм. Тэр нь юу гэхээр зэрэг УИХ-ын нэгдсэн чуулганы хуралдаанаар хэлэлцэх энэ бүрэн эрхийн асуудлыг захиргааны шүүхийн шийдэврээр түдгэлзүүлсэн хэрэг байна уу, өнөөдрийн хоёр сайдын асуудал ороогүй гэдэг маань юу гэсэн хэрэг юм бэ? тэрнийг л би асуугаад байгаа юм.


Н.Лувсанжав:
-Нэгдүгээрт, захиргааны хэргийн шүүхийн ерөнхий шүүгчийн албан тоот юм байгаа юм. Энэ албан бичиг ирсэн. Энэ албан бичиг шүүгчийн захирамж юмуу, шүүхийн магадлал тогтоол биш, өөрөөр хэлбэл шүүхийн албан ёсны шийдвэр бас биш юмаа.


Хоёрдугаарт, захиргааны хэргийн шүүхийн харьяалалтай хэргийн маргаан, хэрэг шийдэх харьяалалд УИХ-ын хууль тогтоох үйл ажиллагаа хамаарахгүй л дээ. Тийм учраас энэ Их Хурлын бүрэн эрхийн асуудал байдаг учраас, өөрөөр хэлбэл тусгайлсан бүрэн эрхийн асуудал байдаг учраас энэ Их Хурлын хууль тогтоох үйл ажиллагааг түдгэлзүүлэх, зогсоох тийм эрх зүйн үндэс шүүхэд байхгүй гэж ойлгож байгаа.


Э.Бат-Yүл:
-Яагаад нэгдсэн чуулганы хуралдааны хэлэлцэх асуудалд орж ирээгүй вэ гэж тодруулаад байна шүү дээ. Яагаад ингэж орж ирээгүй юм бэ?


Н.Энхбаяр:
-Ерөнхийлөгчөөс ийм бичиг ирсэн. Өөрөөр хэлбэл зөвшилцлийг санал болгосон бичиг авсан. Хууль эрх зүйн үндэс нь бичигдээгүй байсан учраас бичгээр хариу өгөөгүй. Дээд шүүхийн тайлбар дээр зөвшилцлийг нэг нь бичгээр тавьж, нөгөөх нь бичгээр хариу өгдөг гэж ингэж бичсэн учраас бичгээр хариу аваагүй нөхцөлд зөвшилцөл явагдаагүй гэж би үзэж байгаа. Тийм учраас зөвшилцөл явагдаагүй асуудлыг УИХ-д оруулж хэлэлцүүлбэл Yндсэн хууль зөрчсөн болно гэсэн байр суурьтай гэдгээ бичигтээ хэлсэн байгаа.


Хоёрт, захиргааны шүүх Засгийн газрын протоколыг үндэслэж тэр Засгийн газрын протоколтой холбогдсон асуудлаар түдгэлзүүлэх шийдвэр гаргасан. Тэр асуудал эцэслэн шийдвэрлэгдээгүй байгаа учраас бас хууль дээдлэх, шүүхийн хараат бус үйл ажиллагаатай холбоотой асуудал маань зөрчигдөж байна гэсэн ийм хоёр байр суурь илэрхийлсэн бичгийг Ерөнхийлөгч ирүүлээд тэгээд өөрийнхөө бичгийн хуулбарыг Нийслэлийн захиргааны шүүхэд явуулсан байна лээ. Их Хуралд ирүүлсэн бичгийнхээ.


Захиргааны шүүхийн ерөнхий шүүгч Дамдиндорж ямар нэгэн шүүхийн шийдвэр гаргалгүй өөрийнхөө албан тоотоор тийм эрх бүхий субъект биш мөртлөө гэж би хуульчдаас тийм лавлагаа авсан. УИХ-ын чуулганы нэгдсэн хуралдаан болон байнгын хороодын хуралдааныг асуудал эцэслэн шийдвэрлэтэл явуулахгүй байхыг мэдэгдсэн ийм бичиг авсан. Тэр нь их гайхаш төрүүлсэн. Гэхдээ манай энэ хуулийн асуудал эрхэлж байгаа хүмүүс маань ийм бичиг ирүүлэх эрх байхгүй. Төрийн эрх барих дээд байгууллагын үйл ажиллагаанд ингэж хөндлөнгөөс оролцох эрх байхгүй. Энийг харин эргэж шүүхтэй ярьж сахилгынх нь хороонд мэдэгдэж арга хэмжээ авах ёстой гэсэн зөвлөгөө өгч байна лээ. Энийг бас судлуулах нь зүйтэй гэж би үзэж байгаа.


Ингээд Ерөнхийлөгчөөс зөвшилцөөн явагдаагүй гэсэн байр суурьтай бичиг ирсэн. Ерөнхийлөгч бол бичгээр хариу өгөөгүй юм байна лээ. Бичгээр хариу өгөөгүйгээ зөвшилцөөн явагдаагүй тодорхой факт гэж өчигдөр надад бас уулзахдаа тайлбарласан. Энэ асуудалтай холбогдуулаад би Ерөнхий сайдад энэ зөвшилцлийг хуулийн үндсээ бичиж ойлгуулж танилцуулж, зөвшилцөх процессийг хийх нь зүйтэй болов уу, энийг анхаарч асуудлыг зохицуулна уу гэсэн ийм бичиг явуулсан байгаа. Тэгээд Ерөнхий сайд энэ асуудалтай холбогдуулж надад өгсөн хариундаа энэ асуудлыг Ерөнхийлөгчид танилцуулж ийм зөвшилцлийг өөрийнхөө талаас шалтгаалах бүхнийг хийж явуулъя гэсэн ийм байр суурьтай юм болов уу гэж ойлгосон байгаа. Тэр утгаараа өнөөдөр орж ирээгүй байх.


Э.Бат-Yүл:
-Ерөнхийлөгч бичгээр хариу өгөхгүй бол яахав?


Н.Энхбаяр:
-Тэр харин бас ойлгомжгүй байгаа юм. Би асуугаад Ерөнхийлөгч бичиг аваад бичгээр тэрэнд хариу өгөх ёстой бол заавал хариу өгөх ёстой юмуу, өгөхгүй байж болдог юмуу гэдгийг Лувсанжав дарга хэлж өгөөч. Эсвэл Баясгалан зөвлөх юмуу. Хуулийн процедурын асуудал. Төрийн институтуудын хоорондын харьцаан дээр энэ жишиг тогтоож байгаа асуудал л даа. Энэ дээр би бас хуулийн нөхдүүд дээр л лавлагаа гаргаж өгөөчээ гэсэн ийм зүйлийг хэлсэн байгаа. Баясгалан зөвлөх тэртээ тэргүй хоригтой холбоотой асуудлаар Ерөнхийлөгчийг төлөөлж орж ирж сууж байгаа учраас бас хариулж болох байх гэж бодож байна.


Н.Лувсанжав:
-Ерөнхийлөгчийн тухай хуулийг тайлбарласан Дээд шүүхийн тайлбар байдаг. Энэ тайлбараар энэ зөвшилцөл яаж явагдах вэ гэдгийг энэ тайлбарт заасан. Энэ тайлбараар Засгийн газрын бүрэлдэхүүнд өөрчлөлт оруулах асуудлыг Ерөнхийлөгчтэй зөвшилцөнө гэдэг асуудал бол нэг тал нь бичгээр энэ асуудлаа тавьж, нөгөө тал нь бичгээр хариу өгөхийг хэлнэ гэсэн ийм тайлбар байгаа. 


Yндсэн хуулинд энэ асуудлыг Ерөнхий сайд, Ерөнхийлөгчтэй 7 хоногийн дотор зөвшилцөж чадахгүй бол асуудлаа Их Хуралд оруулна гэсэн ийм заалт бий. Энэ заалтын тайлбар бол Yндсэн хуулийг тайлбарласан тийм юм мэдээж байхгүй байгаа. Асуудал бол тодорхой заагдсан л даа. Зөвшилцөж чадаагүй бол Их Хуралд өөрөө Ерөнхий сайд оруулна гэсэн ийм заалт байгаа. Yндсэн хуулийн энэ заалтаас үзэхэд нэг тал нь зөвшилцөх асуудлаа тавина, нөгөө тал нь тэр талаар байр сууриа илэрхийлэх ёстой юмаа гэсэн ийм ойлголт байгаа. Ерөнхийлөгч бол энэ дээр ямар нэгэн хариу өгөхгүй юмуу, тийм байх эрхийн тухай аль нэгэн хуульд байхгүй л дээ. 7 хоногийн дотор харилцан байр сууриа илэрхийлэх ёстой юм байна гэсэн ийм агуулга л Yндсэн хуулийн заалт болоод Дээд шүүхийн тайлбараас урган гараад байгаа, тэр болгоныг бид Тамгын газар шүүхийн тайлбар шиг тайлбар хэлэх юм алга. Бидэнд байгаа, уншигдаж байгаа хуулиуд яг л ийм заалтууд байгаа.


Г.Баясгалан:
-Ерөнхийлөгч байр сууриа Монгол Улсын Их Хуралд явуулсан албан бичигтээ илэрхийлсэн байгаа л даа. Yндсэндээ Ерөнхий сайдаас тавьсан санал дотор Засгийн газрын гишүүдээ огцруулах үндэслэлээ ямар шалтгаанаар огцруулах гэж байгаагаа огт дурьдаагүй байсан учраас нэгдүгээрт.


Хоёрдугаарт, энэ дээр шүүх дээр шүүхийн процесс эхэлж яваад, тэрэн дээр нь тодорхой шийдэл гараагүй, яг энэ асуудлаар. Тийм учраас үндсэндээ энэ хоёр шалтгаанаас шалтгаалаад зөвшилцөх процесс өөрөө эхлэх боломжгүй байна гэсэн ийм л агуулгаар өгч байгаа л даа. Тэрнээс биш саяны дурьдсан хоёр шалтгаан байхгүй тохиолдолд мэдээжийн хэрэг зөвшөөрсөн юмуу, зөвшөөрөөгүй тухай хариугаа албан ёсор мэдэгдээд, тэрнийх нь үндсэн дээр зөвшилцөл явагдсан гэж үзээд явах ёстой гэж ойлгож байгаа. Тэгэхээр энэ байр суурь бол Ерөнхийлөгчийн УИХ-д явуулсан албан бичигт тодорхой дурьдагдсан байгаа гэж ойлгож байгаа.


Э.Бат-Yүл:
-Би энэ асуудал дээр зориуд энэ нэгдсэн чуулган дээр асуудал тавиад байгаа учир маань юу вэ гэхээр би ч гэсэн УИХ-ын гишүүний хувьд Ерөнхий сайдад хандаж Ерөнхий сайдын танхим хамтарч ажиллах бололцоогүй болчихсон байгаа энэ хоёр сайдын асуудлаа шийдээчээ гэсэн шаардлага тавьсан. Энийг та бүхэн мэднэ. Тэгэхээр зэрэг би өөрөө Их Хурлын гишүүний эрхийн хүрээнд би асуудал санаачилж тавьсан юм. Тийм учраас ч би зориуд энэ асуудлыг өнөөдөр зориуд энэ нэгдсэн чуулганы хуралдаанаар хэлэлцэх тэр шаардлагыг мөн Их Хурлын гишүүний хувьд би нэгдсэн чуулганы хуралдаанд тавих гээд байгаа байхгүй юу, хамгийн гол нь.


Яагаад вэ гэхээр сая Их Хурлын даргын хэлж байгаа, Тамгын газрын даргын хэлж байгаа, Баясгалан зөвлөхийн хэлж байгаагаас харахад наана чинь хууль ёсны юм ерөөсөө алга. Наадах чинь цэвэр улс төр байна. Наана чинь хууль ёсны юм ерөөсөө байхгүй байна шүү дээ. Жишээ нь, УИХ-ын даргад ирүүлж байгаа тэр Захиргааны шүүхийн албан тоот гэдэг чинь. Тэгэхээр УИХ маань ийм зүйлд чадуулчихаад, төрийн эрх барих байгууллагад Yндсэн хуулиар олгогдсон тэр бүрэн эрхээ хэрэгжүүлж чадахгүй сууж байгаа энэ жишгийг бид тогтоовол цаашаа яах юм бэ гэдэг асуудал тавигдчихаад байгаа байхгүй юу. Ийм жишиг цаашаа тогтвол яах юм бэ? 


Би хэлж байгаа юм л даа, Эрдэнэбат болон Эрдэнэбаатарыг огцруулах тухай шаардлагыг Засгийн газарт тавихдаа тэр захиан дээрээ тов тодорхой хэлсэн. Та нар өөрсдөө түүхийг нь сайн мэдэж байгаа. Эх орон-Ардчилал гэж сонгогчдоос итгэл хүлээж байсан тэр эвслийг тарааж хаясан. Тэр эвслийг тараасан улс төрийн зорилго нь болбол өөрөө өндөр албан тушаалд очих сонирхолтой байсан. Зөвхөн энэ хувийнхаа сонирхлоос болоод төрийг бужигнуулсан. Тэгээд тэрнийхээ дараа би сайн санаж байна. Эрдэнэбат нь телевиз, хэвлэл, мэдээллээр энэ Засгийн газар эрх зүйн чадамжгүй Засгийн газар гэж хэлж байсан. 


Тэгээд би бодож байсан, хэрвээ нэгэнт л өөрөө тэгж үзэж байгаа юм бол энэ чинь бас нэг ёс суртахуунтай хүн байгаа байх, санаа бодол нь эрүүл саруул байгаа байх, өөрөө би сайдаа больё гэж хэлэх юм байх гэж хүлээгээд байсан байхгүй юу. Тэгсэн чинь Засгийн газраа эрх зүйн чадамжгүй гэдэг, энэ Засгийн газар байх ёсгүй гэж хэлээд байдаг мөртлөө сайдын асуудлыг нь тавьсан чинь би сайдаа хийнэ гээд суугаад байдаг, бид нар ийм юмыг цааш нь тогтоовол юу болох юм бэ? тэгээд би Ерөнхий сайдын Yндсэн хуулиар олгогдсон эрхэнд нь дулдуйдаж түүнд хандсан юм. Ерөнхий сайд Их Хурлын өмнө шууд биеэрээ хариуцдаг. Өөрийнхөө ажлыг Ерөнхий сайд хариуцдаг. Тийм учраас энэ эрхийнх нь хүрээнд энэ асуудал тавигдах байх гэж ингэж бодож явсан чинь. Одоо Их Хурлын дарга маань тийм хачин юм ярьчихсан, нэг захиргааны шүүгчийн ямар ч хууль зүйн үндэслэлгүй юмыг нь авчихсан. Тэгээд Тамгын газар нь тэрнийг нь тайлбарлачихсан. Ерөнхийлөгчийн зөвлөх нь энд нэг тийм хачин юм ярьчихсан. Боль л доо, энэ чинь Их Хурал биз дээ, муу ч гэсэн. Муу ч гэсэн монголын төр биз дээ. Монголын төр албан тушаалд дуртай улсуудаар зөндөө тоглууллаа шүү дээ. Гэхдээ наадах чинь хэм хэмжээ нь хэтэрчихээд байна шүү дээ. 25 нөхөр аваачиж гүйж очиж шал худлаа хууль тайлбарлаж МАХн-ын бүлэгт дагаар ороод, одоо нэг сайд нь өөрийн эрх зүйн чадамжгүй, би энэ Засгийн газартай ажиллахгүй гээд. Тэгвэл тэгээд боль л доо, наадах чинь кабинетийн зарчимтай гэхээр зэрэг би сайдаа хийнэ гээд улайраад суугаад байдаг чинь юу гэж байгаа юм бэ?


Тэгээд Ерөнхийлөгч нь болохоор зэрэг ийм зарчмынх нь үг ярианы цаана дандаа нэг бэртэгчин амин сонирхол явдаг ийм хүмүүсээр бид нар хичнээн тоглуулах гээд байгаа юм. Наадах чинь болохгүй шүү дээ. Цаашаа ийм жишиг тогтоно шүү дээ. Цаашаа кабинетийнхаа Ерөнхий сайдтай тохироогүй нэг сайд нь нөгөө Ерөнхий сайд нь шаардлага тавихаар зэрэг Захиргааны шүүхэд хандаад, нөгөөдөхийг нь Их Хурал шийдэж чадахгүй. Наадах чинь би бүр хэлэх үгээ олохгүй байна. Өөрөө Засгийн газраа огцруулах гэж, өөрөө Засгийн газраа унагах гэж гүйчихээд, ийм улс төрийн тоглоом болоод байж болдог юмуу, би бол Их Хурлын даргыг энэ дээр үнэхээр хатуу, яаж байгаа юм бэ гэж байгаа.


Н.Энхбаяр:
-Захиргааны шүүхийн асуудал дээр би бас л өөртэй чинь адилхан байр суурьтай байгаа, энэ захиргааны шүүх бол ингэж УИХ-ын чуулганы нэгдсэн хуралдаан эсвэл байнгын хороодын хуралдааныг ямар нэгэн шийдвэр гартал зогсоохыг шаардан мэдэгдсэн ийм бичиг сачиг явуулах шийдвэр гаргах ямар ч эрх байхгүй. Тийм учраас энэ бичиг ирүүлсэн шүүгчтэй хариуцлага тооцох ямар арга механизм байдаг юм, тэрнийг судалж гаргаж ирж танилцуул гэсэн байгаа.


Э.Бат-Yүл:
-Хариуцлага тооцох нь яахав, Их Хурлын даргаа бид нар энэ жишгийг өнөөдөр авчихаад сууж байна шүү дээ. 


Н.Энхбаяр:
-Харин Ерөнхийлөгчийн тэр зөвшилцөөн явагдаагүй гэдэг тэр зарчим дээр тулгуурлаж тэрнийг л дуусгах ажлыг явуулъя гэж байгаа.


Э.Бат-Yүл:
-Сая Тамгын газрын дарга тодорхой хэллээ шүү дээ, Ерөнхийлөгч зугатаачихвал яах юм, манайд тийм балиар ёс зүйгүй юм зөндөө л байж байгаа шүү дээ, Ерөнхийлөгч нь алга болчихвол яах юм, авахгүй гээд суучихвал яах юм, наадах чинь хамгийн гол нь одоо бид нар энийг тогтоох юм бол наадах чинь энэ удаа, энэ жил, энэ сар жилээр тогтох асуудал биш болж байгаа юм. Наадах чинь ерөөсөө Yндсэн хуульд байгаа кабинетийн зарчим гэдгийг шууд үгүйсгээд хаячихаж байгаа байхгүй юу. Бид нар саяхан Нямдорж сайд эд нарын Засгийн газрын санаачилгаар кабинетын зарчим гэдгийг хуульчилж нотлоо биз дээ бид нар. Одоо наадах чинь кабинетийн зарчим байхгүй болчихлоо гэсэн үг шүү дээ. 


Би яагаад энийг хэлж байна вэ гэхээр хэрвээ яахав мэдээж би энэ Их Хуралд үнэмлэхүй олонхийн хуралдаж байгаа энэ Их Хуралд мань мэт ч хөөрхий минь ямар ч юугүй л дээ, гэхдээ би ер нь ёс зүйгээ бариад, би л лав ийм нэгдсэн чуулганы хуралдаанд сууж чадахгүй гэж хэлж гарах гээд байна. Би үнэндээ чадахгүй. 


Н.Энхбаяр:
-Хуралдаа суухыг хүсч байна. Харин х ууль зөрчиж байгаа ийм шүүгчийн үйл ажиллагааг бид яаж хариуцлага тооцох ёстой вэ гэсэн механизмыг тогтоох ёстой. Өнөөдрийн чуулганд хэлэлцэх эсэх тухай асуудал дээр шүүгчийн ирсэн бичгийг үндэслээгүй байгаа. Харин шүүгчтэй яаж хариуцлага тооцох ёстой вэ гэдгийг нь Хууль зүйн байнгын хороо, хуульчид маань, Тамгын газрын нөхдүүд маань судалж, надад танилцуулж, би тэр  холбогдох ямар байгууллагад нь хандах ёстой юм, тэрнийг нь хандаж хийе гэж байгаа. Тэр утгаараа энэ шүүгчтэй хариуцлага тооцох ажил бол энэ ажлаас тусдаа ажил.


Харин энэ хоёр гишүүнийг огцруулах эсэх тухай асуудлыг зөвшилцөөн явагдаагүй гэж үзэж байгаа учраас тэр зөвшилцөөнийг явагдуулах нэмэлт арга хэмжээ авъя, тэрнийг бас Ерөнхий сайд өөрийнхөө байр суурь дээр байгаа бол энэ асуудлаа зохицуулаад УИХ-д өргөн барихыг санал болгосон байгаа. Түүнээс биш шүүгчийн ирсэн бичгээс болж энэ асуудлыг хэлэлцэх эсэх асуудлыг УИХ-д оруулахгүй гэж би үзээгүй, тэгж болох ч үгүй. Төрийн эрх барих дээд байгууллага УИХ өөрөө бас өөрийнхөө эрх хэмжээг мэдэж энэ асуудалдаа хандах ёстой. Төрийн эрх барих дээд байгууллагад хичнээн бид хоорондоо маргалддаг олонхи, цөөнх болдог ч гэсэн энэндээ хүндэтгэлтэй хандахыг Их Хурлын гишүүн болгон шаардаж байгаа гэж би ойлгож байна. Бат-Yүл гишүүн тэр утгаараа ийм шаардлага тавьж байна, энийг би зөв гэж ойлгож байна. Энэ утгаараа Их Хуралдаа, чуулгандаа сууж санаа бодлоо илэрхийлж байгаачээ гэж хүсэх байна.


Их Хурлаа ард түмнийхээ сонголтыг хүндэтгэж энэ Их Хурлаа хүндэтгэх ажил бол төрийн бүх институцуудын үүрэг гэж би ойлгож байгаа учраас ийм байр суурьтай байгаа гэдгийг хэлье.


Э.Бат-Yүл:
-Би зориуд хэлээд байгаа юм, улс төрийн адал балмад сонирхол, хэрэг зоригоос болж сонгогчдын эрх ашиг хохирсон. Одоо наадах чинь зүгээр л төрийн нэр төр хэрэг явдал золиосонд гарч байна шүү дээ. Их Хурлын дарга ийм хачин юм яриад сууж байж болохгүй шүү дээ. Тэгвэл Ерөнхий сайдаас асуумаар байна шүү дээ. Зөвшилцөх 7 хоног нь өнгөрчихсөн юмуу, өнгөрөөгүй юмуу? Наадах чинь Yндсэн хуулийн кабинетын үзэл санаа, төрийн эрх барих дээд байгууллага бүх юмыг будаа болгож байна шүү.


Н.Энхбаяр:
-ХЭГ-ын дарга Баярцогт сайд энэ процессийг товчхон мэдээлчих үү? Эсвэл Ерөнхий сайдыг дуудаж тайлбарлуулах юмуу?


С.Баярцогт:
-Бид нар Ерөнхийлөгчийн УИХ-д ирүүлсэн бичгэн дотор огцруулах үндэслэл байхгүй байна гэсэн заалт байгаа. Энэ дээр Монгол Улсын Yндсэн хууль, Засгийн газрын тухай хууль, УИХ-ын тухай хуулинд огцрох, чөлөөлөгдөх үндэслэл гаргана гэж заасан байгаа. Огцруулах асуудал дээр алиава ямар нэгэн үндэслэл гаргах тухай хуулийн зохицуулалт гэж ерөөсөө байхгүй. Тэгэхээр Ерөнхийлөгчөөс ирүүлсэн бичиг бол хуулийн ямар нэгэн үндэслэлгүй байгаа юм нэгдүгээрт.


Хоёрдугаарт, Yндсэн хууль бол бусад хуулиас дээгүүр хууль, Yндсэн хуульд зөвшилцөх хугацааг 7 хоног гэж заасан байгаа. Энэ 7 хоног аль хэдийнэ өнгөрсөн, одоо бараг 15-16 хонож байгаа. Өнөөдөр 17 хонож байна. 31-нд бичиг явсан гэж үзвэл. Тэгэхээр зэрэг Yндсэн хуулиа харин Монгол Улсын Ерөнхийлөгч хүндэтгэхгүй байна гэж бид нар үзэж байгаа. Өөр ямар ч асуудал байхгүй. Хэлэлцэхэд ямар ч хүндрэл байхгүй гэсэн ийм л байр суурьтай байгаа. Тэгэхээр Ерөнхийлөгчийн хуулийн зөвлөхөөс асуумаар байна. Ерөнхийлөгч энэ бичгээ явуулахдаа өөрөө ямар хууль зүйн үндэслэлүүд барьсан юм бэ, бид нарт ерөөсөө ойлгогдохгүй байна.


Г.Баясгалан:
-Монгол Улсын Их Хуралд Ерөнхийлөгч ирүүлсэн бичигтээ дурьдсан байгаа л даа, энэ бол тухайн асуудлаар Монгол Улсын төрийн тэргүүний баримталж байгаа байр суурь ийм байна, би байр сууриа ийм юмаар үндэслэж байна гэдгээ хэлсэн шүү дээ. Тэгээд л Их Хуралд хандсан. Тэрнээс биш Их Хурал ингээсэй, тэгээсэй гээгүй. Ер нь бид ийм байр сууринаас ингэж хандаад Ерөнхий сайдын ирүүлсэн саналд бид хариу өгөөгүй шүү. Энэ санал өргөн мэдүүлэгдэж байгаа юм байна, өгөөгүй шалтгаан нь ийм байсан гэдгийг УИХ анхааралдаа аваачээ гэсэн ийм л юм хэлсэн шүү дээ. 


Төрийн тэргүүн өөрийнхөө байр суурийг илэрхийллээ, та бүхэн өөр юм хэлэх боломжгүй байна л даа.


С.Баярцогт:
-Ирүүлсэн бичгэндээ хуулийн ямар заалт барьсан юм бэ? нэгдүгээрт.


Хоёрдугаарт, Yндсэн хуулиа Ерөнхийлөгч зөрчиж байгаа мэдэж ойлгож байгаа юу?


Г.Баясгалан:
-Харин явж явж Ерөнхий сайд ямар хууль баримталсан нь ойлгогдохгүй байгаа л даа. 23-р зүйлийн хэд гэсэн. Тэнд нь бол хуулийн үндэслэл заах ёстой. Өөрөөр хэлбэл Засгийн газрын гишүүдийг огцруулах санал тавьж бололгүй яахав, Ерөнхий сайдын бүрэн эрх. Гэхдээ ямар шалтгаанаар гэдгээ ерөөсөө үг үсэг бичээгүй, гишүүдийн ярьж байгаа тийм ийм гээд янз бүрийн зүйл яригдаж байгаа боловч тэр чинь Монгол Улсын Ерөнхийлөгчид ирүүлсэн Ерөнхий сайдын санал дотор ерөөсөө байхгүй байгаа шүү дээ. Тэрнийг яагаад Баярцогт даргатай бид нар хүртэл уулзаж байсан. Энэ үндэслэлээ хэлээчээ гэсэн.


Хоёрдугаарт, тавьсан асуудал шүүх дээр тэр улсууд нь гомдол гаргаад яваад, шүүх нь өөрөө манай харьяаллын маргаан мөн гээд авчихжээ. Тэнд зохих журмын дагуу процесс нь яваад байгаа юм байна, тэгэхээр энэ дээр Засгийн газар ямар байр суурьтай байгаа юм бэ, санал ирүүлсний дараа гэсэн ийм л зүйл тавьсан. Энд их айхтар тодорхой хариу аваагүй учраас. Энэнээс үндэслээд Ерөнхийлөгчийн байр суурь нь Ерөнхий сайдын санал бол хууль ёсны байх ёстой гэсэн ойлголт байгаад байгаа учраас тэр санал нь саяны үндэслэл байхгүй байна.


Хоёрдугаарт, процесс явсан байхад энэ саал ирүүлж байгаа нь хэр зөв юм бэ гэдэг үүднээс энийг хэрвээ бид зөвшилцөх процесс эхлээд явчих юм бол Ерөнхийлөгч өөрөө Yндсэн хууль зөрчсөн ийм асуудалд орох гэж байна гэж ойлгоод байгаа учраас зөвшилцөөгүй шүү гэдгээ л УИХ-д хэлээд байгаа ийм зүйл гэж ойлгож байгаа шүү дээ.


Л.Гүндалай:
-Тэгэхээр цөмөөрөө бас нэг үнэнд ойрхон юм ярьцгаасан дээр байх гэж бодож байна. Шүүхийн захирамжийн харахад энийг шүүмжлээд шүүх буруу ажилласан байна гэж хэлээд байх зүйл байхгүй байна шүү дээ. Захиргааны хэргийн шүүх гэдэг чинь ямар нэгэн эрхтэн, албан тушаалтан буруу шийдвэр гаргах юм бол тэнд холбогдогч этгээд нь гомдлоо гаргаж тэрүүгээр шийдүүлэх нь зөв шүү дээ. Тэр Ерөнхий сайд байна уу, хэн байна уу хамаагүй шүү дээ. Монгол Улсын Засгийн газрыг ч гэсэн хэрвээ эрх чөлөөнд нь халдсан ч юмуу, эрхийг нь зөрчсөн гэх юм бол шууд аливаа нэгэн иргэн шүүхэд өгөх ёстой шүү дээ. Захиргааны хэргийн шүүхэд ч гэсэн. Тэгээд тэр хүн Засгийн газартайгаа тэгш эрхтэйгээр адилхан хэрэгт татаж оролцуулаад асуудлаа шийдүүлэх ёстой шүү дээ. Тийм байхад энэ шүүгч буруу байна, энэ шүүгч дээр бараг арга хэмжээ авах ёстой гэх мэтийн бараг бид нар эндээс шүүхийг дарамталж байгаа юм Их Хурлаасаа яриад сууж байж ердөө таарахгүй.


Энд асуудлыг шүүгчийн хувьд ярихад Засгийн газрын тогтоол буюу Засгийн газрын тэргүүн Элбэгдоржийн гаргасан шийдвэр нь авч хэлэлцэх ёстой юм байна, энэ үндэслэлгүй байж магадгүй юм байна гэсэн зүйл дээр ярьсан байна шүү дээ. Шүүх хуралдаан болтол энэ асуудлыг хойшлуулаачээ гэсэн. Шүүх анхааралдаа авсан ийм л бичиг байна шүү дээ. Энийгээ л бидэнд өгсөн болохоос биш Их Хурлыг энийг битгий хэлэлц, тэгж болохгүй гэсэн зүйл алга байна шүү дээ. Ийм зүйл болчихоод байхад та нар иргэний эрхийг хүндэтгэж, энэ асуудлаа түр хойшлуулаад байж бай гэж байна, би энийг тэгж л ойлгож байна.


Ерөнхийлөгчийн өгсөн бичигт ч гэсэн бас энэ асуудлуудыг бүгдийг дурьдсан байна шүү дээ. Хамгийн гол зүйлийг бид нар ерөөсөө ярихгүй байгаа байхгүй юу. Энэ хоёр сайдыг огцруулах ямар шалтаг шалтгаан байгаад байгаа юм бэ? кабинетийн гэх маягаар бид ярьж байна шүү дээ. Кабинетийн зарчим зөрчигдөж байна ч гэх юмуу, тэгж ярьж болно л доо. Гэлээ гэхдээ сайдыг огцруулах үндэслэл бол нэг бол тэр хүн ямар нэгэн алдаа, мэргаэжлийн алдаа, ёс зүйн алдаа, ямар нэгэн албан тушаалдаа таарахгүй ийм зүйл хийсэн байх ёстой. Энэ бол хамгийн гол шалгуур байх ёстой. 


Түүнээс биш тэр хүний... та нар нэг бүлэг, МАХН-д орчихсон нөхдүүд дуугүй л бай, МАХН-ын бууны нохойнуудыг би мэднэ. Энэ дээр та нар яг ийм болно гэдгийг би мэдэж байсан байхгүй юу. Шууд хэлчих л дээ, шууд хэлсэн нь дээр шүү дээ. Эрдэнэбат УИХ-ын гишүүн мөртлөө МАХН-ын бүлэгт орсонгүй, тийм учраас энэ хүнийг сайдаас нь зайлуулъя, тэгээд дагаар орсон хэдэн нөхдүүдэд өгөөш болгож өгсөн тэр хүмүүст сайдынх нь албан тушаалыг өгье гэсэн ийм л хуйвалдаан тохиролцоон яриад явж байгаа шүү дээ, тэрнийгээ юундаа нуугаад байгаа юм бэ? Тийм л байгаа шүү дээ. 


Э.Бат-Yүл:
-Чи Эрдэнэбатын бууны нохой болчихсон байна шүү дээ. Тэр асуудлыг чинь би тавьсан шүү. Чи болиорой.


Л.Гүндалай:
-Би шууд үнэнийг хэлж байна, үнэн нь тийм шүү дээ. Чи ч тавьсан хамаа байхгүй, би тэгж бодож байна, би тэрнийгээ хэлэх эрхтэй. Би хууль зүйгээ мэдэж байна. Гол шалгуураа та нар бодоорой, түүнээс биш элдэв хий дэмий шалтгаан тавиад ингэж асуудалд хандаж үнэхээр болохгүй. Та нарын энэ бүх тоглоомыг чинь ард түмэн харж байгаа, мэдэж байгаа шүү. Албан тушаалыг чинь нэг нь худалдаж авдаг, нөгөөх нь зардаг, түүгээрээ ямар нэгэн байдлаар ашиг олдог ийм л юм болгочихсон шүү дээ, та нар бүгдээрээ. Тийм л байсан шүү дээ. Өнөөдрийг хүртэл монголд ямар сайд үнэхээр ажлаа сайн хийчихсэн юм, бүгдээрээ л ажлаа хийж чадахгүй байгаа шүү дээ, бүгдээрээ л ажлаа хийж чадаагүй байсан шүү дээ, тэрнийг ард түмэн бүгдээрээ мэдэж байгаа шүү дээ. Бүгд л тэнд очиж хөрөнгө мөнгө олох гэж, хэдэн юм тонших гэж л очицгоодог шүү дээ. Энэ Их Хурлын гишүүд, сайд, дарга нар энэ сууж байгаа Энхбаяр, Элбэгдорж бүгдээрээ тийм шүү дээ тэгвэл. Яг тийм байж өнөөдөр шал өөр юм яриад тэр гээд байхын шаардлага байхгүй шүү дээ. Yнэн тоглоом чинь тэгж л явж байгаа шүү дээ.


Дарга нар Их Хурлын гишүүд бүгд л өөр юм бодож явж байгаа шүү дээ, өөр албан тушаал юмаа боддог шүү дээ, тэнд албан тушаал дээр очоод ажлаа хийж байгаа нь хэн байгаа юм, тийм л байгаа шүү дээ. Тэрнийгээ өөрсдөө мэдэхгүй юм шиг, тэрнийг нь бусад хүмүүс мэдэхгүй юм шиг, харахгүй байгаа юм шиг ийм зүйл яриад суухгүй шүү дээ, зүгээр л өөр үзэл бодолтой, нэг бол дагаар орсонгүй гэсэн байдлаар асуудалд бас хандаад байж болохгүй шүү дээ, цаашдаа тийм байдал манайд жишиг болж тогтох нь байна шүү дээ. 


Хэрвээ Эрдэнэбат Их Хурлын гишүүн байгаад МАХН-ын бүлэгт орчихсон бол ийм яриа гарахгүй шүү дээ, та нар тэрнийг мэдэж л байгаа шүү дээ, дагаар орчихсон юм чинь яах юм гээд явж л байгаа шүү дээ. Энэ чинь эцсийн дүндээ наана чинь зүгээр л бид нар Монголын сайд, монголын төр засгаар, энүүгээр бид нар өөрсдөө ийм тоглоом болгоод энийгээ хараад суугаад тэрнийгээ өөрсдийнхөө зөв юм шиг тайлбарлаад байх шаардлага байхгүй шүү дээ. Би тэр кабинетийн зарчмаар ажиллахыг чинь мэдэж байна, гэлээ гэхдээ энэ байдал нөхцөлд арай өөрөөр яриад байгаа шүү, нөхөд өө. Тийм л байгаа шүү дээ, жинхэнэ үнэн бол тийм байгаа биз дээ. Түүнээс элдэв хий, худлаа шалтаг заацгаагаад шал өөр зүйл рүү яриад байх шаардлага байхгүй.


Хэрвээ та нарын бодож байгаа, хийх гэж байгаа зүйл чинь үнэхээр зөв байсан юм бол шууд хийхгүй яасан юм, зөв ч юм шиг, буруу ч юм шиг, энэ болох ч юм шиг, болохгүй ч юм шиг яриад цааргалаад нэг л юм болохгүй. Яагаад гэвэл угаасаа цаанаасаа тавьж байгаа шалтаг, шалтгаан нь тийм л байхгүй юу, тэрэн дээрээ өөрсдөө эцсийн эцэст та бүхэн унаж байгаа шүү дээ.


Н.Энхбаяр:
-Шүүгчээс чуулганы хуралдаан юмуу, эсвэл байнгын хорооны хуралдаанаа хойшлуулаачээ гэж бичиг ирсэн, энэ бол байж болох юм шиг манай Гүндалай гишүүн ярьж байна л даа, болохгүй ээ. Аливаа шүүхийн шүүгч ямар ч мундаг ч, муу ч шүүгч байсан төрийнхөө дээд байгууллага чуулганы нэгдсэн хуралдааныг, эсвэл байнгын хорооны хуралдааныг хойшлуулах энэ асуудлыг хутгалдаж мэдэгдэх эрх байхгүй гэж надад хуульчид маань тайлбарлаж хэлж байгаа. Их Хурал бол ер нь Монгол улсад болж байгаа ямар ч асуудлыг авч хэлэлцэж болдог ийм цорын ганц ийм байгууллага байгаа юм.


Л.Гүндалай:
-Төрийн тэргүүнд хандсан шүү дээ, анх нь.


Н.Энхбаяр:
-Тийм учраас энийгээ бас зөв зүйтэй ойлгоочээ. Их Хурлын гишүүд маань Их Хурлынхаа статусыг битгий гутааж янз янзын улс төрийн зорилгоор бид маргалдаж болно, тэгэхдээ ингэж Их Хурлаа үл хүндэтгэх маягаар битгий яриачээ гэж нэгдүгээрт хүсмээр байна.


Хоёрдугаарт, энэ ямар нэгэн юм болохгүй гэдэг утгаараа биш.


Л.Гүндалай:
-Та буруу ойлгоод байна шүү дээ. Анх нь өгсөн бичиг нь Их Хуралд ирээгүй, Засгийн газрын тэргүүнд очсон байхгүй юу.


Н.Энхбаяр:
-Ирсэн. Анхнаасаа Их Хуралд ирсэн бичиг байхгүй юу. Нийслэлийн захиргааны шүүхийн дарга Дамдиндоржийн гарын үсэгтэй ийм бичиг. Ямар ч байсан Их Хуралд хандаж тийм бичиг ирүүлэх ёсгүй юм байна лээ Гүндалай гишүүн ээ, тэрнийгээ бүгдээрээ хаа хаанаа ойлголцчихъё.


Хоёрдугаарт, ямар нэгэн юм болохгүй байна, болж байна гэж... өчигдөр Ерөнхийлөгч надтай уулзаад энэ асуудлыг Их Хурал хэлэлцвэл Ерөнхий сайдыг зөвшилцөөгүй асуудлыг өргөн барьсан гэдэг утгаар нь цэцэд өгнө, Их Хурлын даргыг цэцэд өгнө гэх зэрэг асуудлуудыг ярьсан. Тэгэхээр би бас төрийн институтуудын хооронд бие биенийгээ цэцэд өгсөн ийм үйл ажиллагаа явах хүсэлгүй байна гэж өөрөө байр сууриа илэрхийлж байна лээ. Би ч тийм хүсэл байхгүй байгаа, хаа хаанаа л бүгдээрээ ойлголцож ажиллая. Тийм учраас зөвшилцөл явагдаагүй гэж үзэж байгаа бол зөвшилцөл явагдах бололцоог дахин Ерөнхий сайдад ч олгоё, Ерөнхийлөгчид олгоё, тэгээд Их Хурал тэр явагдсан процесс хуулийн дагуу явагдсаны дараа асуудлыг хэлэлцье гэж үзэж байгаа.


Яахав тал тал болчихсон институц маань хуулийн дагуу болсон, болоогүй гэж маргалдаж байгаа, гэхдээ шүүхийн нэг шүүгч Их Хуралд хандаж ийм бичиг ирүүлж болохгүй гэдэг нь ойлгомжтой. Улс төрийн албан тушаалтнуудын хувьд огцрох, огцрохгүй тухай асуудлыг улс төрийн байр сууринаас илэрхийлэх ёстой гэж бодож байгаа, энэ дээр та бүхэн маань саналаа хэлж байх шиг байна. Одоо манай гишүүд маш товчхон яриад хэлэлцэх асуудал руугаа оръё, бас хориг хэлэлцэхээр байгаа шүү дээ.


Ц.Нямдорж:
-Би энэ асуудалд Их Хурлын гишүүнийхээ хувиар хандъя гэж бодсон юм. Энэ зарим маск хуулалгүй болохгүй нь дээ. Ер нь энэ төрийн хэргийг битүү  түншээд ил далдуур янз бүрийн юм хийгдээд, хүнд ойлгогддоггүй юмыг одоо гаргаж тавилгүй болохгүй болж байх шиг байна. 16-ны өдөр Ерөнхийлөгч Их Хурлын даргад бичиг явуулсан байна. Тэр хувийг нь Нийслэлийн захиргааны шүүхэд явуулсан байна. Тэр 16-ны өдөр Нийслэлийн захиргааны шүүхийн Дамдиндорж Их Хурлын үйл ажиллагааг зогсоо гэж Их Хурлын даргад бичиг ирүүлсэн байна.


Энэ Дамдиндорж гэдэг хүн бол Хөвсгөл аймгийн харьяат хүн, Эрэлийн Эрдэнэбатын төрсөн дүү ихрийн өрөөсөн эмэгтэйтэй энэ Дамдиндоржийн хамаатан суусан. Өнөөдөр Монголын шүүхийн хэрэг ийм байдлаар явж байна. Бат-Yүл гишүүн намайг сайдаар томилогдож байхад шүүх рүү дайрдаг, захидал бичдэг гэж элдвээр ярьж байсан. Ийм нөхцөл байдал үүсээд байхад нь би арга ядаад тэрнийг бичиж байсан юм. Яагаад бичсэн юм гэхээр дахиад энэ Эрэлийн компанитай холбоотой. Хүний 3 вагон бараа материал оруулж ирээд авчихаад, мөнгийг нь өгөлгүй хэдэн жил Арбитрын шүүх, Дээд шүүх хоёрын хооронд нэг орос эмэгтэйг шар махтай нь хатаасан. Дээд шүүх хамгаалаад одоо хүртэл тэр шийдвэр гүйцэтгэгдээгүй байгаа.


Өнөөдөр энэ Эрдэнэбат гэдэг хүний захиалгаар УИХ-ын ажиллагааг шүүгч бичгээр зогсоодог хэлбэрт шилжлээ. Энэ асуудлыг Их Хурлын гишүүд нухацтай авч үзээд нэг бол энэ Их Хурлаа байлга, нэг бол шүүгчид энэ бүх юмаа тавьж өгөөд тарцгаая. Ёс бус харилцаа, ёс бус холбоо, энэ танил талын сүлжээ шүүхийг идэж дууссан. Олон дахин энэ асуудал гарч байгаа. Одоо та нар арьс махан дээрээ өөрсдөө мэдрээд сууж байгаа. Намайг тэр шүүх рүү дайрдаг гэж ярьдаг хүмүүс. Яаж намын дотоод холбогдолтой ямар ч хамаагүй асуудлаар аваачаад зогсоож хаяад л. Захиргааны шүүх шийдвэр гаргачихаад дээр нь заалт нэмж ичихгүй биччихээд л. Хамгийн сүүлд нь хүргэн хүүхдээрээ хүртэл Их Хурлыг аваачиж ажиллагааг нь зогсоодог болох нь ээ. Энэ Монгол улсад төр байна уу, үгүй юу?


Яагаад Гүндалай гишүүн энийг мэдсээр байгаад ийм асуудал ярьж байна. Яагаад Их Хурлын гишүүд хувьдаа дандаа шуналтай албан тушаал ярьдаг тухай асуудал яриад бүгдийг нь загнаад сууж байдаг юм. Гүндалай чи Элбэгдорж Ерөнхий сайд болчихоод байж байхад Сэлэнгийн Цагааннуурт хойноос нь очиж Эрүүл мэндийн сайд болго, болгохгүй бол намыг чинь тараана, намаас чинь гарна, нам байгуулна гээд бичиг өгөөд явж байсан чинь худлаа юу? чиний дүү Дэлгэрдалай чинь Ашигт малтмалын ХЭГ-ын Тамгын даргыг ямар шалгуураар сая болсон юм. Битгий ингэж өөрийнхөө хийдгийг хүн дээр нялзааж бай, ёс бус юмыг битгий хамгаалж бай чи. Ийм юмнууд хийгдэж байгаа шүү.


Тийм учраас одоо Ерөнхий сайдыг оруулж ирээд энэ асуудлыг яагаад зөвшилцөх тухай асуудлыг болохгүй байгаа юм гэдгийг хэлье. Ерөнхийлөгч бичиг өгөхгүй бол 4 жил суух нь ээ. Захиргааны шүүх шийдвэр гаргахгүй бол 4 жил суух нь ээ. Ерөнхийлөгч хуульд зааснаар зөвшөөрнө, зөвшөөрөхгүй гэсэн бичгийн нэгийг л өгөх ёстой. Та нар Захиргааны шүүхийн шийдвэр гарчихсан байгаа учраас нэгдүгээрт. Хоёрдугаарт, хуулийн үндэслэлээ заагаагүй байгаа учраас би энэ асуудлыг чинь зөвшөөрөхгүй гэсэн бичгийг л Ерөнхий сайдад өгөх ёстой. Дараад суугаад байна гэж байхгүй.


Миний мэдэж байгаагаар Ерөнхий сайд энэ бичгээ өгөх гэхээр Ерөнхийлөгчийн Тамгын газар алга болчихсон шүү дээ. Алга болчихсон. Олон удаа алга болж байгаа. Төрийн институцуудын хоорондын харилцааны асуудал яригдаад бичиг өгөх гэхээр бичиг хэрэг нь алга болчихдог. Ингэж л монгол төрийн хэрэг явагдаж байгаа. Өөрт нь ашигтай бол энийг янз бүрээр ярьдаг, ашиггүй болбол нухчин дардаг ийм л юм явагдаж байгаа шүү дээ. Арай хэтэрч байгаа юм биш үү, ядахнаа шүүгч нь наашаа бичиг явуулж болно доо, хүргэн хүүхний холбоогүй хүн наашаа Их Хуралд бичиг явуулж болно доо. 


Тэр Дамдиндорж гэдэг хүн 2000 онд Эрэлийн намын нэрийн өмнөөс Их Хурлын сонгуульд нэр дэвшиж байсан хүн шүү. Их Хурлын сонгуульд нэр дэвшиж байсан юм. Мэдэж ав. Монголын шүүхийн хэрэг ингэж ёс бусаар явагдаж байгаа. Арай хэтэрч байгаа. Одоо Монголын төр байхгүй боллоо. Их Хурлын даргын нэг хэлж байгаа зүйлтэй би санал нэгдэхгүй байгаа. Энэ асуудлыг судалж цаашаа ярих ёстой гэж. Ийм ёс бус юм орж ирж байхад зөрүүлээд Их Хурал асуудлаа шийдэж сурах хэрэгтэй. Ингэж чаддаггүй юм бол энэ Их Хурал тарах ёстой. Энэ арай хэтэрч байна.


Тэр захиргааны актыг захиргааны шүүх авч үзэх ёстой. Ерөнхий сайдын Их Хуралд оруулж байгаа санал бол ямар ч захиргааны акт биш. Засгийн газар тогтоол, Ерөнхий сайдын захирамж гаргана гээд Yндсэн хуулиндаа заачихсан байдаг юм. Тогтоол, захирамж хоёрын асуудлыг Захиргааны шүүх авч үздэг. Захиргааны шүүхийн хуулиндаа захиргааны актыг авч хэлэлцэнэ гээд заачихсан байдаг юм. Тэгтэл тэнд аваачаад дахиад энэ захиалгаар хийгдэж байгаа байхгүй юу. Хамгийн ичгэвтэртэй нь энэ өргөдөл бичиж байгаа хүмүүсийн бичгийг шүүх хуулаад Их Хуралд өгч байгаа байхгүй юу. Засгийн газрын нууц хаалттай хуралдаанаар хэлэлцсэн гээд өргөдөл гаргаж байгаа хүмүүс нь бичихээр яг тэрүүгээр нь Их Хурлын ажиллагааг зогсоох бичиг явуулж байгаа байхгүй юу.


Энэ асуудлыг Их Хурал ажлын хэсэг байгуулж авч үзэх ёстой. Монголын төрийг шүүхийн аргаар эргүүлэх ийм эргэлтийн оролдлого хийгдэж байгаа тохиолдолд ажлын хэсэг байгуулаад энэ ёс бус холбоог судлаад үнэн болбол ийм юм хийсэн хүмүүс, ийм юм хийж байгаа байгууллагын асуудлыг Их Хурал төрийн эрх барих дээд байгууллагынхаа хувьд авч үзэх ёстой. Арай хэтэрч байна. Би энэ шүүхийн асуудлыг байн байн яриад байдгийн учир эндээ байдаг юм. Их Хурлын 76 гишүүн энд суучихаад бүхэл бүтэн төр хараад сууж байхад ийм юм хийж байгаа шүүгч, шүүх жирийн иргэд дургүй нь хүрсэн тохиолдолд үнэхээр тэнд зовж байгаа. 


Тийм учраас л би энэ шүүхтэй юм ярьдаг юм. Би амин хувийн асуудал над шүүх дээр урд нь ч байгаагүй, цаашдаа ч байхгүй. Ийм юм хийгдээд байгаа учраас би энэ асуудлыг яриад байгаа юм. Одоо миний горимын санал бол Ерөнхий сайдыг байлцуулъя, энэ асуудал ер нь яаж Ерөнхийлөгчид тавигдсан юм, Ерөнхийлөгч ямар хариу өгсөн юм, бичгийг нь хэзээ явуулсан юм, хариуг нь хэзээ өгсөн юм бэ гэдгийг нэгд нэгэнгүй Ерөнхий сайдаас сонсох хэрэгтэй. 


Yндсэн хуулинд заасан зөвшилцөөн гэдгийг санал солилцох гэдэг утгаар ойлгодог юм. Санал солилцох гэдэг утгаар ойлгоод эсрэг санал өгсөн ч томилгооны эрхтэй хүн нь асуудлаа шийдээд явдаг. Очирбат гуай Ерөнхийлөгч байх үедээ Их Хурлаас хоёр сайдыг дэмжихгүй гээд явуулахад би томилдог эрхтэй гээд Их Хуралтай зөвшилцөн томилох эрхтэй гээд томилоод явуулж байсан. Элчин сайд нарыг. Тэрнээс хойш ч ийм ажиллагаанууд явагдсан. Багабанди гуай Ерөнхийлөгч болсны дараа Германд Баярсайхан гэдэг хүнийг Элчин сайдаар томилуулах асуудал яригдаад Их Хурал зөвшөөрөхгүй гэсэн хариу өгсөн чинь би томилдог эрхтэй гээд тэр хүнийг томилоод явуулж байсан юм. Зөвшилцөөн гэдэг асуудал ийм л юм байдаг, санал солилцох л асуудал байдаг. Саналаа солилцсон, зөвшөөрөхгүй гээд хэлчихсэн, бичгээ өгчихсөн, одоо юу хэрэгтэй юм. Yндсэн хуулийн цэцэд асуудал тавьдаг бол тавьдаг л юм байгаа биз, зөрчсөн нь очдог л юм байгаа биз. 


Ер нь Монголын төрд бий болсон ёс бус харилцаа арай хэтэрч байна. Тэгж ярих юм бол шүүгч хүн өөрийнхөө сонирхол татсан асуудал ороод ирэх юм болбол шууд зай барьж татгалзах үүрэгтэй, хуулинд нь тэгээд заачихсан байдаг юм. Тэгтэл ичих ч үгүй Их Хуралд ийм бичиг явуулаад сууж байна шүү дээ. Юу болж байна. Өнөөдөр зарим хүнд энэ бичиг ашигтай байж болно. Энэ бичгийг хамгаалж янз бүрийн авир гаргаж байна, эцсийн дүндээ энэ бол Монголын төрийг цаашаа байхгүй болгох л ажил хийгдэж байна. Ийм юм хийгдэж байхад судлана, үзнэ, барина гэж ийм марзан зан гаргаж суугаад байж таарахгүй. Их Хурал шийдвэрээ гаргах ёстой.


Сайдыг томилуулах санал оруулах, огцруулах санал оруулах асуудал бол цэвэр Ерөнхий сайдын бүрэн эрхийн асуудал. Yндсэн хуулинд өөрт нь тэгээд заачихсан юм. Засгийн газрын бүтцийн хууль, бүрэлдэхүүний хуулийг Ерөнхийлөгчтэй зөвшилцдөг, сайдын асуудлыг шууд Их Хуралд Ерөнхий сайд оруулна гээд Yндсэн хуулийн 33-т тэгээд заачихсан байдаг юм, уншаараа тэрнийг. Томилохдоо ч, чөлөөлөхдөө ч энэ Ерөнхий сайдын асуудал. Ерөнхий сайд Засгийн газрын 50 хувь байдаг.  Ерөнхий сайд огцорвол бусад бүх сайд нар нь огцордог. Yндсэн хуулийн заалт нь энэ. Ийм юмыг бид нар харгалзаж үзээд шийдвэрээ гаргах хэрэгтэй. Энэ шүүхийнхээ асуудлыг авч үзэх хэрэгтэй. Хэрвээ энэ захиргааны шүүх цаашид ийм байдлаар, ер нь шүүхийн байгууллага ийм байдлаар асуудалд хандах юм болбол энэ захиргааны шүүхийн тухай хуулийн тухай асуудлыг Их Хурал анхааралдаа авах хэрэгтэй.


Уг нь сайн хууль байсан юм, хэрэгтэй хууль юмсан. Оруулж батлуулсан хүн нь би. Захиргааны байгууллагын албан тушаалтны дур зоргын шийдвэрээс иргэдийг хамгаалсан ийм хууль байсан. Энэ хуулийг дандаа буруугаар хэрэглэж, дандаа улс төрийн зорилгоор ашиглаж, дандаа ёс бус юм хийж байна. Ерөөсөө л байгуулагдаад байгуулснаасаа хойш тувтан энийг хийж байна. Энийг өөгшүүлдэг хүн байна. Захиалга өгөнгүүт шууд хийдэг ийм хэрэгсэл болж хувирлаа. Арай хэтэрч байна шүү дээ.


Тийм учраас Их Хурлаас ажлын хэсэг байгуулъя. Энэ захиргааны шүүхтэй холбогдсон асуудлаар энэ гишүүдийн дунд олон түмний яригдаж байгаа юмыг судалж үзье. Тэгээд хэрвээ ёс бус юм байх юм бол эрчимтэй арга хэмжээ авъя. Би дахин хэлье эрчимтэй арга хэмжээ. Юу гэж над руу дайрах нь надад сонин биш. Би дайруулсаар байгаад сурчихсан. Надад энэ сонин биш. Арай хэтэрч байгаа байхгүй юу. Одоо төрийг байхгүй болгож байна, засгийг байхгүй болгож байна, одоо юу хэрэгтэй юм. Засгийн газрын хуралдааны тэмдэглэл бол зүгээр л тэмдэглэл бичилт байдаг. Тэрнийг аваачиж захиргааны акт гэж үнэлээд зогсооно гэж байгаа шүү дээ. Ийм бүдүүлэг юм хийж байгаа, бичиг үсэг тайлагдсан хүн ер нь энэ ертөнцөд байхгүй, шүүгч битгий хэл. Ийм шүүгчтэй байвал юу бодож цаашаа амьдрах юм бэ, юуных нь шударга ёс, хууль ёсны баталгаа шүүх байхав. 


Засгийн газар энэ хоёр сайдыг огцруулах асуудлыг хуралдаанаар хэлэлцээгүй. Засгийн газрын гишүүдийг цуглуулаад Ерөнхий сайд бодлогын хувьд энэ хүмүүстэй ажиллаж чадахгүй, боломжгүй болсон учраас би энэ хоёр сайдын асуудлыг Их Хуралд оруулна гэдгээ Засгийн газрын гишүүдэд мэдэгдээд гарсан. Ийм л үйл явдал болсон шүү дээ. Ямар нэгэн хэлэлцүүлэг явагдаагүй, санал хураагдаагүй, тэр тусмаа тогтоолын асуудал, бичгийн асуудал яригдаагүй. Зүгээр л бидэнд хүн ёсны хувьд төрийн албаны этик ёс зүйн хувьд би ийм шийдвэрийг оруулах гэж байна гэдгээ хэлсэн юм. Одоо энийг захиргааны акт гээд шүүх луйвардаад сууж байна шүү дээ. Луйвардаад сууж байгаа.


Н.Энхбаяр:
-Одоо их олон хүн ярих хэрэг байна уу, хэлэлцэх асуудал руугаа ороод тэгээд ажлын хэсэг байгуулаад энэ шүүгчийн бичиг яагаад ирсэн юм, энэ ингэх ёстой юмуу, үгүй юмуу гэдэг дээрээ дүгнэлт гаргуулаад, шаардлагатай бол Их Хурлын холбогдох байнгын хороогоор хэлэлцээд тэгээд шүүхийн холбогдох байгууллагад нь явж энэ асуудлыг ёс зүй, хууль дүрэм, журмын дагуу яривал яасан юм бэ гэсэн ийм саналтай байна. Зөвшилцөөн явагдаагүй гэдэг ийм байр суурь илэрхийлсэн учраас хуульчид маань нэгэнтээ бичгээр өгсөн бол бичгээр хариу өгөх ёстой гэдэг зүйл хэлдэг юм байна лээ, Ерөнхийлөгч бол бичгээр өгөөгүй, тэрнийгээ зөвшилцөөн явагдаагүй гэсэн ийм үндэслэл болгож тайлбарлаад байгаа. Уг нь институцуудын хоорондын харьцаанд дуртай ч дургүй ч нэг нь нэгэндээ бичиг явуулдаг нөгөөдөх нь тэрнийх нь хариуд бас бичиг явуулдаг. Ингэж байр сууриа илэрхийлдэг ёстой гэсэн зарчим байх ёстой гэж хуульчид маань надад тайлбарлаж, лавлагаа гаргаж өгсөн.


Гэхдээ нэгэнт бичиг би өгөөгүй, тийм учраас зөвшилцөөн явагдаагүй гэсэн байр суурь илэрхийлсэн учраас энэ зөвшилцөөнийг бие биенийгээ Yндсэн хуулийн цэцэд өгөөд сууж байхын оронд бас ойлголцоод зөвшилцөөнөө явуулбал яасан юм бэ гэсэн бичиг Ерөнхий сайдад өгсөн. Ерөнхий сайд тэрний дагуу Ерөнхийлөгчид бичиг өгч байгаа гэж ойлгож байгаа. Тэгээд бас хаа хаанаа нухацтай, тэвчээртэй хүлээцтэй хандвал яасан юм бэ гэсэн ийм саналтай байгаа гэдгээ би хэлж байна.


К.Сайраан:
-Өнөөдрийн хэлэлцэх асуудлын жагсаалтанд бидний ярьж байгаа энэ асуудлыг оруулъя нэгдүгээрт. Ямар ч шийдвэр гарна, юу гарах нь хамаа байхгүйгээр ярилцъя хэдүүлээ.


Хоёрдугаарт, Ерөнхий сайдыг урих тухай түүнийг дуудах тухай санал гарсан хүмүүсээс би ч гэсэн тэрнийг нь дэмжиж байна, сонсоё өнөөдөр.


Гуравдугаарт, Ерөнхийлөгчтэй зөвшилцөх процедурын хувьд 2 зүйл байгаа шүү дээ, нэг нь бичгээрээ өгнө, нөгөөх нь ажлын 7 хоногийн хугацаанд гэсэн. 


Н.Энхбаяр:
-Ажлын 7 хоног биш, ер нь 7 хоног.


К.Сайраан:
-Долоо хоногийн хугацаа нь өнгөрсөн. Тийм учраас 7 хоногийн хугацаанд хариу өгөхгүй бол Ерөнхий сайд өөрөө шууд Их Хуралд өргөн мэдүүлэх эрхтэй. Тэр эрхээ эдлэх хэрэгтэй гэж үзэж байна.


Б.Жаргалсайхан:
-Надад энд яригдаж байгаа юм бол туйлын сонирхолгүй байна, миний хувьд бол сонин биш байна. Сүүлийн үед нь аль нь улаан юм, аль нь ногоон юм, аль нь цагаан юм бүү мэд нөгөө Балт шиг юм болж хувирсан шүү дээ. Аль нь цэнхэр ч юм. Албан тушаалд дургүй хүн гэж байхгүй, бүгдээрээ дуртай, худлаа ярьцгаагаад яахав. Албан тушаал болохоор нүдээ өгчих гээд гүйдэг юм байна лээ, сонирхолтой нь. Өнөөдөр би зөвхөн Эрдэнэбатын асуудлыг яримааргүй байна. Ерөөсөө  бид нар хууль дүрэм, ёс зүй, шударга ёс гээд олон таван юм ярих гэж байгаа бол Элбэгдорж сайд Ерөнхий сайд яагаад огцрохгүй байгаа юм бэ гэдгийг би одоо болтол гайхаад сууж байгаа. Яагаад гэхээр 1996, 1997 онуудад Ерөнхий сайд болж байх хугацаандаа нэлээн том алдаа дутагдлууд гаргаад,тэрүүгээрээ Засгийн газар тэргүүлж байгаад огцорч байсан. Тэгээд ёс зүйн хувьд энэ хүн дахин рөнхи йсайд хийх ёсгүй хүн шүү дээ. Тэгэнгүүт гудамжинд лааз өшиглөөд явж байхад нь авчраад чи бол гээд тавьчихдаг нь бас бүр маш гайхалтай асуудал. Бүр гайхалтай. Монголын түүхэнд л байдаг байх тэр бол.


Чухам хэн авчирч хэзээ тавьсан юм бүү мэд, намынх нь дарга нь Ардчилсан намын дарга, эвслийн дарга нь мэддэггүй тэрнийгээ. Бүхэл бүтэн сонгуульд намаа ялуулсан намын дарга нь ямар ч эрх мэдэлгүй, гудамжнаас нэг хүн авчирч Ерөнхий сайд хийдэг, тэр нь урд нь танхайрч байгаад Засгийн газраасаа огцорч байсан тийм хүн шүү дээ, ёс суртахууны хувьд. Тэгээд еще тэр нь өнөөдөр Засгийн газрыг байгуулсан субъект нь өөрөө байхгүй болчихсон, нөгөө эвсэл гэдэг юм нь. Засгийн газар хэний өмнө эргээд хариуцлага хүлээх болж байна, хэний ч өмнө биш.


Тэгээд хууль бус Засгийн газар, еще тэрэн дотроо нэгийгээ ад үзсэн шоовдорлоно гэдэг асуудал бол моралийн хувьд маш утгагүй зүйл л дээ, энэ бол, зарчмын хувьд. Тийм учраас би Их Хурлын гишүүний хувьд нэн даруй үтэр түргэн Элбэгдорж гуайг сольж өгөөчээ, энэ 76 гишүүн дотор чинь бас нэг арай гайгүй, бас нэг гадаад, эдийн засаг харьцаа элдэв юм үзсэн, ажил хөдөлмөрийн, амьдралын туршлагатай сайд байхгүй юу? байж л байгаа шүү дээ. Заавал гүжрээр аваачиж нэг хүн тавьчихаад тэрнийх нь далбаан дор нэг хэсэг нь чимээгүйхэн шиг албан тушаал Гүндалай гуайг тавьж болно шүү дээ, Эрүүл мэндийн сайдаар, тэгсэн бол ийм их хэрүүл гарахгүй ч юм билүү, нээрээ үнэхээр босгоод ирэх ч юм билүү. Хэн байг гэхэв дээ мэргэжил нь ядаж мөн юм чинь. Энэ хүний уурлаад байгаа нь бас буруу биш би зөв гэж бодож байгаа. Амбицтай, тэрнийгээ гаргаж өөрөө Эрүүл мэндийн яамны сайд болж Эрүүл мэндийн яамыг өөд нь татъя гэж бодож байгаа нь буруу биш, зөв гэж би бодож байна.


Гэхдээ Элбэгдоржийн хувьд ёс суртахуун байхгүй. Түрүүчийн Засгийн газрыг завхруулаад огцруулсан, Сэргээн босголт банкийг дампууруулаад хувийн банкинд нийлүүлсэн хэргээр огцорч байсныг би тов тод санаж байна. Дээр нь энэ Засгийн газрыг байгуулсан субъект өөрөө байхгүй болсон. Тийм учраас энэ хууль бус Засгийн газар, энэ хууль бус үйл ажиллагаагаа ингээд үргэлжлүүлээд байх юм бол энэ дампуурал болно сүүлдээ, яг үнэнийг хэлэхэд.


Дараа нь, би одоо нэг юм ойлго жбайгаа, ард түмний өмнө сонгуулийн өмнөх ариуцлага эрх үүрэг авсан. 1 сарын 1-нээс бид 10 мянгаа өгнө гээд үйтэн хуар дээлтэй, найрын эхэнд Энхсайхан гуай, Оюун гуай, Эрдэнэбат гуай байсан. 10 мянгыг өгнө, бид гарчих л юм бол одоо ингээд Засгийн газрыг аваад явж байна, Ерөнхий сайдаа тавьчихсан. 10 мянгаа яагаад өгөхгүй байгаа юм? 1 сарын 1-нд хэрвээ өгч эхлэхгүй бол огцорно гэсэн шүү дээ. Тэгвэл Их Хурал тарах ёстой биз дээ. Ийм зарчмын асуудал ярихгүй бол бид өөрсдөө эхнээс нь моральгүй юманд хандчихад тэгээд сүүлд нь тэнд нэг шүүгч моральгүй гэж яриад байвал утга байхгүй. Бид төр нь өөрөө моральтай байх хэрэгтэй нэгдүгээр ээлжинд.


Дээр нь намын ялгавараар дэндүү энэ Засгийн газрын кабинетийн гишүүдийг шийддэгээ болимоор юм. Энэ манай улс орны дампуурал шүү дээ, эцсийн эцэст. Намууд бүлэг гэж байгуулаад тэрэнд хэн тал зассан, хэн хэдэн удаа Их Хурлын депутат болсон тэр нь сайд хийдэг, албан тушаал бол байж таарахгүй шүү дээ. Миний ойлгож байгаагаар Засгийн газрын гишүүд бол мэргэжлийн өндөр түвшиний албан хаагч л засгийн газрын гишүүн байх ёстой. Тэрнээс тэрэнд нам суудлын харьяалал падлий байхгүй. Намууд харин Засгийн газар үнэнхүү ялалт байгуулсан намууд бол мөрийнхөө хөтөлбөрийг хэрэгжүүлэх ёстой, тухайн Засгийн газраар дамжуулж. Тэрнээс албан тушаал хувааж авахын тулд нам суудал болж талцаж, УИХ-ын сонгууль, ард түмний толгойг эргүүлж 15 жил боллоо шүү дээ.


Түрүүнд ярьж байна, шүүх завхарлаа, хууль завхарлаа гэж. 15 жил Монголын ардчилсан нам, холбоод эвсэл МАХН монголын төрийг удирдан жолоодож зохион байгуулж явж ирсэн. Хэрвээ хуулийн байгууллага дампуурсан бол төр тэгвэл энэ 15 жил дампуурлын ажил хийж ирсний гай байхгүй юу. Өөр тэрэнд шалтгаан байхгүй.


Дараа нь бид бүлэг гэдэг юман дээр бид хамаг юмаа тавьчих юм бол мань мэтэд Их Хуралд хийх ажил алгаа. Бүлэг дээрээ юмаа шийдчих юм чинь. Уг нь би УИХ-д нэр дэвшиж, УИХ-ын үйл ажиллагаанд оролцож улс орныхоо ажил амьдралыг өөд нь таталцана гэж бодож орсон чинь энд кноп дардаг, аяга цай уудаг ажилтай боллоо та минь ээ. Тийм учраас бүлэг дээр асуудал шийдээд асуудал цаашаа явдаг юм бол миний хувьд нэг ч УИХ-ын үйл ажиллагаанд оролцож байхгүй гэж бодож байгаа. Тэртээ тэргүй би оролцоод яах юм бэ, хэлэлцэхгүй юм чинь. Тэгээд л нэг өдөр ороод ирдэг.


Сая нэг сонирхолтой юм болсон, архи, пиво, тамхины онцгой татварыг нэмэх асуудлаар ард түмнээ эрүүлжүүлье, ард түмнээ хордуулахыг багасгая гэдэг асуудал тавьсан боловч энэ дээр чив чимээгүй байж байгаад намууд бүгдээрээ эсэргүүцсэн, Ерөнхийлөгчийн эсэргүүцлийг маш зүйтэй манай Ерөнхийлөгч шиг сайн хүн байхгүй гэж байгаад хүлээгээд авчихсан. Албан тушаал болохоор бүгдээрээ хэрэлдээд, уралдаад дайрч байгаа. Энэ чинь ард түмний эрх ашиг биш шүү дээ. Ард түмэн өнөөдөр хамгийн ядуу хэсэг гээд байгаа, нийт хүн амын 70-аад хувь нь үгээгүй ядуу, хоосон амьдарч байгаа. Yнэн. Тэд нар хамгийн их архи ууж байгаа. Яагаад гэхээр амьдрал нь утгагүй болсон учраас.


Гэтэл архины үйлдвэрүүдийг хэн хариуцаж байна гэсэн МАХН, Ардчилсан намын гишүүд, тэдний харьяаны төлөөний хүмүүс архины үйлдвэрийн лицензүүдийг авсан, архи, тамхи, спиртийн. Тэгээд тэрүүгээрээ үйлдвэрлэлээ явуулж байгаа. Тийм учраас ард түмнээ энэ хорноос салгая гэдэг хүсэл эрмэлзэл байхгүй байсан. Тэгсэн мөртлөө тэр үедээ Ерөнхийлөгчдөө жигтэйхэн хайртай болоод бүгдээрээ хоригийг нь хүлээгээд авчихсан, чив чимээгүй. Одоо албан тушаал болоод ирэхээр бүгдээрээ эсэргүүцэж байгаа байхгүй юу. Бушуухан Эрдэнэбатыг авч хаяж байгаад тэнд Оюуныг нь нэг сайд дээр, нэгийг нь нэг сайд болгож аваад нэг санаа нь амрах гээд л. Тэгж ярих юм бол би Их Хурлын дарга, мөн энэ Их Хурлынхаа гишүүдэд хандаж хэлэхэд энэ Ерөнхий сайд огцрох ёстой. Ёс суртахууны хувьд энэ хүн Засгийн газрыг толгойлох эрх байхгүй. Эрх зүйн үндэс.


Яагаад гэхээр энэ хүн түрүүнд нь Засгийн газар толгойлж яваад маш том алдаа, дутагдал бүр эрүүгийн гэмт хэргийн чанартай алдаа дутагдлуудыг гаргаж байсан хүн. Тэгээд огцорч байсан. Тэгээд энэ хүнийг дахин авчраад тавина гэдэг бол тэгвэл шоронгоос авчраад Ерөнхий сайдаа тавихгүй юу, яагаад болдоггүй юм. Тийм л юм бол. Тэгээд ийм хүний үйлдлийг бид цааш нь өөгшүүлээд, еще тэр хүнийг дур зоргоор нь авирлуулах гээд еще асуудлыг нь дэвэргээд хэлэлцээд энд ярина гэдэг бол дэндүү ёс суртахуунгүй асуудал болж байгаа юм.


Тийм учраас миний хувьд байж болно л доо, жишээлбэл, Улаан сайд би долигонож байгаа юм биш Ерөнхий сайдаа хийг л дээ. Ядаж Элбэгдорж нь боль. Тийм биз дээ, зарчмын хувьд яагаад байж болдоггүй юм. Улс орноо ард түмнээ гэж бодож байгаа бол бид үнэхээр Элбэгдоржийг ард түмэн ч голж байгаа, дэлхий нийтээрээ голно. Хүлээж авахгүй. Яагаад гэхээр урд өмнө нь тийм ноцтой дутагдлууд гаргаж байсан Ерөнхий сайдын  хувьд ёс суртахуунгүй асуудлууд. Тэгээд өнөөдөр бүлэг гэдэг бол энэ Их Хурлын зорилго, зорилт, ажлын үйл ажиллагааны байгууллага биш шүү дээ. Энэ Их Хурал чинь бид нарын гол үйл ажиллагааны газар биз дээ. Гэтэл яагаад бүлэг Их хурлаас дээгүүр болчихсон юм бэ? Дараачийн сонгууль УИХ-ын сонгууль биш, улсын бүлгийн сонгууль гэж нэр өгөөд тэгээд сонгууль хиймээр байна, энэ Их Хурлаа тараачихаад.


Н.Энхбаяр:
-Гишүүддээ би ямар улс төрийн лекц уншилтай биш, аливаа сонгуульд, бүх дэлхийд намууд орж, бие даасан хүмүүс бас ордог, намууд нь илүү том баг бүрдүүлж, тодорхой бодлого гаргаж улс орныг хөгжүүлэх асуудлыг сонгогч түмэндээ танилцуулж итгэлийг нь авбал сонгогддог. Тэр нь хүссэн хүсээгүй аль нэг нь олонхи болдог, аль нэг нь цөөнх болдог, оолнхи нь тэгээд асуудлыг Засгийн газраа байгуулаад урагшаа хараад ажиллаад асуудлаа шийдээд аваад явдаг, цөөнх нь буруу юм хийж байвал хажуунаас нь шүүмжилж хянадаг ийм л тогтолцоо, парламент гэж байдаг. Тийм учраас одоо бүгдээрээ энэ бүхнийгээ ойлгож байгаа байх. Өнөөдрийн асуудал маань та бүхний дотор бодогдож байдаг янз янзын асуудлыг сэдрээгээд хөндчих шиг боллоо. Тэгээд эрх чөлөөтэй ярьж байх шиг байна.


Тэгэхдээ болж өгвөл ингээд яриад байх юмуу, эсвэл энэ чинь хэлэлцэх асуудлаа ерөнхийдөө хоригийн тухай асуудал байгаа учраас тэрнийгээ хэлэлцээд сая Засгийн газрын хоёр гишүүнийг огцруулах тухай асуудлаар Ерөнхий сайд хууль, дүрэм, журам, эсвэл төрийн институцуудын хооронд харьцангуй ойлголцохгүй байгаа байдлаа нэг мөр нэг тийш нь оруулж ирж асуудлыг шийдэх үү гэдэг дээрээ л тогтмоор байгаа юм л даа. Бид нар бүгдээрээ бүх асуудлыг хамж ярьж эхэлж байх шиг байна.


Нэгэнтээ ингээд сүүлд нь та бүхэн гомдол тавих байх нэг нь 20, 30 минут ярьдаг, нөгөөдөх нь огт ярьдаггүй гээд. Товчхон. Та бүхнийг аль болохоор ажил хэрэгч маягаар асуудлаа ярихгүй юу гэж хүсмээр байна.


С.Оюун:
-Улс төрийн хамгийн энгийн ойлголт, улс төрийн цагаан толгойн А үсэг гэж хэлж болохоор хэм хэмжээнүүд байдаг шүү дээ, улс төрд. Юу гэхээр олонхи болсон нь Засгийн газраа байгуулдаг, ажлаа хийгээд хариуцлагаа хүлээх ёстой. Цөөнх болсон нь болохоор сөрөг хүчнийхээ ажлыг хийгээд тэгээд л 4 жилийн дараа сонгогчид нь аль алинд нь дүн тавьдаг шүү дээ. Энэ дээр Засгийн газрын гишүүн нь сайн гишүүн, муу гишүүн, Гүндалай гишүүн ээ мэргэжлийн хувьд алдаа гаргасан гаргаагүй нь хамаагүй, энэ чинь олонхи нь Засгийн газраа бүрдүүлдэг, цөөнх нь цөөнхөөрөө байдаг. Одоо Эх орон-Ардчилал эвслийг чинь Эх орон нам тараагаад, дараа нь сөрөг хүчин болно гэдгээ мэдэгдээд, олонхийн бүлэгт орохгүй гэдгээ бас хэлээд ингээд явж байхад чинь ерөөсөө улс төрийн А үсгийн хувьд Засгийн газарт байдаггүй л байхгүй юу. Тэрнээс өөр ямар нэгэн асуудал ерөөсөө байхгүй шүү дээ. Энийг нэг ойлгож ядаад юмуу, нэг том дээд тоо биш шүү дээ. Тийм л зүйл хэлмээр байна.


Р.Гончигдорж:
-Гишүүдээс гаргаж байгаа санал буюу өнөөдөр хэлэлцэхээр төлөвлөсөн асуудлыг хэлэлцэх нь зүйтэй гэдэг дээр санал хэлж байгаа юм. Yнэхээр Монгол улсын Yндсэн хуулиар төрийн барих дээд байгууллага хууль тогтоох эрх мэдлийг зөвхөн өөртөө хадгалсан УИХ өөрийнхөө онцгой бүрэн эрхэд хамаарсан асуудлыг энэ онцгой бүрэн эрхийнхээ дагуу шийдвэрлэж чаддаг байж байж л энэ өөрөө төрийн эрх барих дээд байгууллага болно. Yндсэн хуулиар эрх мэдлүүдийг хуваарилаад өгчихсөн, шүүх эрх мэдэл нь шүүхдээ хадгалагдаж, хууль тогтоох эрх мэдэл нь Их Хуралдаа хадгалагдаж, гүйцэтгэх эрх мэдэл нь Засгийн газартаа хадгалагдана гэсэн. Энэ сүүлийн үеийн гаргаад байгаа бичиг, шүүгчдийн гаргаад байгаа бичгүүдийг харах юм бол шууд шүүх эрх мэдэл төрийн эрх барих дээд байгууллагын онцгой эрх мэдэл рүү шууд халдсан тйим шинж чанартай байгаа шүүдээ.


Өнөөдөр Улсын Их Хурал, Байнгын хороогоо энэ асуудлаар хуралдуулж болохгүй, УИХ өөрөө энийг хэлэлцэж болохгүй гэж шүүгчээс шүүгчийн захирамж гаргаж ингэж ирүүлнэ гэдэг бол үнэхээр Монгол улсын Yндсэн хуулийн тэр зарчмыг хамгийн дээд зэргээр зөрчсөн, хэрэв энийг цааш нь ийм байдлаар бид нар хүлээн зөвшөөрөөд байх юм бол үнэн шүү дээ, Монгол улсад УИХ хэрэггүй, сонгогчид хэрэггүй, тэгээд энийг маргалдаан мэтгэлцээний журмаар л шүүхүүд нь шийдвэрлээд нэг тийш нь болгоод байх. Жишээлбэл, өнөөдөр УИХ-д сонгогдсон гишүүд маань хоёр ч гишүүн өнөөдөр энэ шүүхүүдээр дамжаад л сонгогчдын сонгосон тэр эрх мэдлийг өнөөдөр хөсөрдүүлээд явж байгаа шүү дээ. Тэгээд энэ нь бүр цаашаагаа нэгэнт сонгогдож бүрэн эрхээ хэрэгжүүлж байгаа Их Хурал руу орж ирлээ шүү дээ.


Тийм учраас энэ асуудлыг бид хэлэлцэх шаардлагатай. Нэгэнт л 7 хоног дотор зөвшилцөнө гэсэн. Энд бид нар бичиг цаасны тухай яриад байх шиг байна. Хэрэв ямар нэгэн ийм эс үйлдлийг гаргаад байх юм бол энэ эс үйлдлээр төрийн үйл ажиллагааг хичнээн ч хугацаагаар, хичнээн сараар, бүхэл бүтэн бүрэн эрхийнх нь хугацаанд зогсоож болох нь байна шүү дээ. Тийм үйлдэлд хугацаа богино байна, хугацаа урт байна гэдэг байхгүй. За яахав сайндаа 7 хоног сунана, хоёр 7 хоног сунана гэдэг ойлголт байх л юм бол тэр 4 жил сунахыг ч зөвшөөрч байгаатай адил.Энэ хугацааны тухай хүчин зүйл биш. Эрх мэдлийг, үүргийг гүйцэтгэх тухай, эс гүйцэтгэх тухай л асуудал. 


Тийм учраас Ерөнхийлөгчид хуулийн дагуу асуудлаа тавьсан. 7 хоног танилцсан. Тэгээд энэ танилцсан асуудалдаа хариу бичгээр өгөөгүй явдал ерөөсөө УИХ руу асуудлыг оруулахад ямар ч саад болохгүй. Хэрэв бид энийг үйлдлээр нь зөвшөөрөөд энийг хүндэтгэж үзээд цаашаа явах юм бол энэ улам цаашаагаа даварна. Энэ төрийн эрх мэдлийн хоорондын харилцаа, харилцан тэнцвэр хяналтын тогтолцоогоо хамгаалж явах үүрэг УИХ-д хамгийн дээд хэмжээгээр ноогдож байгаа шүү. Ингэхгүй бол бид нар хэн нэгний эрх ашгийг бодож байгаа агуулгаараа биш, дээд тэнгэртээ барьж байх ёстой эрх ашиг болсон Yндсэн хууль, түүгээр зохицуулагдсан харилцааг хүндэтгэхгүй явж байгаа. Би энийг хүндэтгэхгүй явж чадахгүй. Тэр агуулгаараа энэ асуудлыг хэлэлцэх ёстой.


Ерөнхий сайдын оруулж ирсэн тэр асуудлыг УИХ бүтцээрээ хэлэлцэх ёстой. Одоо шууд энэ бүрэлдэхүүн байж байна, асуудлыг хариуцсан байнгын хороод нь хэлэлцэх хэрэгтэй. Төрийн байгуулалтын байнгын хороо, Гадаад бодлого, аюулгүй байдлын байнгын хороо энэ асуудлыг хэлэлцээд бид нар луу оруулж ирээд ингээд УИХ-ын асуудлаа шийдвэрлэх ийм зайлшгүй шаардлагатай.


Хоёрдугаарт, энд хоёр үйл явц явагдаж байгаа. Нэг нь нэгэнт өнгөрчихсөн үйл явц, өөрөөр хэлбэл, тэр захиргааны бус акт дээр захиргааны хэрэг үүсгэсэн тэр үйлдлийн протокол гэдэг юм бол уулаасаа хэн ч тоохгүй зүйл. Түүнийг зогсоосон. Энэ бол тэр протоколоос гардаг үр дагаварыг зогсоосон. Протоколоос гардаг үр дагавар юу юм бэ? юу ч биш. Тэр протокол дээр үндэслэж хэрэг үүсгэсэн. Тэр хэрэг үүсгэсэн тэр үйл ажиллагаанд тэр протоколоо л үйлчилгээг нь зогсооно. Гэтэл протокол гэдэг өөрөө тогтоол шийдвэр биш учраас зүгээр л хөдөлгөөнгүй юмыг хөдөлгөөнгүй чигээр нь байлгаж байгаа зүйл.


Дараагийн асуудал бол Ерөнхий сайд энэний дараачаар Ерөнхийлөгчид зөвшилцөхөөр өгсөн тэр бичгийн асуудал шүү дээ. Хоёр шал өөр зүйл. Бид өнөөдөр урд талын тэр зүйлүүдийг ерөөсөө мартах ёстой. Байхгүй юм гаргасан байхгүй чигээрээ л үлдэг. Тэр нь баяртай. Тэрэн дээр тэгж хандаж байгаа шүүгчийн үйл ажиллагаа бусад зүйл бол өөрөө хэлэлцэгддэг, өөрөө яригддаг, тэр шүүгчийн сахилгын асуудлыг хариуцдаг байгууллагууд болон шүүхийг томилдог, шүүхийг үүгээр дамжиж шүүх дээр тодорхой хэмжээний эрх мэдлийн оролцоог бий болгодог тэр институтуудын үйл ажиллагаа шүү дээ. Тэрнийг нь тэнд нь үлдээгээд орхи. Бид хийдэг ажлаа хийх ёстой. Энийг онцолж хэлмээр байна.


Хоёрдугаарт, энэ дээр бас янз янзаар үг хэлж байна. Янз янзаар үг хэлж болно. Тэр бол УИХ-ын өөрийнх нь бүрэн эрхэд хамаарч байгаа асуудал. Тэр болгон өөрөө өнөөдөр нэгэнт олон түмэнд хүрэхдээ олон түмнийг энийг мэдэхгүй юм чинь энэний учрыг олохгүй юм чинь тийм учраас ингээд хэлчих юм бол болно гэдэг тийм байдлаар олон түмнийг төөрөгдүүлэх хэмжээ нь хэт газар авсан учраас хэлэхгүй бол болохгүй нь. Нэгэнт өнөөдөр бид нар улс төрийн харилцаагаар дамжиж төрийн харилцаанд орж ирсэн улсууд, тэнд өөрийн ёс жудаг бий. Нэгэнт л улс төрийн харилцаагаараа төрийн эрх мэдлийн харилцаанд орох асуудлаасаа татгалзсан тийм харилцаанд өөрийгөө аваачсан бол тухайлбал, сөрөг хүчний байр суурь дээр өөрийгөө аваачсан л бол тэр хүн түүнтэйгээ нэгэн зэрэг өөрөө огцрох тухай асуудлаа шууд л оруулж ирдэг шүү дээ. Сөрөг хүчин байж байгаад Засгийн газарт байж байна гэдэг ойлголт аль улсын ямар түүхэнд байдгийг мэдэхгүй. Ямар ч байсан парламентын ардчилал дотор л энэ байхгүй.


Юу гэдэг юм, гарал язгуураараа үе залгамжлаад явж байдаг тийм төрийн тогтолцоон дотор тэндээ эсэргүүцээд явж байсан ч гэсэн гарал үүслээрээ уламжлагдаад явдаг тэндээ байж л байдаг тийм тогтолцоо байсан байх. Язгуур үндэс, цол хэргэмийг нь халж болдоггүй, тэр дархлагдсан зүйлээрээ. Тэгвэл улс төрийн харилцаа тийм биш. Өнөөдөр иргэд гэдэг харилцаагаар ярьж биш Монгол улсын Засгийн газрын гишүүн. Өнөөдөр УИХ Монгол Улсын Засгийн газрын гишүүн Ерөнхийлөгчөөр дамжиж УИХ-тай харьцдаг, УИХ-аас Ерөнхийлөгчөөр дамжиж өөртэй нь харьцдаг тэр харьцааныхаа орчинд л байх уу, эс байх уу гэдгээ өөрөө шийдчих шийдлээ гаргачихсан. Тэр нь бид хүлээсэнд байлгаад байхын хэрэг байхгүй. Тийм учраас асуудлаа шийдэх ёстой.


Хоёрдугаарт, нэгэнт бид Засгийн газрыг байгуулсан. Байгуулагдсан Засгийн газар яаж байгуулагдсан тухай асуудал нь биш, байгуулагдсан Засгийн газар өөрийнхөө статусыг нэгэнт олсон бол Монгол улсын Yндсэн хууль, Монгол Улсын Засгийн газрын тухай хуулиараа байж л байх ёстой. Гэтэл зарим нь энийг байгуулсан субъект нь алга болсон, тийм учраас энэ Засгийн газар оршин тогтнох эрхгүй гэдэг тийм Yндсэн хуулийн бус ойлголтыг түгээж байна шүү дээ. Биднийг хорвоод төрүүлсэн эцэг өвгөд байхгүй ч гэсэн бид хүнээрээ л байж байгаа. Ертөнцийн ёс, төрийн ёс хоёр үүгээрээ яг адилхан. Энийг мэдэхгүйгээр ярина гэдэг бол мэдэхгүй байна уу, эсвэл мэдэхгүйгээ олонд мэдүүлэх гэсэн юмуу ийм л хариулт өгмөөр байна.


Өнөөдөр зарим нь Монгол улсын төрийн түүхийг ихээхэн гажуудуулж байна. Yүнийгээ улс төрийн зорилгоор ашиглаж байна. Монгол улсын Ерөнхий сайд гэмт хэрэг хийгээд гэмт хэргийн хэмжээнд хэрэг хийчихээд Ерөнхий сайдаас огцорсон юм шиг өнөөдөр ярьж байна. 


Б.Жаргалсайхан:
-Хийсэн шүү дээ, хийгээд огцорсон биз дээ. Би баримтыг нь өгье л дөө. Монголын бүх ард түмэн мэдэж байгаа шүү дээ. Элбэгдорж яагаад Ерөнхий сайдаас огцорч байсныг.


Р.Гончигдорж:
-Хийсэн гэдэг зүйлийг Монгол улсын шүүх л тогтоодог болохоос биш ямар нэгэн уур хүрсэн үедээ уурын мод болгож барьдаг ийм зүйл биш шүү. Тэр үед яаж Засгийн газар огцорсон, ямар шалтгаанаар огцорсон энэ асуудал өнөөдөр тун ч мартагдаагүй түүх байгаа шүү. Тийм учраас түүхээ мэдэхгүй болбол түүхээ мэдэхгүй хүн ойд төөрсөн сармагчинтай адил гэдэг шиг улс төрийнхөө түүхийг мэдэхгүй улс төрч бол усанд живсэн чулуутай адил алга болно шүү.


Д.Ганхуяг:
-Би ярилцаж байгаа асуудалтай холбоотой давтагдаагүй нэг зүйлийг хэлэх гэсэн юм. 2000 онд Yндсэн хуульд Засгийн газартай холбоотой өөрчлөлтийг оруулсан юм байна лээ. Тэгээд энэ өөрчлөлтөөр Засгийн газрын бүтэц бүрэлдэхүүний хувьд Ерөнхийлөгчтэй зөвлөлдөнө, тэрнээс Засгийн газрын гишүүний хувьд өөрөөр хэлбэл зөвшилцөнө, зөвлөлдөнө гэж байхгүй болсон. Харин энэ Yндсэн хуулийн өөрчлөлттэй холбоотой Засгийн газрын тухай хуульд холбогдуулж өөрчлөлт оруулаагүй явж байгаа юм байна лээ. Тэгэхээр бид Yндсэн хуулиа барих юм бол саяны Засгийн газрын гишүүнийг огцруулахтай холбоотой асуудлаар Ерөнхий сайд Ерөнхийлөгчтэй зөвшилцөх шаардлагагүй байгаа гэдгийг манай гишүүд бас авч үзэх нь дээр байхаа.


Тийм учраас энэ асуудлуудыг яаралтай шийдэх шаардлагатай. Төрийн хэрэг өөрөөр хэлбэл энэ улс орны үйл ажиллагаа урагшаа явах шаардлагатай байна гэж хэлэх байх.


Дараагийн нэг асуудал, бид нэг зарчмыг дахин дахин яриад баймааргүй байна. Өөрөөр хэлбэл нэг зүйлийг 1000 дахин ярьсан ч гэсэн үнэн юм үнэнээрээ байх байхаа. Өөрөөр хэлбэл эвслийг тараахад өөрөө оролцож гарын үсэг зурчихаад, Ардчилсан намын үндэсний зөвлөлдөх хорооны албан ёсны шийдвэр өөрөөр хэлбэл УИХ дахь бүлэгт нэгдэж болно гэсэн шийдвэр гарчихаад байхад энийг дахин дахин яриад байх нь онцгүй байна. УИХ бол төрийн байгууллага мэдээж тэгэхээр УИХ дахь бүлэг бол төрийн байгууллага байж таараа. Өөрөөр хэлбэл, энд намын асуудал байхгүй.


УИХ-ын тухай хуулинд ч гэсэн УИХ-ын гишүүн намынхаа төв байгууллагын өмнө ямар нэгэн хариуцлага хүлээхгүй гээд заачихсан байгаа. Энэ асуудал дээр УИХ-ын гишүүд бид нэгдсэн байр суурьтай баймаар байна. Дээд шүүхийн тайлбар гэж яриад байгаа, парламентад суудалтай нам гэсэн тэр зүйлтэй ингэж хутгаад байна. Тийм учраас ер нь шударга ёс, ардчилсан ёс гэдэг чинь бусдыгаа хүндэтгэх, бусдыгаа сонсох ийм зүйл байдаг. Энийг хүн болгон мэдэж байгаа. Бид яагаад яасан бэ гэхээр төрийн үйл ажиллагааг, нөгөө амласнаа хэрэгжүүлэхийн тулд энэ сонголтыг хийсэн. Ер нь бид сүүлийн 10 хэдэн жилийн хугацаанд нэг нь ардчилагч, нөгөөдөх нь ардчилагч биш гээд энэ улс орныг өрх бүр, нэгж болгонд нь хувааж дууслаа. Тэгэхээр энэ байдлаасаа үлгэр жишээчээр гармаар байна.


Дахин хэлэхэд аливаа нэгэн намд нэгдээгүй, төрийн байгууллагад нэгдсэн шүү гэж Гүндалай гишүүнд дахин хэлмээр байна. Yндэсний ардчилсан намын үндэсний зөвлөлдөх хорооны шийдвэрийг хэлсэн. Дагаар орох ч гэнэ үү, бид нар өөрийнхөө УИХ-ын гишүүний хүрээнд, ард түмнээс сонгогдсон эрхийнхээ хүрээнд, хуулийн хүрээнд энэ асуудлыг хийсэн шүү гэж хэлмээр байна. Өөрт нь бас хувь хүнийхээ хувьд ч гэсэн нэлээн хэлж ойлгуулж байгаа. Харин таны хувьд эвслийг тараахад гарын үсэг зурчихсан байгаа шүү, тэрнийгээ та бас ойлгоорой.


Н.Энхбаяр:
-Гүндалай, Бат-Yүл гишүүдийг нэрээ татахыг хүсч байна. Яагаад гэвэл 20, 30 минут ярьчихсан. Тийм учраас бас ийм эсрэг цөөнх, цөөнхийн дарангуйлал гэж бас байдаг байхгүй юу. Цөөнхөөрөө гайхуулж хэд ч дахин юу ч ярьж болдог тэр бас хэрэггүй. Хаа хаанаа бүгдээрээ хариуцлагатай байя. Хамгийн гол нь төрийн эрх барих дээд байгууллагадаа их хүндэтгэлтэйгээр хандъя. Энэ байгууллагын статусд янз янзаар халдах гэж байгаа халдлага байвал бүгдээрээ энэ байгууллагаа хамгаалж суръя. Та бүхний ярьсан саналуудтай холбогдулаад ер нь шүүхийн байгууллагаас ирүүлсэн тэр албан тооттой холбоотой асуудал. Энэ асуудалтай холбогдуулж ажлын хэсэг байгуулаад ажиллаж үзье. Хууль зүйн байнгын хороо энэ асуудалтай холбогдуулж ажлын хэсгийг байгуулаад тодорхой санал байвал Хууль зүйн байнгын хороон дээрээ хэлэлцээд ингээд ярилцъя гэсэн ийм саналтай байна.


Хоёр гишүүнийг огцруулах эсэх тухай асуудал дээр Их Хурлын даргын хувьд би бас Ерөнхий сайдад зөвшилцөөн явагдаагүй гэж үзэж байгаа байр суурьтай юм байна Ерөнхийлөгч. Ийм бичиг ирүүлсэн байна. Тийм учраас тэр зөвшилцөөнийг Ерөнхийлөгчөөс албан бичиг авах тэр улс төрийн албан тушаалтныг огцруулах тухай асуудлаа үндэслэлтэй тайлбарлаж бичиг авах тийм маягаар асуудлыг хүлээцтэй хандаад шийдэх гээд үзвэл яасан юм бэ гэсэн саналыг явуулчихсан байгаа. Энийг бас та бүхэн маань ойлгох байхаа гэж бодож байна.


Гишүүд маань энэ асуудлыг хэлэлцье гэх зэргээр саналаа илэрхийллээ. Энэ дээр санал хураалт явуулах юмуу, эсвэл ойлголцоод тодорхой цаг хугацаанд харвал яасан юм бэ гэсэн саналтай байна. Их Хурал завсарлана, гэхдээ нэгэнтээ байгаа асуудлаа шийдээд, тэгээд тэрнийгээ аятайхан зөв зүйтэй хуульд нийцүүлж шийдээд завсарлах байх л даа. 


Энд их олон саналууд гарч байна, тэгэхээр та бүхэн байдлыг ойлгоод асуудлыг Ерөнхий сайдын Ерөнхийлөгчид бичих бичиг тэрний хариуг тодорхой хугацаанд хүлээгээд асуудлыг зохицуулбал яасан юм бэ гэсэн ийм саналтай байна. Заавал санал хурааж шийдээд яахав, энэ дээр манай Тамгын газрынхан зөвлөгөө өг дөө.


Н.Лувсанжав:
-Энэ асуудал бол байнгын хороон дээрээ яригдаж дүгнэлт гараагүй учраас шууд хэлэлцэх барих ямар нэг тийм үндэслэл алга байна л даа. Тийм учраас өнөөдрийнхөө хуралд тодорхойлсон асуудлаа хэлэлцээд явбал яасан юм бэ гэсэн саналтай байна.


Н.Энхбаяр:
-Байнгын хороогоо хуралдуулаад ярих бололцоо бас байгаа юм байна. Түрүүнд Бат-Yүл гишүүн анхнаасаа энэ асуудлыг  хөндөж тавьсан учраас бид хариултыг өгсөн гэж ойлголоо. Гишүүн болгон энэ авсан мэдээлэлтэй холбогдуулаад өөр өөрийнхөө дүгнэлтийг хийсэн байхаа гэж найдаж байна.


Одоо Олон нийтийн радио телевизийн тухай хуулийн зарим хэсэгт тавьсан Ерөнхийлөгчийн хоригийн тухай, Төрийн өмчөөс олон нийтийн өмчид шилжүүлэх тухай хууль дээр тавьсан Ерөнхийлөгчийн хоригийн тухай, Улс төрийн намын тухай хуулийн зарим хэсэгт тавьсан Ерөнхийлөгчийн хоригийн тухай гэсэн эдгээр асуудлуудыг хэлэлцье. Ингээд асуудлаа танилцууллаа.


Эхний хэлэлцэх асуудалдаа оръё. Олон нийтийн радио телевизийн тухай хуулийн зарим хэсэгт тавьсан Ерөнхийлөгчийн хоригийн тухай асуудлыг хэлэлцэж эхлэе. Ерөнхийлөгчийн тавьсан хоригийн үндэслэлийн талаар Ерөнхийлөгчийн хуулийн бодлогын зөвлөх Баясгалан танилцуулна.


Г.Баясгалан:
-Монгол Улсын Их Хурлын дарга, эрхэм гишүүд ээ,


Монгол Улсын Ерөнхийлөгч УИХ-ын 2005 оны 1-р сарын 27-ны өдрийн хуралдаанаар баталсан Олон нийтийн радио, телевизийн тухай хуулийг судлан үзээд Yндсэн хуульд заасан бүрэн эрхийнх нь дагуу тус хуулийн зарим зүйл заалтад хориг тавьсныг та бүхэнд танилцуулъя.


1.Олон нийтийн радио, телевизийн тухай хуулийн 7-р зүйлийн 2 дахь хэсэгт нэмэлт сувгийг олон нийтийн радио, телевизэд, радио, долгионы тухай хуулийн дагуу төлбөртэйгээр ашиглаж болохоор заасан боловч тухайн сувгийг ямар зориулалтаар ашиглах нь тодорхой бус байна. Иймд уг сувгийг арилжааны чиглэлээр бус танин мэдэхүйн, олон нийтийн радио телевизийн үндсэн зорилгод нийцсэн зориулалтаар ашиглаж болох тохиолдолд зөвшөөрч болохоор тодруулан хуульчлах нь зүйтэй гэж үзлээ.


2.Мөн хуулийн 17-р зүйлд олон нийтийн радио, телевизийн санхүүжилтийн нэг эх үүсвэр нь зар сурталчилгаанаас олсон орлого байхаар хуульчлан зааж, мөн хуулийн 13-р зүйлийн 4 дэх хэсэгт олон нийтийн радио, телевизээр нэвтрүүлэх зар сурталчилгааны нийт хугацаа тухайн өдрийн нэвтрүүлгийн цагийн 2 хувиас хэтрэхгүй байхаар тогтоосон нь уг хуулийн 3-р зүйлийн 1 дэх хэсэгт олон нийтийн радио телевизийг ашгийн төлөө бус этгээд гэж тодорхойлсонтой зөрчилдөж Монголын ард түмэнд үйлчлэх эрхэм зорилготой нь харшилна гэж үзэж байна. Дээрх заалт нь мэдээллийн зах зээлийн чөлөөт өрсөлдөөнийг боомилсон, бусад хэвшлийн телевизүүдийг хэвийн үйл ажиллагаа явуулах, хөгжих эдийн засгийн бололцоо нөхцлийг харж, улмаар иргэдийн олон ургальч мэдээлэл авах, сонголт хийх эрхийг хөсөрдүүлж болзошгүй гэсэн мэргэжлийн хүмүүсийн санаа бодлыг ч анхаарч үзэх нь зүйтэй гэж Ерөнхийлөгч үзсэн.


Харин нийгмийн зар сурталчилгааг олон нийтийн радио телевизээр үнэ төлбөргүй нэвтрүүлэхээр тусгах шаардлагатай гэж үзэж байгаа юм.


3.Мөн хуулийн 21-р зүйлд олон нийтийн радио, телевизийн үндэсний зөвлөлийн талаар заасан заалтыг судалж үзээд нэгдүгээрт, төрийн институцийн тэгш бус төлөөллийг бий болгосон. Хоёрдугаарт, эмэгтэйчүүд, хүүхдийн зэрэг нийгмийн голлох бүлгүүдийн болон нутаг дэвсгэрийн төлөөллийг орхигдуулсан. Гуравдугаарт, төрийн бус байгууллагуудаас хүмүүсийг сонгох механизм туйлын бүрхэг, хэрэгжүүлэхэд хүндрэлтэй. Дөрөвдүгээрт, сонгогдсон хүмүүс хуульд заасан шалгуурыг хангаж байгаа эсэхийг хэрхэн тогтоох, үндэсний зөвлөл өөрийн гишүүний бүрэн эрхийг баталгаажуулах нь зохимжгүй, механизм нь ойлгомжгүй, баталгаажуулахаас татгалзсан тохиолдолд хэрхэн тодорхойгүй байна гэж үзсэн юм. 


Дээр дурьдсан үндэслэлийг харгалзан Олон нийтийн радио, телевизийн тухай хуулийн 7-р зүйлийн 2 дахь хэсэг, 13-р зүйл, 10-р зүйлийн 17-гийн 1-ийн 2 дахь заалт, 21-р зүйлд тус тус Монгол Улсын Ерөнхийлөгч хориг тавьсныг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Н.Энхбаяр:
-Ерөнхийлөгчийн Олон нийтийн радио, телевизийн тухай хуулийн зарим хэсэгт тавьсан хоригтой холбогдуулж гаргаж байгаа байнгын хороодын дүгнэлтийг сонсоё. Мэдээлэл, харилцаа, холбоо, технологийн хөгжлийн болон Төрийн байгуулалтын байнгын хорооны хамтарсан дүгнэлтийг УИХ-ын гишүүн Дондог танилцуулна.


Д.Дондог:
-Улсын Их Хурлын дарга, эрхэм гишүүд ээ,


УИХ-ын 2005 оноы 1-р сарын 27-ны өдрийн нэгдсэн хуралдаанаар батлагдсан Олон нийтийн радио, телевизийн тухай хуулийн зарим заалтад тавьсан Монгол Улсын Ерөнхийлөгчийн хоригийг Төрийн байгуулалтын болон Мэдээлэл, харилцаа, холбоо, технологийн хөгжлийн байнгын хорооны 2005 оны 2-р сарын 17-ны өдрийн хамтарсан хуралдаанаар хэлэлцлээ.


Хоригийн 1-р заалт буюу Олон нийтийн радио, телевизийн тухай хуулийн 7-р зүйлийн 2 дахь хэсэгт заасан нэмэлт сувгийг ямар зориулалттай ашиглах нь тодорхойгүй тул уг сувгийг арилжааны бус танин мэдэхүйн гэх мэт олон нийтийн радио телевизийн үндсэн зорилгод нийцсэн зориулалтаар ашиглах гэсэн заалтыг хүлээн зөвшөөрч олон нийтийн радио телевизийн  нэмэлт суваг нь арилжааны бус гагцхүү хуульд заасан зорилтод нийцүүлэн үйл ажиллагаа явуулах талаар хуульд нэмэлт оруулах нь зүйтэй гэж үзлээ.


Хоригийн 2-р заалт буюу хуулийн 17-р зүйлд зар сурталчилгаанаас олсон орлого, санхүүжилтийн нэг эх үүсвэр байхаар заасан нь мөн хуулийн 3-р зүйлийн 1 дэх хэсэгт олон нийтийн радио телевизийг ашгийн төлөө бус хуулийн этгээд гэж заасантай зөрчилдөж байна гэсний хувьд ашгийн төлөө бус ажиллана гэдэг нь орлого олохыг хориглосон асуудал биш гагцхүү ноогдол ашиг хуваарилахгүй, орлогоо тухайн байгууллага дүрэмдээ заасан зорилгод ашиглаж болох талаар иргэний ба төрийн бус байгууллагын тухай зэрэг хуульд тодорхой тусгасан байна. 


Харин арилжааны зар сурталчилгааг хориглох тухай Ерөнхийлөгчийн хоригийг хүлээн авч хуулийн 13-р зүйлд арилжааны зар сурталчилгааг хориглох заалтыг нэмж тусгах нь зүйтэй гэж үзлээ. Гэхдээ 2005 оны төсөвт үүнтэй уялдуулан тодотгол хийх, санхүүгийн бололцоо хүндрэлтэйг харгалзан үзэж энэ заалтыг 2006 оны 1-р сарын 1-ний өдрөөс эхлэн дагаж мөрдөх саналыг гишүүд дэмжив.


Хоригийн 3-р заалтад төрийн бус байгууллагаас хүмүүсийг сонгох механизм бүрхэг, эмэгтэйчүүд, хүүхдийн зэрэг нийгмийн голлох бүлгүүдийн төлөөлөл орхигдсон, үндэсний зөвлөл өөрийн гишүүний бүрэн эрхийг баталгаажуулах нь зохимжгүй гэснийг тус тус хүлээн авч хуулийн 21-р зүйлийг бүхэлд нь өөрчлөн найруулах саналыг гишүүд дэмжив.


УИХ-ын гишүүн Дондог олон нийтийн радио телевизийн үндэсний зөвлөлийн гишүүдийг УИХ томилно гэсэн заалттай холбогдуулан Олон нийтийн радио, телевизийн тухай хуулийн хүчин төгөлдөр мөрдөх хугацааг 7-р сарын 1-ний өдөр болгон өөрчлөх санал гаргасныг гишүүд дэмжлээ.


Олон нийтийн радио, телевизийн тухай хуулийн 7-р зүйлийн 2 дахь хэсэг, 13, 21-р зүйлд тавьсан Монгол Улсын Ерөнхийлөгчийн хоригийг байнгын хорооны гишүүд хүлээн зөвшөөрөх нь зүйтэй гэж үзсэн ба хуулийн 17-р зүйлийн 1 дэх хэсгийн 2 дахь заалтад тавьсан хоригийг хүлээн авах боломжгүй гэж үзсэн болно. 


Монгол Улсын Ерөнхийлөгчийн хоригийг хүлээн авсан тохиолдолд тухайн хуульд зохих нэмэлт, өөрчлөлт оруулах тухай хуулийн төслийн хамт батлах тухай заасан Монгол улсын Их Хурлын чуулганы хуралдааны дэгийн 14-ийн 4-ийг баримтлан Олон нийтийн радио, телевизийн тухай хуульд нэмэлт, өөрчлөлт оруулах тухай хуулийн төсөл, Тогтоолд өөрчлөлт оруулах тухай УИХ-ын тогтоолын төсөл, Олон нийтийн радио, телевизийн тухай хуулийг дагаж мөрдөх журмын тухай хуулийн төслийг та бүхэнд тараасан болно.


Эрхэм гишүүд ээ, 


Олон нийтийн радио, телевизийн тухай хуулийн зарим заалтад тавьсан Монгол Улсын Ерөнхийлөгчийн хоригийн талаар Төрийн байгуулалтын болон Мэдээлэл, харилцаа, холбоо, технологийн хөгжлийн байнгын хорооноос гаргасан хамтарсан санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Н.Энхбаяр:
-Одоо Хууль зүйн байнгын хорооны дүгнэлтийг УИХ-ын гишүүн Б.Бат-Эрдэнэ танилцуулна.


Б.Бат-Эрдэнэ:
-Улсын Их Хурлын дарга, эрхэм гишүүд ээ,


УИХ-ын 2005 оны 1-р сарын 27-ны өдрийн нэгдсэн хуралдаанаар батлагдсан Олон нийтийн радио, телевизийн тухай хуулийн зарим заалтад тавьсан Монгол Улсын Ерөнхийлөгчийн хоригийг Хууль зүйн байнгын хорооны 2005 оны 2-р сарын 17-ны өдрийн хуралдаанаар хэлэлцэн дараахь дүгнэлтийг оруулж байна.


Монгол Улсын Ерөнхийлөгч Олон нийтийн радио, телевизийн тухай хуулийн зарим заалтад хориг тавихдаа уг хууль Yндсэн хууль болон бусад хууль зөрчсөн гэдэг үндэслэлээр бус олон нийтийн радио, телевизийн үйл ажиллагааны бодлогын асуудлаар хориг тавьсан байх тул Хууль зүйн байнгын хороонооос уг хоригийн талаар тусгайлан дүгнэлт гаргах шаардлагагүй гэж үзлээ. 


УИХ-ын эрхэм гишүүд ээ,


Олон нийтийн радио, телевизийн тухай хуулийн зарим заалтад тавьсан Монгол Улсын Ерөнхийлөгчийн хоригийн талаар Хууль зүйн байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Н.Энхбаяр:
-Одоо Ерөнхийлөгчийн тавьсан хоригтой холбогдуулж асуулт тавих гишүүд байвал нэрсээ өгье. Асуулт байхгүй учраас асуултаа тасаллаа. Ерөнхийлөгчийн тавьсан хоригтой холбогдуулж санал хэлэх гишүүд байгаа бол нэрсээ өгье. Гүндалай, Энхболд гишүүдээр саналаа тасаллаа. Гишүүд 5 минутанд саналаа хэлж танилцуулна.


Л.Гүндалай:
-Ерөнхийлөгчийн тавьсан хоригийг олон зүйл дээр зөв зүйтэй хориг тавьсан байна гэж ойлгож байна. Нэн ялангуяа Олон нийтийн радио, телевизийн 2-р сувгийн талаар Ерөнхийлөгч хориг тавьсан байна лээ. Бид нар олон нийтийн радио телевизийн хуулийг батлахдаа одоо тэртээ тэргүй монополь байгаа Монголын радио, телевизийг дахин нэг сувагтай болгох, улам хүчирхэгжүүлэх, юун энийг чинь олон нийтийн болгох байтугай дахин тэр хүмүүс нь өөр нэг тийм шинэ сувагтай болох, тэрүүгээрээ өөрсдийн эзэмшилд байлгах, нэг ёсондоо бараг тэр сувгаа хаашаа яаж ашиглах нь тэр хүмүүсийн өөрсдийнх нь эрх ашигт нийцэхээр ийм хүртэл хуулийн төслийг бид нар оруулаад батлаад гаргачихсан байгаагаа эргээд бид нар харж байна шүү дээ.


Тэгэхээр энэ асуудлаас ямар дүгнэлт хийхэв гэхээр хуулийг бид нар ерөөсөө ямар ч бодож боловсруулаагүй, үндэслэлгүйгээр, энэ хуудуу, маш их цоорхойтой муу хууль хийдэг болсон. Энэ бол ерөөсөө манай Их Хурлын гэм биш зан болсон юм. Ялангуяа хоёр сувагтай болох асуудлыг би маш их эсэргүүцэж байгаа юм. Одоо нэг сувгийг арай хийж олон нийтийн болгож ядаж байхад дахин нэг сувагтай болно гэдэг чинь маш буруу шүү дээ. Тэгээд монголын ард түмний хөрөнгөөр бүтсэн бүхэл бүтэн 5.5 тэрбум төгрөгийн эд хөрөнгийг ашиглаж байгаа энэ монголын радио, телевиз, энэ давуу эрх байдал, монополь байдлаа ашиглаад дахин нэг суваг байгуулаад явах, энийг нь бид нар зөвшөөрч байна гэдэг бол бид өөрсдийгөө хэр зэрэг ардчилсан, бид хэр зэрэг юманд няхуур ханддаг вэ, ер нь УИХ-ын хууль боловсруулах, үйлдвэрлэх үйл ажиллагаа нь хэр зэрэг доголдолтой байна гэдгийг ил тод харуулж байгаа юм.


Түүний хажуугаар ялангуяа хориг тавьсан нэг зүйл бол сурталчилгаа, тэр сурталчилгаагаар мөнгө олох асуудал дээр Ерөнхийлөгч хориг тавьсан байгаа. Энийг би зөв гэж үзэж байгаа. Нэгэнт л төсвөөс санхүүжих гэж байгаа юм бол нэгэнт л олон нийтийн байх юм бол энэ их хөрөнгө, мөнгө өвлөж авч байгаа энэ телевиз яахаараа бусад телевизээсээ монополь эрхтэй байж яахаараа энэ телевиз бас дахин орлого олох ёстой болж байгаа юм, энэ бол маш буруу ингэснээрээ бид энэ телевизийг харин ч олон нийтийн гэхээсээ илүү ямар нэгэн ашиг хөөдөг энэ тал руу нь бид нар илүү оруулах ийм үүд хаалгыг нээж өгч байгаа гэж үзэж байгаа учраас Ерөнхийлөгчийн хоригийг зөв зүйтэй хориг тавьсан байна гэж үзэж байна.


Нөгөө талаар ер нь Монголын радио, телевиз бол өнгөрсөн 4 жилийн хугацаанд, ер нь өнөөдрийг хүртэл хараат байгаа, чөлөөт биш байгаа, монголчуудын тархийг угааж оюун санааг нь бохирдуулж байгаа энэ үйл хэрэгт энэ бузар хэрэгт гар хөлөө оруулж явсан ийм телевиз. Ингэж телевизийг ашиглаж улс төрийн зорилгоор ашиглаж олон түмний тархийг угаасан хүмүүс эзэд нь энд сууцгааж байна. Энэ хүмүүс эргээд энэ телевизийнхэн эзэн нь болоод эргээд бас олон нийтийн гэдэг нэрээр бүр дураараа аашлах ийм нүх сүв тэнд гарч нээлттэй байгаа.


Тийм учраас би энэ радио, телевизийн талаар гарсан хуулийг маш муу хууль болсон, цаг үеэ олсонгүй, одоо тэр байтугай нэг намын тогтолцоо ч манай төрд бий болчихлоо, МАХН төр барьж байна, МАХН-ын бүлэгт 25 гишүүд дагаар орлоо. Ийм зүйл ардчилсан нийгэмд байдаггүй. Ингээд нам төвтэй төр бий болсон энэ үед УИХ-аас бас 4 хүнийг удирдах зөвлөлд, үндэсний зөвлөлд нь оруулах юм гэнэ лээ. Мөн дээрээс нь УИХ-ын бүлгийн тусгал болсон МАХН-ын бүлгийн гишүүд орсон, тэр бүлгийн үйл ажиллагааг дэмжиж байгаа, ийм Засгийн газар мөн хоёр гишүүнийг тэнд оруулахаар байгаа. Дээр нь нэмээд Ерөнхийлөгч хоёр гишүүнийг бас тэнд томилохоор, сонгохоор болсон. Ийм улс төрийн хамааралтай, ийм удирдах зөвлөлтэй ийм телевизэд бид нар монголын ард түмний 5.5 тэрбум төгрөг, дээр нь нэмээд энэ их монополь эрхтэй ийм үйл ажиллагаа явуулдаг, ингэж олон түмнийг мунхруулж чаддаг ийм онцгой объектыг ийм муу хуулиар дамжуулж өгнө гэдэг бол өнөөдөр миний санаанд арай багтахгүй байна.


Энэ хууль гарах шаардлагатайг би мэдэж байна. Гэхдээ дахин монголчуудын аз нь дутаад дахин цаг хугацаа нь, байдал нөхцөл нь ийм болчихлоо, ингээд хувирчихлаа, ингээд дахин муу муухай зүйл энд нүүрлэх нь ээ гэдэг ойлгомжтой харагдаж байна. Тийм учраас энэ Ерөнхийлөгчийн тавьсан хоригийг хүлээж авах нь зүйтэй гэж би хувьдаа бодож байна.


Н.Энхболд:
-Бүлэг дээр, байнгын хороон дээр яриад хоригийн заримыг аваад, заримыг нь авахгүйгээр байгаа, авсан хоригуудынхаа заалтуудыг нь бас өөрчлөхөөр юмнууд орсон байгаа. Энэнтэй уялдаад би хууль хэлэлцэх явцад, энэ протоколд заавал тусаасай гэж бодсон нэг зүйлийг хэлье гэж бодсон юм. 


Тэр нь оолн нийтийн радио, телевизийн санхүүжилттэй холбоотой асуудал, зар сурталчилгааны орлогын талаар их маргаан байгаа. Гэхдээ өнөөдөр эндээс ямар нэгэн шийд гарах байх. Хэрэв зар сурталчилгаатай холбоотой тавьсан хоригийг хүлээж аваад оронд нь орж байгаа заалтууд байнгын хорооноос гарсан хэвээрээ батлагдвал бид нар 2005 оны эцсээр энэ олон нийтийн радио, телевизийн 2006 оны төсвийг хэлэлцэхдээ заавал үйл ажиллагаагаа бас боломжийн хэмжээнд явуулах, тэр хэмжээгээр нь баталж өгөх ёстой гэдгийг одооноос ярьж байх хэрэгтэй гэж бодож байна.


Тэгэхгүй бол зүүн европын зарим орнуудад үндэсний радио, телевизээ олон нийтийн болгож өөрчлөөд санаа нь сайн байсан ч гэсэн бас яг хэрэгжих явцдаа гарсан алдаануудаас болоод тэр радио, телевизүүд хөл дээрээ зогсож чадахгүй явдалд хүрсэн хэд хэдэн жишээ байдаг. Нэгэнт хууль гаргаад нийгмийн олон жилийн турш хүсэж хүлээж байсан энэ асуудлыг шийдэж байгаа энэ тохиолдолд бид нар цаашдынх нь хувь заяаны төлөө санаа зовох үүднээс 2006 оны төсөв ярилцах үеээрээ манай гишүүд үүнийг марталгүй болж өгвөл УИХ-ын энэ удаа хууль ярилцаж байгаа протоколооо сөхөж санацгааж байгаад дараагийнх нь ажлыг хэвийн явуулах хэмжээндээ төсвийг нь баталж өгөх нь зүйтэй гэсэн ийм санааг хэлчихье гэж бодсон юм.


Н.Энхбаяр:
-Ингээд Ерөнхийлөгчийн тавьсан хоригтой холбогдуулж УИХ-ын гишүүд санал хэлж дууслаа. Одоо Ерөнхийлөгчийн тавьсан хоригийг хүлээн зөвшөөрөх, эсэх асуудлаар санал хураалт явуулна. Хориг тавигдсан тухайн зүйл, заалт нэг бүрээр санал хураалт явуулах ёстой. Ерөнхийлөгчийн тавьсан хоригийг нэгдсэн хуралдаанд оролцсон нийт гишүүдийн 3/2 нь хүлээж аваагүй бол уг хууль шийдвэр хүчин төгөлдөр хэвээр үлдэнэ гэдэг ийм заалттай гэдгийг та бүхэн маань санаж байгаа байх.

 
Олон нийтийн радио, телевизийн тухай хуулийн 7-р зүйлийн 2 дахь хэсэгт тавьсан Монгол Улсын Ерөнхийлөгчийн хоригийг хүлээн зөвшөөрөх нь зүйтэй гэсэн саналын томъёоллоор, энэ бол Мэдээлэл, харилцаа, холбоо, технологийн хөгжлийн болон Төрийн байгуулалтын байнгын хорооны санал байгаа. Ийм саналын томъёоллоор санал хураалтыг явуулъя.


Гишүүд анхааралтай хуралдаа оролцъё, энд харж байхад саналаа өгөлгүй зүгээр картаараа, жишээлбэл, Гончигдорж гишүүн байхгүй байна, ингээд энэ мэтээр картуудыг нь зохицуулаад явахгүй бол хориг чинь өөрөө 3/1, 3/2-оороо зохицуулагддаг асуудал учраас. 


Зөвшөөрсөн 33


Татгалзсан 12


Бүгд 45


73.3 хувийн саналаар Ерөнхийлөгчийн хоригийг энэ зүйлийн тодорхой хэсэгтэй холбогдуулж тавьсан хоригийг хүлээн зөвшөөрөх нь зүйтэй гэж үзэж байна. Байнгын хорооны саналыг хүлээж авсан гэсэн үг, өөрөөр хэлбэл Ерөнхийлөгчийн хоригийг хүлээж авсан гэсэн үг.


Санал хураалтын томъёолол тарсан байна. Энэ компьютер дээр харж байхад Д.Бат-Эрдэнэ, Батбаатар, Батбаяр, Баярсайхан, Баярцогт, Гантөмөр, Гончигдорж, Жаргалсайхан, Нямсүрэн, Содномцэрэн гишүүн нар санал хураалтанд оролцоогүй, гэхдээ эсрэг гэдгээрээ гарсан байна. Тийм учраас гишүүд маань энэ хоригийн асуудлыг хүлээн авах эсэх тухай асуудлыг шийдэж байхад аль нэг тал руугаа саналаа хурааж, саналаа өгч энэ асуудлыг эсвэл авах, эсвэл авахгүй гэсэн энэ байр сууриа илэрхийлэх ёстой гэдгийг сануулчихъя. 


С.Ламбаа:
-Саналын томъёолол тараагүй байна.


Н.Энхбаяр:
-Лувсанжав даргаа, Тамгын газраас энэ томъёоллыг тараасан уу? тараагаагүй байна гэж Ламбаа гишүүн 3 удаа хэлж байна шүү дээ. Энэ тарсан юмуу, тараагүй юмуу? Тогтоолын төслүүд энэ байнгын хорооны санал гэдэг томъёоллоор хийгдчихсэн байгаа байх. Дондог гишүүний саяны уншсан дүгнэлт дотор ерөнхийдөө тайлбарлаж ойлгуулсан байна, тэр зарчмаараа санал хураалтаа явуулахад ямар нэгэн эргэлзээ, мэдээллийн дутуу байдал санал хураалтанд саналаа өгөхөд нөлөөлөхгүй байгаа юм болов уу гэж ойлгогдож байгаа.


Дондог гишүүний уншсан хамтарсан байнгын хороодын хуралдааны санал дүгнэлтэнд хоригийн 1-р заалт буюу Олон нийтийн радио, телевизийн тухай хуулийн 7-р зүйлийн 2 дахь хэсэгт заасан нэмэлт сувгийг ямар зориулалтаар ашиглах нь тодорхойгүй тул уг сувгийг арилжааны бус танин мэдэхүйн гэх мэтийн олон нийтийн радио, телевизийн үндсэн зорилгод нийцсэн зориулалтаар ашиглах гэсэн заалтыг хүлээн зөвшөөрч, олон нийтийн радио, телевизийн нэмэлт суваг нь арилжааны бус гагцхүү хуульд заасан зорилгод нийцүүлэн үйл ажиллагаа явуулах талаар хуульд нэмэлт оруулах нь зүйтэй, тэр утгаараа хоригийг хүлээж аваад хуульд нэмэлт, өөрчлөлт оруулахаар явах нь ээ гэж ингэж уншсан л даа. Ийм л зарчмаар санал хураалт явагдаж байгаа гэж ингэж ойлгож байгаа. Гишүүд энийгээ бас анхааралтай ажиглаж байгаа байх.


Ерөнхийдөө бүлэг дээрээ байнгын хороон дээрээ ярьсан тэр зарчмынхаа дагуу л асуудлаа шийдээд шийдээд явж байгаа байх. Гэхдээ хоригтой холбогдолтой асуудал дээр саналаа гишүүд маань аль нэг талд нь өгч байр сууриа илэрхийлэх ёстой. Тэгвэл хоёр байнгын хорооныхоо хамтарсан хуралдааны санал дүгнэлтээр ойлголцоод тэгээд эндээс хурал удирдаж байгаагийн хувьд өгч байгаа томъёоллыг байнгын хорооны санал дүгнэлтээр эсвэл дэмжих, эсвэл дэмжихгүй гэдэг зарчмаараа санал хураалтаа хураалгаад явах уу? 


Одоо товчхон хэлэхэд их л будлиад байгаа бол хуралдаагүй бас жаахан завсарлачихсан байна, цагаан сар тун саяхан болсон, тэгээд бас золголтууд нэлээн явагдсан, тийм учраас бас жаахан формоо алдчихсан байгаа бол маш товчхон ойлгуулахад ерөөсөө л байнгын хороон дээр зөвшөөрснийгөө зөвшөөрсөн дээрээ дараа, зөвшөөрөөгүй гэдэг томъёоллоор хүлээж авах кнопон дээр дараад явах тийм л томъёоллоор санал хураалт явагдана шүү дээ. Би ийм л томъёоллыг та бүхэнд хэлж танилцуулна.


Мөн хуулийн 13-р зүйлд тавьсан Ерөнхийлөгчийн хоригийг хүлээн зөвшөөрөх нь зүйтэй гэсэн саналын томъёоллоор санал хураалтыг явуулъя.


Зөвшөөрсөн 39


Татгалзсан 8


Бүгд 47


83.0 хувийн саналаар мөн хуулийн 13-р зүйлд тавьсан Ерөнхийлөгчийн хоригийг байнгын хорооны саналаар хүлээж авч зөвшөөрөх нь зүйтэй гэсэн ийм санал хураалт боллоо.


Мөн хуулийн 17-р зүйлийн 17.1.2 дахь заалтад тавьсан Ерөнхийлөгчийн хоригийг хүлээн зөвшөөрөх боломжгүй гэсэн саналыг байнгын хороод гаргасан байна. Ингээд Ерөнхийлөгчийн хоригийг хүлээн зөвшөөрөх боломжгүй гэсэн тмоъёоллоор санал хураалт явуулъя.


Зөвшөөрсөн 37


Татгалзсан 10


Бүгд 47


78.7 хувийн саналаар Ерөнхийлөгчийн хоригийг байнгын хорооны саналын дагуу хүлээн авсангүй.


Мөн хуулийн 21-р зүйлд тавьсан Ерөнхийлөгчийн хоригийг хүлээн зөвшөөрөх нь зүйтэй гэсэн саналыг байнгын хорооны хамтарсан хуралдаанаас гаргасан байна. Тийм учраас тус хуулийн 21-р зүйлд тавьсан Ерөнхийлөгчийн хоригийг хүлээн зөвшөөрөх нь зүйтэй гэсэн саналын томъёоллоор санал хураалтыг явуулъя.


Зөвшөөрсөн 45


Татгалзсан 3


Бүгд 48


93.8 хувийн саналаар хуулийн 21-р зүйлд тавьсан Ерөнхийлөгчийн хоригийг хүлээн авч байна.


Одоо Ерөнхийлөгчийн хоригийн тухай УИХ-ын тогтоолыг батлах санал хураалт явах ёстой. Тогтоолын төслийг уншъя. МУИХ-ын тогтоол. Ерөнхийлөгчийн хоригийн тухай. Монгол Улсын Их Хурлын чуулганы хуралдааны дэгийн 14.3-ыг үндэслэн Монгол Улсын Их Хурлаас тогтоох нь:


1.Монгол Улсын Ерөнхийлөгчөөс Олон  нийтийн радио, телевизийн тухай хуулийн 7-р зүйлийн 2 дахь хэсэг, 13, 21-р зүйлд тавьсан хоригийг хүлээн зөвшөөрсүгэй.


2.Монгол Улсын Ерөнхийлөгчөөс Олон нийтийн радио, телевизийн тухай хуулийн 17-р зүйлийн 1 дэх хэсгийн 2 дахь заалтад тавьсан хоригийг хүлээн зөвшөөрөх боломжгүй гэж үзсүгэй гэсэн энэ тогтоолыг батлая гэсэн томъёоллоор санал хураалтыг явуулъя.


Зөвшөөрсөн 44


Татгалзсан 4


Бүгд 48


91.7 хувийн саналаар уг тогтоол батлагдлаа.


УИХ-ын чуулганы хуралдааны дэгийн 14-ийн 4-т заасны дагуу Ерөнхийлөгчийн хоригийг хүлээн зөвшөөрсөн тохиолдолд тухайн хууль, УИХ-ын бусад шийдвэрийг бүхэлд нь буюу түүний зарим хэсгийг хүчингүй болгож эсвэл тэдгээрт зохих нэмэлт, өөрчлөлт оруулах тухай хууль, УИХ-ын бусад шийдвэрийн төслийг хэлэлцэж батлах ёстой. Иймд Олон нийтийн радио, телевизийн тухай хуульд нэмэлт, өөрчлөлт оруулах тухай хуулийг батлах санал хураалтыг явуулна. Ингээд Олон нийтийн радио, телевизийн тухай хуулийг батлая гэсэн томъёоллоор санал хураалтыг явуулъя.


Редакцийн шинжтэй саналыг Энхболд гишүүн хууль санаачлагчийн хувьд хэлье гэж байна.


Н.Энхболд:
-Төслийн 21-р зүйлийн 9 дээр байгаа юм. Нэр дэвшсэн хүнийг УИХ, Yндэсний зөвлөлийн гишүүнээр томилохоос татгалзсан бол нэр дэвшүүлсэн байгууллага, албан тушаалтан өөр хүний нэр дэвшүүлснээр гэдгийг томилохоос гэдгийн дараа энэ хуульд заасан үндэслэлээр гээд энэ хууль яригдаж байх үеэр ярьж байсан зүйлүүд байгаа. Энэ үндэслэлүүд нь урд хуулиндаа заагдсан учраас ингэж орохгүй бол бас өөр үндэслэлээр явж магадгүй гээд энийг Тамгын газрынханд энийг сануулчихъя гэж бодсон юм.

 
Н.Энхбаяр:
-Олон нийтийн радио, телевизийн тухай хуульд нэмэлт, өөрчлөлт оруулах тухай хуулийг батлая гэсэн томъёоллоор санал хураалт явуулъя. 


Зөвшөөрсөн 43


Татгалзсан 5


Бүгд 48


89.6 хувийн саналаар уг хууль батлагдлаа.


Одоо Олон нийтийн радио, телевизийн хуулийг дагаж мөрдөх журмын тухай хуулийг батлах санал хураалт явах ёстой. Олон нийтийн радио, телевизийн тухай хуулийг дагаж мөрдөх журмын тухай хуулийг батлая гэсэн томъёоллоор санал хураалт явуулъя.


Зөвшөөрсөн 41


Татгалзсан 7


Бүгд 48


85.4 хувийн саналаар Олон нийтийн радио, телевизийн тухай хуулийг дагаж мөрдөх журмын тухай хууль батлагдаж байна. 


Тогтоолд өөрчлөлт оруулах тухай УИХ-ын тогтоолыг батлах санал хураалт явах ёстой. Тогтоолд өөрчлөлт оруулах тухай УИХ-ын тогтоолыг батлая гэсэн томъёоллоор санал хураалт явуулъя.


Зөвшөөрсөн 43


Татгалзсан 5


Бүгд 48


89.6 хувийн саналаар Тогтоолд өөрчлөлт оруулах тухай УИХ-ын тогтоол батлагдлаа. 


Ингээд Монголд олон жил яригдсан хэвлэл, мэдээллийн эрх чөлөөний тухай асуудлыг зохицуулахтай холбогдсон олон нийтийн радио, телевизийг хууль эрх зүйн талаас бий болгох тухай зарчмын ардчилсан төрийн тогтолцоотой нийцсэн хууль хэлэлцэгдэж УИХ энэ асуудлыг шийдлээ. Энэ бол энэ Их Хурлын томоохон ардчилсан төрийн тогтолцоог улам баталгаажуулах, хэвлэл, мэдээллийн эрх чөлөөг баталгаажуулах том зарчмын асуудал хэлэлцэгдэн шийдэгдэж байна гэж хэлж болно. Ингээд энэ ажлыг хариуцаж хийсэн, төслийг боловсруулсан, саналаа хэлэлцэж оролцсон гишүүддээ баярлалаа гэдгээ хэлье.


Дараагийнхаа хэлэлцэх асуудалд оръё. Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн хоригийн тухай асуудлыг хэлэлцэх ёстой. Ерөнхийлөгчийн тавьсан хоригийн үндэслэлийн талаар Ерөнхийлөгчийн хуулийн бодлогын зөвлөх Баясгалан танилцуулна.


Г.Баясгалан:
-УИХ-ын дарга, эрхэм гишүүд ээ,


Монгол Улсын Ерөнхийлөгч УИХ-ын 2005 оны 1-р сарын 28-нд Төрийн өмчөөс олон нийтийн өмчид эд хөрөнгө шилжүүлэх тухай баталсан хуулийг судлан үзээд Yндсэн хуульд заасан бүрэн эрхийнхээ дагуу тус хуульд бүхэлд нь хориг тавьсныг та бүхэнд танилцуулж байна. Уг хуулиар Радио, телевизийн ХЭГ-ын эзэмшилд байгаа төрийн өмчид үлдээснээс бусад 5 тэрбум 521 сая 63 мянга 29 төгрөгийн төрийн өмчийн эд хөрөнгийг олон нийтийн телевизийн өмчид шилжүүлсэн нь төрийн болон орон нутгийн өмчийн тухай хуулийн 30-р зүйлд төрийн өмчийн эд хөрөнгийг үнэ төлбөргүй шилжүүлэх талаар заасан журамтай зөрчилдөж байна.


Түүнчлэн олон нийтийн өмчлөх эрхийг хэрэгжүүлэхтэй холбогдсон харилцааг хуулиар зохицуулаагүй байгааг зайлшгүй харгалзан үзэх шаардлагатай гэж Ерөнхийлөгч үзсэн юм. Дээрх үндэслэлийг харгалзан Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн хоригийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Н.Энхбаяр:
-Төрийн өмчөөс оолн нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн хоригийн талаарх байнгын хорооны дүгнэлтийг сонсоё. Мэдээлэл, харилцаа, холбоо технологийн хөгжлийн болон Төрийн байгуулалтын, Эдийн засгийн байнгын хороодын хамтарсан дүгнэлтийг УИХ-ын гишүүн Мөнхтуяа танилцуулна.


Б.Мөнхтуяа:
-УИХ-ын дарга, эрхэм гишүүд ээ,


УИХ-ын 2005 оны 1-р сарын 28-ны өдрийн нэгдсэн хуралдаанаар батлагдсан өрийн өмчөөс оолн нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн хоригийг Төрийн байгуулалтын, Мэдээлэл, харилцаа, холбоо технологийн хөгжлийн болон Эдийн засгийн байнгын хорооны 2005 оны 2-р сарын 17-ны өдрийн хамтарсан хуралдаанаараа хэлэлцлээ. 


УИХ төрийн болон орон нутгийн өмчийн тухай хуулийн 8-р зүйлд заасан төрийн өмчийг эзэмших, ашиглах, захиран зарцуулах эрх хэмжээг тогтоох бүрэн эрхтэй. Түүнчлэн Иргэний хуулийн 99-р зүйлийн 2 дахь хэсэгт олон нийтийн өмчийн хэлбэрийг хүлээн зөвшөөрсөн бөгөөд УИХ бүрэн эрхийнхээ дагуу төрийн өөрийн өмчийн эд хөрөнгийг олон нийтийн өмчлөлд ийнхүү хуулиар шилжүүлсэн болно.


Монгол Улсын Ерөнхийлөгчөөс төрийн өмчөөс олон нийтийн өмчлөлд эд хөрөнгө шилжүүлснийг буруу гэж үзэж хуульд бүхэлд нь тавьсан хоригийг байнгын хорооны хуралдаанд оролцсон гишүүдийн олонхи хүлээн зөвшөөрөх боломжгүй гэж үзсэн болно.


Харин олон нийтийн өмчлөлд шилжсэн эд хөрөнгийн эзэмшил, ашиглалт, захиран зарцуулалт, олон нийтийн радио, телевизийн тухай хуулийн дагуу явагдаж байгаад холбогдох байгууллага, албан тушаалтан зохих анхаарал хяналт тавьж байх талаар байнгын хорооны гишүүдийн гаргасан саналыг дэмжсэн болно.


Эрхэм гишүүд ээ,


Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь тавьсан Монгол улсын Ерөнхийлөгчийн хоригийн талаар гаргасан Төрийн байгуулалтын, Мэдээлэл, харилцаа, холбоо, технологийн хөгжлийн болон эдийн засгийн байнгын хорооны хамтарсан санал дүгнэлтийг хэлэлцэн шийдвэрлэж өгөхийг хүсье.Анхаарал тавьсанд баярлалаа.


Н.Энхбаяр:
-Одоо Хууль зүйн байнгын хорооны дүгнэлтийг УИХ-ын гишүүн Батбаатар танилцуулна.


Б.Батбаатар:
-Улсын Их Хурлын дарга, эрхэм гишүүд ээ,


УИХ-ын 2005 оны 1-р сарын 28-ны өдрийн нэгдсэн хуралдаанаар батлагдсан Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн хоригийг Хууль зүйн байнгын хорооны 2005 оны 2-р сарын 17-ны өдрийн хуралдаанаар хэлэлцэн дараахь санал дүгнэлтийг оруулж байна.


Төрийн болон орон нутгийн өмчийн тухай хуулийн 5-р зүйлд төрийн өөрийн өмчийн эд хөрөнгийг нийтийн зориулалттай өмчид, эсвэл өөр өмчид шилжүүлэх журмыг хуулиар тогтооно гэж заасан боловч ийм журам тогтоосон хууль гараагүй байгаа. Олон нийтийн радио, телевизийн тухай хууль нэгэнт батлагдсан тул энэ байгууллага өмчгүйгээр үйл ажиллагаа явуулах боломжгүй. Иргэний хуульд олон нийтийн өмчийн нэг хэлбэр гэж заасан бөгөөд энэ суурь хуулийн үзэл санаанд нийцүүлэн нийтийн өмчийн нэг хэлбэр болох төрийн өмчийг олон нийтийн өмчлөлд УИХ-ын тогтоолоор бус хуулиар шилжүүслэн юм.


Олон нийтийн радио, телевизийн тухай хуулийн хүчин төгөлдөр мөрдөх хугацааг 2005 оны 7-р сарын 1-ний өдөр болгон хойшлуулах санал дэмжигдсэн тохиолдолд олон нийтийн өмчийг эзэмших, ашиглах, захиран зарцуулах чиглэлээр эрх зүйн орчныг бүрдүүлэх, зохих хууль тогтоомжийг боловсруулан Их Хурлын хаврын чуулганаар хэлэлцэх боломжтой гэж гишүүд үзлээ.


Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн хоригийг хүлээн зөвшөөрөх боломжгүй гэж байнгын хорооны гишүүд үзсэн болно.


УИХ-ын эрхэм гишүүд ээ,


Төрийн өмчөөс оолн нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн хоригийн талаар Хууль зүйн байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Н.Энхбаяр:
-Ерөнхийлөгчийн тавьсан хоригтой холбогдуулж асуулт асуух гишүүд байвал нэрсээ өгье. Байхгүй байна. Санал хэлэх гишүүд байвал нэрсээ өгье.


Л.Гүндалай:
-Ерөнхийлөгчийн тавьсан хоригийг би их зөв зүйтэй гэж үзэж байгаа юм. 5.5 тэрбум төгрөг бол монголын ард түмний хөрөнгө. Энийг яг өнөөдрийн байдлаар тодорхой нэгэн улс төрийн хүчний аялдан дагалдагчид захиран зарцуулах, түүгээрээ далимдуулаад эргээд тэр улс төрийн хүчнийхээ гар хөл болж монголын ард түмний тархийг угаах ийм өнгөрсөн зүйлээ хийх ийм эрсдлийг бид нар ямар ч орчуулгагүйгээр гэх юмуу эрх зүйн хангамжгүйгээр ийм маягаар шилжүүлж өгч байгаа нь эргэж харагдаж байна шүү дээ. Эрх зүйн зохицуулалт байхгүй. Энэ хуулиар заагаад өгчихсөн тийм зүйл байхгүй. Иргэний хуулиас ч нэг татаад, өөр тэр энэ хуулин дээр байгаа гэх мэтийн ганц нэгэн бүдэг бадаг зүйл хэлээд байгаа боловч олон нийтийн энэ өмч гэдэг чинь чухам яаж байх ёстой юм, яаж хариуцах ёстой юм, хэнтэй нь сүүлд нь хариуцлага тооцох юм гэдэг дээр ямар ч зохицуулалт байхгүй. Тэгээд 5.5 тэрбум төгрөг буюу монголын энэ их эд хөрөнгө, дээр нь нэмээд онцгой объект, энэ монополь объектыг ингэж өгч байгаа нь манай Их Хурал, би түрүүнд ч хэлсэн, маш хариуцлагагүй, маш  чадамжгүй, маш ардчилсан бус гэдгийг харуулаад байгаа юм л даа.


Бид энэ алдаагаа улам л давтаад байгаа. Улам сайжруулж, улам цаашаагаа явахын оронд буруу тийшээгээ эргээд байгаа юм. Ийм л зүйлийг манай Их Хурал хийсээр байгаад өнөөдрийг хүрлээ, цаашид ч ингээд явах юм байна, одоо энэ их хурал 61 гишүүнтэй тэр нь МАХН-ын бүлгийн гишүүд болсон. Нам төвтэй төр бий болчихсон. Ингээд энэ Их Хурал гэдэг маань ерөөсөө зарим гишүүдийн ярьж байгаа энэ Их Хуралд суухаа больё, явъя гээд Бат-Yүл түрүүнд хэлсэн, араас нь Жаргалсайхан гишүүн хэлсэн, энэ хоёрын хэлж байгаа үнэн. Би ч гэсэн энд байх шаардлага байхгүй болсон байна.


Тийм учраас ийм төр засаг байгаа үед ингэж хувьчилж, бараг хувьчилж авч байна гэж хэлэхэд үнэн болсон. Энэний цаана сууж байгаа нөхдүүд та нар л байгаа шүү дээ. МАХН нэг юмаа бодчихсон, яаж энийг өөрсдийнхөө талд ашигтайгаар эргүүлэх вэ гэдгээ бодчихсон, хэн хэнийгээ оруулахав, тэр удирдах зөвлөлд нь манай хүмүүс ингээд ингээд орчихно гэдгийгээ бүгдийг тооцоолоод хийчихсэн тийм л зүйл гарч ирнэ шүү дээ. Харин олон нийтийн гэдэг нэрийн дор монголын өмч хөрөнгө, эргээд монголчуудынхаа тархийг угаадаг ийм л зүйл болчих гээд байна. Энэ хоригийг хүлээж авах нь зүйтэй юм байгаа юм. Энийг хүлээж авахдаа би тэр эрх зүйн орчинг бий болгоосой гэж хүсч байгаа юм. Түүнээс биш би энэ Монголын радио, телевизийг олон нийтийн болгохын эсрэг байгаа юм биш, болоосой гэж бодож байна. Дахин энэ өмч хөрөнгөнд монголчуудын дахин хэлэхэд аз нь дутаад дахин болохгүй бүтэхгүй хүмүүсийн гар савар бүх юманд орчихлоо, энэнд маш их харамсаж байна. Ерөнхийлөгчийн тавьсан хоригийг дэмжиж байна.


Н.Энхбаяр:
-Ерөнхийлөгчийн тавьсан хоригийг хүлээн зөвшөөрөх, эсэх талаар санал хураалт явах ёстой. Гишүүд анхааралтай байхыг хүсье. Ерөнхийлөгч хууль, УИХ-ын бусад шийдвэрийн зарим хэсэгт хориг тавьсан бол тухайн зүйл, заалт тус бүрээр санал хураалт явуулах ёстой. Ерөнхийлөгчийн тавьсан хоригийг нэгдсэн хуралдаанд оролцсон нийт гишүүдийн 3/2 нь хүлээж аваагүй бол уг хууль шийдвэр хүчин төгөлдөр хэвээр үлдэнэ гэдэг ийм заалттай гэдгийг та бүхэн маань санаж байгаа байх.


Одоо Мэдээлэл, харилцаа, холбоо технологийн хөгжлийн, Төрийн байгуулалтын болон Эдийн засгийн байнгын хороодын саналаар Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн  хоригийг хүлээн зөвшөөрөх боломжгүй гэсэн саналын томъёоллоор санал хураалт явуулъя.


Зөвшөөрсөн 35


Татгалзсан 9


Бүгд 44


79.5 хувийн саналаар Ерөнхийлөгчийн хоригийг хүлээн зөвшөөрөх боломжгүй гэж үзэж байна.


Ерөнхийлөгчийн хоригийн тухай УИХ-ын тогтоолын төслийг батлах санал хураалт явах ёстой. Тогтоолын төслийг уншиж танилцуулъя. МУИХ-ын тогтоол. Ерөнхийлөгчийн хоригийн тухай. МУИХ-ын чуулганы хуралдааны дэгийн 14.3-ыг үндэслэн МУИХ-аас тогтоох нь:


Монгол Улсын Их Хурал 2005 оны 1-р сарын 28-ны өдөр баталсан Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь Монгол Улсын Ерөнхийлөгчөөс тавьсан хоригийг хүлээн зөвшөөрөх боломжгүй гэж үзсүгэй гэсэн тогтоолын төсөл байна. Одоо Ерөнхийлөгчийн хоригийн тухай УИХ-ын тогтоолыг батлая гэсэн томъёоллоор санал хураалт явуулъя.


Зөвшөөрсөн 36


Татгалзсан 9


Бүгд 45


80.0 хувийн саналаар Ерөнхийлөгчийн хоригийн тухай УИХ-ын тогтоол батлагдаж байна.


Дараагийнхаа хэлэлцэх асуудалд оръё. Улс төрийн намын тухай хуулийн зарим хэсэгт тавьсан Ерөнхийлөгчийн хоригийн тухай асуудлыг хэлэлцэж эхлэе. Ерөнхийлөгчийн тавьсан хоригийн талаар Ерөнхийлөгчийн хуулийн бодлогын зөвлөх Баясгалан танилцуулна.


Г.Баясгалан:
-Монгол Улсын Их Хурлын 2005 оны 1-р сарын 28-ны өдрийн хуралдаанаар баталсан Улс төрийн намын тухай хуулийг судалж үзээд Yндсэн хуульд заасан бүрэн эрхийнхээ дагуу тус хуулийн зарим зүйл заалтуудад хориг тавьсны үндэслэлийг та бүхэнд танилцуулж байна.


1.Улс төрийн намын тухай хуулийн 4-р зүйлийн 2 дахь хэсэгт олон түмнийг үймүүлэх, шашны цэргийн болон цэрэгжсэн фашист нам зэрэг нэр томъёо хэрэглэсэн байх бөгөөд эдгээр нэр томъёоны агуулга багтаамж тодорхой бус, хууль зүйн хувьд хэлбэржээгүй тул хуульд дэлгэрүүлэн тодорхойлж тайлбарлах шаардлагатай байна.


Мөн хуулийн 6-р зүйлийн 3 дахь хэсэгт нам үйл ажиллагаагаа зогсоосон, нэгдэх замаар өөрчлөн байгуулагдсан, түүнийг тараасан, түүнчлэн нам нэрээ өөрчилсөн бол тэдгээрийн бүтэн болон товчилсон нэрийг шинээр байгуулагдсан болон өөр бусад нам 24 жилийн турш дахин хэрэглэхийг хориглоно гэсэн нь улс төрийн намын дотоод асуудлыг хуульчилж намын их хурлын хуулиар олгогдсон эрх хэмжээг зөрчсөн, Yндсэн хуульд заасан иргэдийн сайн дураар эвлэлдэн нэгдэх эрхийг хязгаарласан шинжтэй байна гэж үзсэн байна. 


Хуулийн 8-р зүйлийн 6 дахь хэсэгт нам үүсэн байгуулагдаж Улсын дээд шүүхэд бүртгүүлснээс хойш 18 сарын дараа УИХ-ын болон аймаг, нийслэл, сум, дүүргийн иргэдийн төлөөлөгчдийн хурлын сонгуульд оролцож болохоор заасан нь улс төрийн үйл ажиллагаа явуулах зорилгын үүднээс сайн дураараа эвлэлдэн нэгдсэн Монгол улсын иргэдийн эрх, эрх чөлөөг хязгаарлаж Yндсэн х уульд харшилж байна гэж үзсэн байна.


9-р зүйлийн 9-ийн 3-ын 6-д засаг, захиргааны нэгж буюу аймгуудын 3/1-д намын байгууллага байгуулсан тухай шийдвэрийг нам нь Улсын дээд шүүхэд бүртгүүлэхдээ бүрдүүлэх баримт бичигт хамааруулсан нь уг хуулийн 9-р зүйлийн 1 дэх хэсэгт нам байгуулагдсанаас хойш 10 хоногийн дотор бүртгүүлэх өргөдлөө Улсын дээд шүүхэд гаргах заалттай харьцуулах үзэхэд хэрэгжих боломжгүй төдийгүй, Yндсэн хуульд заасан иргэдийн нам байгуулах, сайн дураараа эвлэлдэн нэгдэх эрхийг хясан боогдуулсан шинжтэй байна гэж үзжээ.


Хуулийн 15-р зүйлд намыг зөвхөн нийлүүлэх, нэгтгэх замаар өөрчлөн байгуулж болохоор заасан нь Монгол улсын иргэний хуулийн 31-р зүйлд заасан хуулийн этгээдийг тухайн тохиолдолд намыг хуваах, тусгаарлах замаар өөрчлөн байгуулах боломжийг орхигдуулсан байна гэж үзжээ.


Хуулийн 15-р зүйлийн 5 дахь хэсэгт нэг нам үйл ажиллагаагаа зогсоож өөр намтай нэгдсэн бол намын гишүүдийн харьяалал нь нэгтгэн авсан намд шилжихээр заасан нь иргэдийн эвлэлдэн нэгдэх нь сайн дурын байх Yндсэн хуулийн заалттай зөрчилдөж байна гэж үзжээ. 


Хуулийн 19-р зүйлд улс төрийн намд төрөөс санхүүгийн дэмжлэг үзүүлэхээр заасан нь нам төрийн үйл ажиллагааг зааглах, хуулийн үзэл баримтлалд харшлах төдийгүй, иргэний нийгмийн төлөвшилд сөргөөр нөлөөлж болзошгүй байна. Аливаа улс төрийн нам нь өөрийгөө санхүүжүүлэх зарчмаар ажиллахыг эрмэлзэх нь зүйтэй гэж Ерөнхийлөгч үзэж байгаа юм.


Хуулийн 21-р зүйлийн 2 дахь хэсэгт Улсын дээд шүүх, намын үйл ажиллагаанд хяналт тавихаар 23-р зүйлийн 2 дахь хэсэгт Улсын дээд шүүх намыг тараах шийдвэр гаргахаар тус тус заасан нь шүүхээс улс төрийн намын дотоод асуудалд хутгалдан орж улс төрийн шинжтэй үйл ажиллагаа явуулахад хүргэж, улмаар шүүхийн хараат бус бие даасан байдлыг алдагдуулж болзошгүй байна гэж Ерөнхийлөгч үзсэн.


Эдгээр үндэслэлүүдийг харгалзан Улс төрийн намын тухай хуулийн 4-р зүйлийн 2 дахь хэсэг, 6-р зүйлийн 3 дахь хэсэг, 8-р зүйлийн 6 дахь хэсэг, 9-р зүйлийн 9.3.6 дахь заалт, 15-р зүйл, 19-р зүйл, 21-р зүйлийн 2 дахь хэсэг, 23-р зүйлийн 2 дахь хэсэгт тус тус Ерөнхийлөгч хориг тавьсныг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Н.Энхбаяр:
-Улс төрийн намын тухай хуулийн зарим хэсэгт тавьсан Ерөнхийлөгчийн хоригийн талаарх байнгын хороодын дүгнэлтийг сонсоё. Төрийн байгуулалтын байнгын хорооны дүгнэлтийг УИХ-ын гишүүн Адъяа танилцуулна.


Г.Адъяа:
-Улсын Их Хурлын дарга, эрхэм гишүүд ээ,


Монгол улсын Их Хурлаас 2005 оны 1-р сарын 28-ны өдөр баталсан Улс төрийн намын тухай хуулийн зарим заалтад тавьсан Монгол улсын Ерөнхийлөгчийн хоригийг тус байнгын хороо 2005 оны 2-р сарын 17-ны өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна.


1.Улс төрийн намын тухай хуулийн 9.3.6-д засаг захиргааны нэгж буюу аймгуудын 3/1-д намын байгууллага байгуулсан тухай шийдвэрийг нам Улсын дээд шүүхэд бүртгүүлэхдээ бүрдүүлэх баримт бичигт хамааруулахаар заасан нь уг хуулийн 9.1 дэх хэсгийн нам байгуулагдсанаас хойш 10 хоногийн дотор бүртгүүлэх өргөдлөө Улсын дээд шүүхэд гаргах заалттай харьцуулан үзэхэд хэрэгжих боломжгүй төдийгүй Yндсэн хуульд заасан иргэдийн нам байгуулах, сайн дураараа эвлэлдэн нэгдэх эрхийг хясан боогдуулсан шинжтэй, мөн хуулийн 21.2-т Улсын дээд шүүх намын үйл ажиллагаанд хяналт тавихаар, мөн хуулийн 23.2-т Улсын дээд шүүх намыг тараах шийдвэр гаргахаар заасан нь шүүхээс улс төрийн намын дотоод асуудалд хутгалдан орж улс төрийн шинжтэй үйл ажиллагаа явуулахад хүргэж улмаар шүүхийн хараат бус, бие даасан байдлыг нь алдагдуулж болзошгүй гэсэн үндэслэлээр Улс төрийн намын тухай хуулийн 9.3.6, 21.2, 23.2-т Монгол Улсын Ерөнхийлөгчөөс тавьсан хоригийг хуралдаанд оролцсон гишүүдийн дийлэнх олонхийн саналаар хүлээн зөвшөөрөх нь зүйтэй гэж үзлээ.


Хуулийн зарим заалтад тавьсан Ерөнхийлөгчийн хоригийг хүлээн зөвшөөрөхтэй холбогдуулж хуулийн 21.2-ыг Улсын дээд шүүх намын дүрэм, мөрийн хөтөлбөр, тэдгээрт оруулсан нэмэлт, өөрчлөлт нь Yндсэн хууль, энэ хуультай нийцэж байгаа эсэхэд хяналт тавих, хуулийн 23.2 дахь хэсгийг хуулиар хориглосон үйл ажилагаа явуулах хэлбэрт шилжсэн тохиолдолд тухайн намыг Улсын дээд шүүх тараах шийдвэр гаргахаар өөрчлөн найруулж, эдгээр өөрчлөлттэй уялдуулж хуулийн 13-р зүйлд намын дүрмээр зохицуулах, намын дотоод зохион байгуулалт, үйл ажиллагаатай холбоотой маргааныг гагцхүү наымн Их Хурал, намын эрх бүхий байгууллага шийдвэрлэнэ гэсэн заалт нэмж тусгахаар Улс төрийн намын тухай хуульд зарим өөрчлөлт оруулах саналыг оруулж байна.


Мөн Улс төрийн намын тухай хуулийг дагаж мөрдөх журмын тухай хуулийг хамтад нь хэлэлцүүлэхийг тус байнгын хорооны гишүүдийн олонхи нь дэмжсэн юм.


3.Улс төрийн намын тухай хуулийн 4.2, 6.3, 8.6 дахь хэсэг, 15, 19-р зүйлд тавьсан Монгол улсын Ерөнхийлөгчийн хоригийг хүлээн зөвшөөрөх боломжгүй гэж тус байнгын хороо үзлээ. Энэ асуудлаар УИХ-ын гишүүн Ж.Наранцацралт цөөнх болсон. 


УИХ-ын эрхэм гишүүд ээ,


УИХ-ын чуулганы хуралдааны дэгийн 14.3, 14.4-т заасны дагуу Ерөнхийлөгчийн хоригийн тухай УИХ-ын тогтоолын төсөл болон Улс төрийн намын тухай хуульд нэмэлт, өөрчлөлт оруулах тухай, Улс төрийн намын тухай хуулийг дагаж мөрдөх журмын тухай хуулийн төслүүдийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Н.Энхбаяр:
-Одоо Хууль зүйн байнгын хорооны дүгнэлтийг УИХ-ын гишүүүн Эрдэнэбүрэн уншиж танилцуулна.


Р.Эрдэнэбүрэн:
-Улсын Их Хурлын дарга, эрхэм гишүүд ээ,


Монгол улсын Их Хурлаас 2005 оны 1-р сарын 28-ны өдөр баталсан Улс төрийн намын тухай хуулийн зарим заалтад тавьсан Монгол улсын Ерөнхийлөгчийн хоригийг тус байнгын хороо 2005 оны 2-р сарын 17-ны өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна.


1.Улс төрийн намын тухай хуулийн 9.3.6-д засаг захиргааны нэгж буюу аймгуудын 3/1-д намын байгууллага байгуулсан тухай шийдвэрийг нам Улсын дээд шүүхэд бүртгүүлэхдээ бүрдүүлэх баримт бичигт хамааруулахаар заасан нь уг хуулийн 9.1 дэх хэсгийн нам байгуулагдсанаас хойш 10 хоногийн дотор бүртгүүлэх өргөдлөө Улсын дээд шүүхэд гаргах заалттай харьцуулан үзэхэд хэрэгжих боломжгүй гэсэн Ерөнхийлөгчийн хоригийн үндэслэлийг хүлээн зөвшөөрөх нь зүйтэй гэж үзлээ.


2.Мөн хуулийн 21.2-т Улсын дээд шүүх намын үйл ажиллагаанд хяналт тавихаар, 23.2-т Улсын дээд шүүх намыг тараах шийдвэр гаргахаар заасан нь шүүхээс улс төрийн намын дотоод асуудалд хутгалдан орж улс төрийн шинжтэй үйл ажиллагаа явуулахад хүргэж, улмаар шүүхийн хараат бус бие даасан байдлыг алдагдуулж болзошгүй гэсэн үндэслэлүүдээр Ерөнхийлөгчөөс тавьсан хоригийг хуралдаанд оролцсон гишүүдийн дийлэнх олонхи нь хууль зүйн үндэслэлтэй гэж үзэж хүлээн зөвшөөрөх нь зүйтэй гэж тогтлоо.


3.Улс төрийн намын тухай хуулийн 4.2, 6.3, 8.6 дахь хэсэг, 15.5 дахь хэсэг, 15, 19-р зүйлд тавьсан Монгол улсын Ерөнхийлөгчийн хоригийг хүлээн зөвшөөрөх боломжгүй гэж тус байнгын хороо үзсэн болно. 


УИХ-ын эрхэм гишүүд ээ,


Монгол Улсын Ерөнхийлөгчийн 2005 оны 2-р сарын 14-ний өдрийн хоригийн тухай асуудлаар тус байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Н.Энхбаяр:
-Ерөнхийлөгчийн тавьсан хоригтой холбогдуулж асуулт асуух гишүүд байвал нэрсээ өгье. 


С.Ламбаа:
-Улс төрийн намын тухай хуульд нэмэлт, өөрчлөлт оруулах тухай хуулийн 1-р зүйл гээд 13.9 дээр оруулж байгаа өөрчлөлт чинь энэхүү маргааныг гагцхүү намын Их  хурал, намын эрх бүхий байгууллага хянан шийдвэрлэнэ гэсэн нэг намын их хурлыг нь хасаад, тухайн намын эрх бүхий байгууллага хянан шийдвэрлэнэ гэж өөрчлөнө гэж ингэж санал хураагдаад шийдэгдээгүй билүү? Яагаад намын их хурал гэдэг нь давхар ороод ирж байгаа юм бол?


Д.Дэмбэрэл
-Энэ техникийн алдаа байна. Намын их хурал гэдгийг хасна гэж өчигдөр санал хураагдсан. Намын эрх бүхий байгууллага хянан шийдвэрлэнэ гэж. Засаад шийдэх байхаа. Yгүй бол намын их хурал гэдгийн дараа таслал тавиад хаалтыг нь авч хаяад болно.


Н.Энхбаяр:
-Ерөнхийлөгчийн тавьсан хоригтой холбогдуулж санал хэлэх гишүүд байвал нэрсээ ирүүлье.


Л.Гүндалай:
-Ерөнхийлөгчийн тавьсан хоригийг би бас нэлээн зөв зүйтэй хоригууд байна гэж үзэж байгаа юм. Яагаад гэхээр энэ өнгөрсөн хуулиудыг ч гэсэн, энэ хуулиудыг ч гэсэн баталж гаргаж байх үед манай гишүүд хэрхэн хариуцлагагүй хандаж байсан гэдгийг би мэдэж байгаа учраас ер нь энэ цоорхойтой, ийм устай хууль болно гэдэг нь ойлгомжтой байсан. Эргээд энэ дээр нь Ерөнхийлөгч хориг тавьж орж ирээд эргээд учрыг нь ойлгож байгаа юм шиг олон зүйлээ залруулж, засаж байна л даа. Хэрвээ Ерөнхийлөгч хориг тавиагүй байсан бол энэ хуулиуд ингээд батлагдаад яваад бүр юун эрх зүйн зохицуулалт болох нь байтугай, гай тээг болсон зүйлүүдийг бид нар маш их үйлдвэрлэж гаргаж байлаа л даа. Одоо ч гэсэн бас энэ дээр ганц нэгэн алдаа нь засагдах байх гэж найдаж байна.


Ялангуяа Улс төрийн намын тухай хуулийг онцгойлон авч үзэх ёстой юм. Улс төрийн сонирхолтой, иргэдийнхээ эвлэлдэн нэгдэх эрхийг нь бид нар улам нээлттэй болгож, чөлөөтэй болгож, энд нь жинхэнэ ардчилсан замаар хандах ёстой байтал энэ хууль маань харин энийг нь бүр хааж боосон ийм хууль гэж би бодоод байгаа юм. Жишээлбэл, улс төрийн нам байгуулагдсанаасаа хойш 18 сарын дотор аливаа нэгэн сонгуульд оролцохгүй гэсэн заалт хүртэл явж байгаа юм. Улс төрийн нам чинь сонгуульд оролцох гэж байгуулагддаг биз дээ, бас нэг утгаараа. Тэр бас гол чухал үзүүлэлт нь тэр шүү дээ. Гэтэл мэдсээр, харсаар байж улс төрийн намыг байгуулагдсаныхаа дараа 18 сар сонгуульд орохгүй, 18 сар гэдэг чинь жил хагас. Ямар ч сонгуульд оролцохгүй болохоор ингэж хуульчилж батлаад, энэ дээр нь Ерөнхийлөгч хориг тавиад, гэтэл эргээд энэ хоригийг нь хүлээж авахгүй гэж байгаа. Энүүгээрээ бид нар өөрсдийгөө хэр зэрэг либераль хүмүүс вэ, хэр зэрэг ардчилсан хүмүүс вэ гэдгийгээ харуулж байна шүү дээ, энэ Их Хурал, энэ гишүүд. 


Бид чинь ардчилсан биш юм байна, бид чинь либераль үзэлтнүүд биш юм байна, энэ Их Хурал бол ерөөсөө ард түмэндээ саат тотгор болсон, хүнд суртал учруулсан ийм Их Хурал, ийм гишүүд энд суудаг юм байна, энийг би бүр харж үнэмшиж аргаа барж байна. Yнэнийг хэлэхэд. Тэгэхээр иймэрхүү хуулийн заалтуудыг бид Ерөнхийлөгч хараад хэлээд оруулаад ирсэн байхад нь хэлсээр байтал, мэдсээр байгаад, ёстой нөгөө илжигний чихэнд алт ч хийсэн сэгсэрнэ, ус ч хийсэн сэгсэрнэ гэдэг шиг ингээд хаяад орхиж байна шүү дээ. Тэгээд иргэдийнхээ эвлэлдэн нэгдэх эрхийг нь 18 сараар боож хаяж байна шүү дээ, ингээд хуучин бий болсон намуудад ашигтай байдал бий болгож, иргэдийнхээ шинээр үүсч байгаа энэ хөдөлгөөн, энэ эвлэлдэх эрхийг нь бүр хааж боогоод, еще оолн заалтууд энд орсон. Ганц энийг хэлэхэд олон түмэн ойлгох байх, гишүүд бас эцсийн удаа кнопчид минь өөр кнопоо дарж үз за юу. Ингэж л хэлмээр байна.


Р.Гончигдорж:
-Би техникийн шинжтэй зүйл хэлье. Ялангуяа намуудын санхүүжилттэй холбогдуулж Ерөнхийлөгч хориг тавьсан байна лээ. Тэгэхээр зэрэг харин өнөөдөр намуудын хуулиар ийм санхүүжилтийг бий болгосноороо намуудын хувьд зөвхөн хандив дээр үйл ажиллагаагаа явуулах, түүнтэй холбогдож улс төрийн коррупц, бусад өнөөдөр сөрөг гэж үзэгддэг үйл явдлууд гарахгүй байх асуудал дээр чухал зүйл болсон. Нэг талаасаа бид нар энийг Аудитын тухай хуулинд нэмэлт, өөрчлөлт оруулаад аудитын шалгалт орж байх тийм журмыг тогтоосон нь чухамхүү намуудын санхүүжилтийн ил тод байдлыг хангах замаар мөн өнөөдрийн нийгэмд байгаа цаашид даамжирч болзошгүй авилгалтай тэмцэх тэр үйл ажиллагаанд улс төрийн намын харилцааг түүнээс чөлөөлөх нэг том алхам болсон гэж ингэж үзэж байгааг тайлбарлах нь зүйтэй байхаа гэж бодож байгаа юм.


Нөгөө талаас хандивыг нэлээд тодорхой хэмжээгээр хязгаарласан, хувь хүн, хуулийн этгээдүүдэд өгөх хандивын хэмжээг хязгаарласан явдал мөн энэ зорилгын үүднээс тавигдсан чухал заалтууд болсон гэдгийг онцолж тэмдэглэмээр байна. Харин өөрөө өөрийгөө санхүүжүүлэх гэдэг дэд зарчим дээр байх нь өнөөдрийн зарим практикаас харах юм бол эргээд улс төрөөр дамжсан коррупцийн эргэн төлөлтийн хариуцлагуудын байдлыг бий болгосон ийм сөрөг дагавар гаргаж ирж байгаа гэдгийг дурьдмаар байна.


Түүнээс гадна Улс төрийн намын тухай хуулийг дагаж мөрдөх журмын тухай хууль гэж гарна биз. Тэрэн дээр одоо намууд энэ хуулийн дагуу бүртгүүлнэ. Энэ бүртгүүлэх ажлыг 3 сарын дотор авах бөгөөд гэж 3 сар гэсэн тоо тавих нь зүйтэй байх. Түүнээс гадна Улс төрийн намын тухай хуульд нэмэлт, өөрчлөлт оруулах тухай хууль дотор нам өөрийн дүрэм, мөрийн хөтөлбөртөө оруулсан нэмэлт, өөрчлөлтийг гээд хоног байхгүй байгаа юм, тэрнийг 14 хоногийн дотор Улсын дээд шүүхэд бүртгүүлж байна гэсэн ийм хоёр тоог тодотгох нь зүйтэй байхаа. Энийг манай Тамгын газрынхан анхааралдаа аваад шаардлагатай бол гишүүдээр санал хураалгаад гаргах нь зүйтэй байнаа гэсэн саналтай байна.


Н.Энхбаяр:
-Ерөнхийлөгчийн тавьсан хоригтой холбогдуулж саналаа хэлэх гишүүд дууслаа. Одоо Ерөнхийлөгчийн тавьсан хоригийг хүлээн зөвшөөрөх, эсэх талаар санал хураалт явна. Ерөнхийлөгч хууль, УИХ-ын бусад шийдвэрийн зарим хэсэгт хориг тавьсан бол тухайн зүйл, заалт тус бүрээр санал хураалт явуулах ёстой. Ерөнхийлөгчийн тавьсан хоригийг нэгдсэн хуралдаанд оролцсон нийт гишүүдийн 3/2 нь хүлээж аваагүй бол уг хууль шийдвэр хүчин төгөлдөр хэвээр үлдэнэ гэдэг хуультай гэдгийг та бүхэн маань санаж байгаа байх.


Төрийн байгуулалтын байнгын хорооны саналаар санал хураалтын томъёоллыг уншиж танилцуулъя. Улс төрийн намын тухай хуулийн 4-р зүйлийн 2 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй гэсэн саналын томъёоллоор санал хураалт явуулъя.


Зөвшөөрсөн 35


Татгалзсан 8


Бүгд 43


81.4 хувийн саналаар Улс төрийн намын тухай хуулийн 4-р зүйлийн 2 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй гэж үзэж байна.


Мөн хуулийн 6-р зүйлийн 3 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй гэсэн томъёоллоор санал хураалт явуулъя.

 
Ж.Наранцацралт:
-Би цөөнх болсон шүү дээ. Дүгнэлтэнд байна шүү дээ.


Н.Лувсанжав:
-Байнгын хорооны дүгнэлттэй холбогдуулж цөөнх болсон гэсэн агуулга байна, тэрнээс хориг дээр цөөнх болсон гэсэн агуулга байхгүй.


Н.Энхбаяр:
-Дүгнэлтэн дээр санал хураахдаа цөөнх болсон юм байна. Яг хориг дээр ингэж хууль хэлэлцэхтэй адилхан цөөнх болж асуудлыг хэлэлцэх дэг байхгүй юм байна. Манай хууль эрх зүйн талаасаа зөвлөгөө өгдөг манай Тамгын газрынхан маань энэ асуудлаа олон жил ажил хийж байгаа улсууд сайн мэдэж байгаа байх. Тийм учраас бүгдээрээ ойлголцоод явчихъя. Хориг дээр болохоор яахав байнгын хороон дээрээ санал хураалтан дээр олонхи цөөнх болсон юм байна, яг УИХ-ын нэгдсэн хуралдааны чуулган дээр бол цөөнх хууль хэлэлцэхэд баримтлах зарчмаараа явдаггүй юм байна л даа.Хориг хууль биш ээ.


Зөвшөөрсөн 35


Татгалзсан 8


Бүгд 43


81.4 хувийн саналаар Улс төрийн намын тухай хуулийн 6-р зүйлийн 3 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй гэж үзэж байна.


Мөн хуулийн 8-р зүйлийн 6 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй гэсэн томъёоллоор санал хураалт явуулъя.


Зөвшөөрсөн 35


Татгалзсан 9


Бүгд 44


79.5 хувийн саналаар мөн хуулийн 8-р зүйлийн 6 дахь хэсэгт тавьсан Ерөнхийлөгчийн хоригийг хүлээн зөвшөөрөх боломжгүй гэж үзэж байна.


Мөн хуулийн 9-р зүйлийн 9.3.6 дахь хэсэгт тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх нь зүйтэй гэсэн томъёоллоор санал хураалт явуулъя.


Зөвшөөрсөн 38


Татгалзсан 6


Бүгд 44


86.4 хувийн саналаар мөн хуулийн 9-р зүйлийн 9.3.6 дахь хэсэгт тавьсан Ерөнхийлөгчийн хоригийг хүлээн зөвшөөрөх нь зүйтэй гэж үзэж байна.

Мөн хуулийн 15-р зүйлд тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх боломжгүй гэсэн томъёоллоор санал хураалт явуулъя.


Зөвшөөрсөн 34


Татгалзсан 10


Бүгд 44


77.3 хувийн саналаар мөн хуулийн 15-р зүйлд тавьсан Ерөнхийлөгчийн хоригийг хүлээн зөвшөөрөх боломжгүй гэж үзэж байна.

Мөн хуулийн 19-р зүйлд тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх боломжгүй гэсэн томъёоллоор санал хураалт явуулъя.


Зөвшөөрсөн 35


Татгалзсан 9


Бүгд 44


79.5 хувийн саналаар мөн хуулийн 19-р зүйлд тавьсан Ерөнхийлөгчийн хоригийг хүлээн зөвшөөрөх боломжгүй гэж үзэж байна.

 
Мөн хуулийн 21-р зүйлийн 2 дахь хэсэгт тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх нь зүйтэй гэсэн томъёоллоор санал хураалт явуулъя.


Зөвшөөрсөн 38


Татгалзсан 6


Бүгд 44


86.4 хувийн саналаар мөн хуулийн 21-р зүйлийн 2 дахь хэсэгт тавьсан Ерөнхийлөгчийн хоригийг хүлээн зөвшөөрөх нь зүйтэй гэж үзэж байна.


Мөн хуулийн 23-р зүйлийн 2 дахь хэсэгт тавьсан Ерөнхийлөгчийн хоригийг Төрийн байгуулалтын байнгын хорооны саналаар хүлээн зөвшөөрөх нь зүйтэй гэсэн томъёоллоор санал хураалт явуулъя.


Зөвшөөрсөн 40


Татгалзсан 3


Бүгд 43


93.0 хувийн саналаар мөн хуулийн 23-р зүйлийн 2 дахь хэсэгт тавьсан Ерөнхийлөгчийн хоригийг хүлээн зөвшөөрөх нь зүйтэй гэж үзэж байна.


Ерөнхийлөгчийн хоригийн тухай УИХ-ын тогтоолыг батлах санал хураалт явуулах ёстой. УИХ-ын тогтоолын төсөл. Ерөнхийлөгчийн хоригийн тухай. Монгол Улсын Их Хурлын чуулганы хуралдааны дэгийн 14.3-т заасныг үндэслэн Монгол УИХ-аас тогтоох нь:


1.УИХ-аас 2005 оны 1-р сарын 28-ны өдөр баталсан Улс төрийн намын тухай хуулийн 9.3.6 дахь заалт, 21.2, 23.2 дахь хэсэгт тавьсан Монгол Улсын Ерөнхийлөгчийн хоригийг хүлээн зөвшөөрсүгэй.


2.УИХ-аас 2005 оны 1-р сарын 28-ны өдөр баталсан Улс төрийн намын тухай хуулийн 4.2, 6.3, 8.6 дахь хэсэг, 15, 19-р зүйлд тавьсан Монгол Улсын Ерөнхийлөгчийн хоригийг хүлээн зөвшөөрөх боломжгүй гэж үзсүгэй гэсэн тогтоолын төслийг уншиж танилцууллаа. Ингээд Ерөнхийлөгчийн хоригийн тухай УИХ-ын тогтоолыг батлая гэсэн томъёоллоор санал хураалт явуулъя.


Зөвшөөрсөн 38


Татгалзсан 4


Бүгд 42


90.5 хувийн саналаар уг тогтоол батлагдаж байна.


Улсын Их Хурлын чуулганы хуралдааны дэгийн 14.4-т заасны дагуу Ерөнхийлөгчийн хоригийг хүлээн зөвшөөрсөн тохиолдолд тухайн хууль, УИХ-ын бусад шийдвэрийг бүхэлд нь буюу түүний зарим хэсгийг хүчингүй болгож эсвэл тэдгээрт зохих нэмэлт, өөрчлөлт оруулах тухай хууль, УИХ-ын бусад шийдвэрийн төслийг хэлэлцэж батлах ёстой байгаа. Ийм учраас Улс төрийн намын тухай хуульд нэмэлт, өөрчлөлт оруулах тухай хуулийг батлах санал хураалт явах ёстой. Энэ хуулийн төсөл та бүхэнд тарсан байгаа. Ингээд Улс төрийн намын тухай хуульд нэмэлт, өөрчлөлт оруулах тухай хуулийг батлая гэсэн томъёоллоор санал хураалт явуулъя.


Зөвшөөрсөн 40


Татгалзсан 2


Бүгд 42


95.2 хувийн саналаар Улс төрийн намын тухай хуульд нэмэлт, өөрчлөлт оруулах тухай хууль батлагдаж байна.


Улсын төрийн намын тухай хуулийг дагаж мөрдөх журмын тухай хуулийг батлая гэсэн томъёоллоор санал хураалт явуулъя.


Зөвшөөрсөн 39


Татгалзсан 4


Бүгд 43


90.7 хувийн саналаар батлагдаж байна.


Ингээд Улс төрийн намуудын тухай хуулийг бид нухацтай хэлэлцэж байгаад, Ерөнхийлөгчийн хоригийг судалж үзэж шийдвэр гаргаж байна. Ингээд Монголд хариуцлагатай улс төрийн намууд төлөвшиж, улс орны хөгжилд хамтран зүтгэж, мөн хяналтаа тавьж ажиллах ийм эрх зүйн сайн орчин бүрдэж байна гэж үзэж болох байх. Ингээд Улс төрийн намын тухай хуулийг боловсруулах, төслийг боловсруулах ажилд оролцсон, мөн уг асуудлыг хэлэлцэх үед бодитой санал гаргаж хуулийн төслийг чанаржуулсан, батлахад идэвхтэй оролцсон гишүүддээ баярлалаа.


Одоо бид Олон нийтийн радио, телевизийн тухай хуулийн эцсийн найруулга


Олон нийтийн радио, телевизийн тухай хуулийг дагаж мөрдөх журмын  тухай хуулийн эцсийн найруулга

Радио, телевизийн хууль батлагдсантай холбогдуулж гарч байгаа Улсын Их Хурлын тогтоолын эцсийн найруулга


Ерөнхийлөгчийн Төрийн өмчөөс олон нийтийн өмчид эд хөрөнгө шилжүүлэх тухай хуультай холбогдуулж тавьсан Ерөнхийлөгчийн хоригтой холбогдуулж гаргаж байгаа УИХ-ын тогтоолын эцсийн найруулга


Монгол Улсын Ерөнхийлөгчийн Улс төрийн намын тухай хуульд тавьсан хоригтой холбогдуулж гарч байгаа Монгол Улсын Их Хурлын тогтоолын эцсийн найруулга

Монгол Улсын Улс төрийн намын тухай хуульд нэмэлт, өөрчлөлт оруулах тухай хуулийн эцсийн найруулга


Улс төрийн намын тухай хуулийг дагаж мөрдөх журмын тухай хуулийн эцсийн найруулгыг тараасан байгаа. Ингээд эцсийн найруулгыг сонсох ажлаа явуулъя.


Эдгээр асуудлуудыг тус тусад нь уншаад явчихъя.

 
Олон нийтийн радио, телевизийн тухай хуулийн зарим заалтад тавьсан Ерөнхийлөгчийн хоригийн тухай УИХ-ын тогтоолын эцсийн найруулгатай холбогдуулж санал хэлэх гишүүн байна уу? байхгүй байна. Эцсийн найруулгыг сонслоо.


Олон нийтийн радио, телевизийн тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулж санал хэлэх гишүүн байна уу? байхгүй байна. Эцсийн найруулгыг сонслоо.


Олон нийтийн радио, телевизийн тухай хуулийг дагаж мөрдөх журмын  тухай хуулийн эцсийн найруулгатай холбогдуулж санал хэлэх гишүүн байна уу? байхгүй байна. Эцсийн найруулгыг сонслоо. Түрүүний ярьсан найруулгууд орж уу? техникийн алдаанууд гараад байсан, тэрнийгээ анхаараарай.


Ц.Баярсайхан:
-Олон нийтийн радио, телевизийн тухай хуульд тавьсан хоригтой холбоотой 2-р зүйл дээр сурталчилгааны хэсэг дээр ийм санал тавьсан байсан. Нийгмийн зар сурталчилгааг олон нийтийн радио, телевизээр үнэ төлбөргүй нэвтрүүлэхээр тусгах шаардлагатай гэж үзэж байна гэсэн. Энэ ямар нэгэн хэмжээнд туссан гэж ойлгох уу?


Н.Лувсанжав:
-Түрүүнд баталчихсан шүү дээ.


Н.Энхбаяр:
-Баталчихсан учраас энэ редакц биш.


Тогтоолд өөрчлөлт оруулах тухай Улсын Их Хурлын тогтоолын эцсийн найруулгатай холбогдуулж санал хэлэх гишүүн байна уу? байхгүй байна. Эцсийн найруулгыг сонслоо.


Төрийн өмчөөс олон нийтийн өмчид эд хөрөнгө шилжүүлэх тухай хуульд бүхэлд нь тавьсан Ерөнхийлөгчийн хоригийн тухай УИХ-ын тогтоолын эцсийн найруулгатай холбогдуулж санал хэлэх гишүүн байна уу? байхгүй байна. Эцсийн найруулгыг сонслоо.


Улс төрийн намын тухай хуулийн зарим заалтад тавьсан Ерөнхийлөгчийн хоригийн тухай Улсын Их Хурлын тогтоолын эцсийн найруулгатай холбогдуулж санал хэлэх гишүүн байна уу? байхгүй байна. Эцсийн найруулгыг сонслоо.


Д.Идэвхтэн:
-Улс төрийн намын тухай хуульд нэмэлт, өөрчлөлт оруулах тухай хуулийн 1-р зүйлд энэхүү маргааныг гагцхүү намын эрх бүхий байгууллага хянан шийдвэрлэнэ гээд оруулчих нь зүйтэй байх. Их Хурал гэдгийг техникийн алдаа байна хасъя гэж байсан, энэ дээр хасаагүй ороод ирсэн байна.


Н.Энхбаяр:
-Тогтоол дээр энэ асуудал хөндөгдөөгүй, та жаахан яараад хэлчихлээ, тийм учраас таны саналыг дараачийнх дээр сонсоё.


Улс төрийн намын тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулж санал хэлэх гишүүн байна уу? байхгүй байна. Эцсийн найруулгыг сонслоо.


Д.Идэвхтэн:
-1-р зүйлийн энэхүү маргааныг гагцхүү намын их хурал гэсэн дотроос намын их хурал гэдгийг хасаад намын эрх бүхий байгууллага хянан шийдвэрлэнэ гээд оруулчихвал болж байна. Энийг хүлээж авах байхаа гэж бодож байна, түрүүн ярилцсан зүйл л дээ, энэ техникийн алдаа гарсан байна.


Н.Энхбаяр:
-Энийг манай тамгын газрынхан маань түрүүнд тэртээ тэргүй яриад санал хураалт явчихсан учраас редакцийн шинж чанартай асуудлаа зохицуулъя.


Улс төрийн намын тухай хуулийг дагаж мөрдөх журмын тухай хуулийн эцсийн найруулгатай холбогдуулж санал хэлэх гишүүн байна уу? байхгүй байна. Эцсийн найруулгыг сонслоо.


Өнөөдрийн нэгдсэн хуралдаанаар хэлэлцэх ёстой асуудал маань хэлэлцэгдэж дуусч байна. Өнөөдрийн нэгдсэн хуралдаанаар бид нар чухал асуудлуудыг ажил хэрэгч байдлаар хэлэлцэж дууслаа. Хуралдаан хаасныг мэдэгдье.

СОРОНЗОН ХАЛЬСНААС БУУЛГАСАН: ХУРАЛДААНЫ НАРИЙН БИЧГИЙН ДАРГА Ц.НАРАНТУЯА
